
БЕСТАУТЫ Гиуӕрги 

ЗӔДБАДӔН 

* * * 
Хъисфӕндыры 'лвӕст тагау дзыназгӕ, 
Рӕстӕг искуы ку' аскъуыйа мӕ царды; 
Me стихтӕ, уӕгъдидон бӕхтау, уасгӕ 
Къахындзӕг кӕндзысты уӕд мӕ мардыл. 

* * * 

Дис кӕнын мӕхинымӕр: 
Бур сыфтӕртӕ сӕрды?! 
Кӕд сыгъзӕрин хины маргъ 
Атахти мӕ сӕрты?.. 
Кӕд сыгъзӕрин пакъуындзӕ 
Атахти мӕ сӕрты, 
Аззадис йӕ пакъуытӕй 
Фӕззӕджы къӕсӕртыл? 

ХУС БӔЛАС 

Хус бӕласмӕ 'рцыдис уалдзӕг, 
Цъиу йӕ къалиуыл ӕрбадт. 
Уӕлдӕф цины хъӕртӕй байдзаг, 
Зӕххыл — дидинджыты цад. 

Хур сырх зӕлдаг тынтӕ уафы, 
Цъырцъыраг цӕгъды фӕндыр. 
Уддзӕф къах-къухтыл ӕркафы. 
Иунӕг хус бӕлас — ӕмыр. 

Ацы уалдзӕгмӕ бӕлгӕйӕ, 
Уый йӕ карз хъысмӕтыл худт, 
Ӕмӕ, саглӕгау лӕугӕйӕ, 
Систа тымыгъы йӕ уд. 



ФӔНДӔГТӔ 

Фӕндӕгтӕ хӕлбурцъ кӕнынц кӕлмытау. 
Фӕндӕгты тахт — тугдадзинты хъазт. — 
Хохы ныхыл абадынц тӕлмытау, 
Сӕрсӕфӕнтӕм асхъиуынц ӕваст. 
Уалдзыгон ӕрвнӕрды тӕфӕй расыг, 
Удуӕлдай ӕвзонгадау ызнӕт, — 
Цас монц и сӕ размӕбырсты, цас зынг! 
Макуы мӕ сӕ схицӕн кӕ, хъысмӕт! 
Ферттивынц бӕллицвӕллад зӕрдӕйы 
Дзуарӕвӕрдӕй туджджынты кӕрдтау,— 
Зӕрдӕ судзгӕ стъӕлфӕнтӕй ысвӕййы 
Йе 'мыдзаг, ӕхсон дуры къӕрттау... 
Фӕндӕгтӕ, кӕдӕм нӕ фӕччы, уырдӕм 
Удаист, цымыдисӕй тындзынц, — 
Уадз, ӕрхауӕнт кӕрдӕгыл ныхкъуырдӕй, 
Ахъазӕд сӕ сӕрты искуы сындз! 
Фӕндӕгтӕ, ӕрвӕрттывды уидӕгтӕ, — 
Уе 'гъуыстаг фыдамондыл хъӕцут! 
Гъӕйтт, мӕ зӕрдӕ, удуӕлдай фӕндӕгтӕй 
Фӕсвӕндагмӕ макӕд бон фӕцуд! 

* * * 

Дӕ цъӕх ӕмӕ мӕ сау цӕстытӕн рард 
Ӕрвгъуыз бон ӕмӕ тар ӕхсӕвы хал: 
Нӕй уыдонӕн ӕнӕ кӕрӕдзи цард, 
Нӕдӕр кӕрӕдзи ссарынӕн амал. 

* * * 

Зӕхх дӕ къӕхты бын кодта дыз-дыз, 
Зӕхмӕ нал уыд дӕ удӕн ныббӕттӕн, 
Дӕу ыскъӕфта дӕ сагъӕс — ӕрвгъуыз, 
Ӕмӕ тахти дӕ зӕрдӕ уӕлӕрвтӕм. 

Цард кӕл-кӕлӕй дӕ расыгыл худт, 
Де 'рвонг зондджын цӕстытӕй йӕм кастӕ, 
Ӕмӕ талынг ӕхсӕвты дӕ уд 
Сыгъд мыдадзын цырагъау дӕ уарзтӕй. 



* * * 
Куыд зындзард дӕ, сагъӕс, — 
Мӕ талынг мӕрдадз! 
Мӕ уд дӕр мын ахӕсс, 
Ӕрмӕст мӕ ныууадз! 

Ӕрра дӕн, — цы дзурын, 
Нӕ раивыс, цы, 
Мӕ удлӕууӕн хуры 
Фыдӕхсӕвау ды?.. 

Мӕ цӕстыты дарыс 
Дӕ базыр тыгъдӕй, 
Уый,— зоныс, ӕнкъарыс, — 
Хур ме 'мгӕрон нӕй. 

* * * 

Ӕз дыууӕ цӕсты зонын зӕххыл, 
Иунӕг уыдоны райдзаст ӕрфӕнты 
Райгӕ фембӕлын боны цъӕхыл 
Ӕмӕ хуры сыгъзӕрин гуылфӕнтыл. 

Ӕз дыууӕ цӕсты зонын зӕххыл, 
Зӕгъгӕ, иу уысм дӕр не сты мӕ цуры, — 
Арв мӕ сӕрмӕ мӕйдарӕй тӕхы, — 
Ӕмӕ стъалытӕй раивы хуры. 

Ӕз дыууӕ цӕсты зонын зӕххыл, 
Амонд уыдоны даргъ хаутӕй барын, 
У мӕ удӕн сӕ рӕвдыд, сӕ хыл 
Цин, ӕнкъард сагъӕс, рухс ӕмӕ талынг. 

* * * 

Ныр тӕхуды, уыцы сыджыт фест, 
Рогвадӕй цы сыджытыл фӕцӕуыс! 
Ныр, тӕхуды уыцы уӕлдӕф фест, — 
Уадултӕй цы уӕлдӕфыл ныдзӕвыс. 

Ныр, тӕхуды дидинджытӕй фест, — 
Цъӕх нӕууыл дӕумӕ кӕсынӕй бафсӕд! 
Хъулон-мулон кӕрдӕджытӕй фест, — 
Арвыронау адара дӕ развӕд! 



Де 'мдзугӕнӕг уахъӕз дымгӕ фест, — 
Аба кӕн дӕ къабайы фӕдджитӕн! 
Ехх, дӕ дзӕбӕх уды хӕлар фест, — 
Базон ӕй, — цӕуыл фӕкӕны джитӕн! 

* * * 

Уастӕн, бастъӕлон, кӕд цы мӕ 'лвасы 
А пыхцылдзыкку хризантемӕтӕм! — 
Уый мӕ бакодта мӕт йӕ дӕлбазыр: 
Уый мӕ бӕллицты ризгӕ демӕ дӕн. 

Макуы фембӕлон, макуы де 'нгӕсыл, — 
Сыстыс зӕрдӕйы зӕды сурӕтау! 
Уый пыхцылдзыкку дидин не 'нкъуысы, — 
Нӕ, дӕ цуры дӕн, нӕ, дӕ цуры дӕн! 

Уастӕн, сау фӕнык фестон ацы ран, 
Кӕд мӕ цӕстытӕй никуы рахизай! 
Кӕд мӕ зӕрдӕйы никуы бацӕра 
Мӕт къӕмдзӕстыгӕй, цин уӕлахизӕй! 

* * * 

Ды дӕ ӕндӕр галактикӕйы стъалы, 
Нӕ орбитӕтӕн баиугӕнӕн нӕй, 
Уӕддӕр мӕ зӕрдӕ сау диссагыл дарын 
Ӕмӕ цӕрын сӕнттӕй: 

Кӕд а царды ӕппӕтӕн дӕр кӕрон и, 
Ӕцӕг кӕд ивы алцы дӕр йӕ уаг, 
Уӕд, чи зоны, ӕрдзы змӕлды гармони 
Йӕхӕдӕг дӕр ӕнусон нӕу, мыййаг!.. 

Уӕд, чи зоны... Ыской дӕр ӕй нӕ уӕндын, — 
Мӕ зӕрдӕ мын цы сусӕг цин зӕгъы... 
Мӕ удмӕ дард ыстъалыйы тӕмӕн тын 

Ӕнусты сӕрты амондау тӕхы. 



* * * 
Кӕм дӕ, мӕ цъӕхдзаст донычызг, 
Цы денджызы, цы сурыл? 
Ӕрвгъуыз атагъа — доны хыз 
Кӕм ӕмбӕхсы дӕ сурӕт? 

Дӕ сау дзыкку кӕм ӕнхъӕвзы 
Дӕ урс хъуырыл уылӕнтӕй? 
Дӕ тасгӕ гуыр фӕлмӕн хъӕзыл 
Кӕм ӕфтауы кӕлӕнтӕ? 

Бон сауизӕрмӕ хурзӕрин 
Кӕм райгӕ хъаздзӕн демӕ! 
Ӕхсӕв дӕм мӕй кӕм худдзӕни 
Йӕ цӕлхыдзаг цыренӕй? 

Кӕм агурон дӕ бахудтӕн 
Йӕ рӕвдаугӕ фӕлмӕн тын? 
Мӕ цӕсты хаутӕй бахуыд дӕн 
Дӕ фӕндаджы хъӕбӕрыл. 

Кӕм дӕ, мӕ цъӕхдзаст донычызг, 
Цы денджызы, цы сурыл? 
Ӕрвгъуыз атагъа — доны хыз 
Кӕм ӕмбӕхсы дӕ сурӕт? 

* * * 

Хъӕлдзӕг фынгыл афонмӕ дӕ разы 
Сау сӕнимӕ рог кӕл-кӕл ивылы. 
Минмырон хъазайнаг фӕндыр хъазы: 
Цин дӕ удмӕ никӕцӕй ныхилы. 

Арв у афтӕ, — стъалытӕй хуынчъытӕ, 
На, уӕдӕ Хуыцау кӕсдзӕн уӕларвӕй! — 
Барджынӕй дӕ фарсмӕ бады чидӕр, 
Уӕд цӕуы дӕ удыл та мӕ барвӕнд. 

Сусӕгӕй дӕ нымд цӕстыты малы 
Ме 'нхъӕлцау ӕнкъард цӕссыг дзыназы, 
Расыг ӕхсӕв кафы ӕмӕ зары, — 
У цыма нӕ удты раз ӕназым. 



Рухсы тын ӕваст ӕрмынӕг уаты, — 
Аскъуыди дӕ сӕнтты таг ивазгӕ: 
Бухъзӕрдӕ фӕрныг кафӕг дӕм хаты, 
Сыстадтӕ рӕхснӕг талайау тасгӕ... 

Къултыл ӕмдзӕгъд ахӕцыд фӕйнӕрдӕм, 
Цар ыстоны фӕндыры цъӕхахстӕй. 
Нал ӕнцайы цины хъӕр йӕ нӕрдӕй, 
Баззадтӕ зыд цӕстыты 'хсӕн ахстӕй. 

Ацу, баууӕнд амонды тӕрӕзтыл! — 
Кафут ныр кӕуынӕввонг ӕрхӕндӕг: 
Сусӕггаг ӕвзист цӕссыг дӕ цӕсты, — 
Расгуыты хӕццӕ хъазты — дӕхӕдӕг. 

* * * 

Ды нӕ зоныс, ды нӕ хатыс ницы, 
Афтӕмӕй мӕ зӕрдӕйы цӕрыс: 
Бацыди мӕ къӕмдзӕстыг бӕллицы 
Ме вастӕй тӕмӕнкалгӕ дӕ хуыз. 

Раст цыма сӕ кӕрӕдзи нӕ удтӕ 
Агуырдтой ӕнус-ӕнус куырмӕй: 
Ды кӕмдӕр, зындоны рисӕй дудгӕ, 
Ӕз мӕ фӕндаг не ссардтон нырмӕ. 

Абон дӕм мӕ фӕллад цин ӕрхастон, 
Мӕнӕ цыма де 'ммызул, дӕ къай. 
Байрӕджы, — дӕ зӕрдӕ дын ныббастой 
Фӕрныджытӕ дадзингай, тӕггай. 

Зӕхмӕ дӕ цы бирӕ тыхтӕ 'лвасы, 
Атонин дӕ уыдонӕй бӕргӕ; 
Космикон ракетӕ нӕ — зынгбазыр — 
Ахӕссид цӕхӕркалгӕ, нӕргӕ. 

Атӕхин ӕмкъай бӕлонау демӕ, 
А-дунейыл ауигъин мӕ къух. 
Ахӕссин ӕнӕзонгӕ дунемӕ 
Сусӕггаг кӕлӕн уарзтӕн йӕ рухс. 



Искуы дард планетӕйыл ӕрцӕрин, 
Амондджын — дӕ бахудты фӕрцы. 
Къухдарӕн дыл бакӕнин сызгъӕрин, — 
Урс ӕнгуылдзыл не сфидауид, цы! 

Уыцы дард ӕцӕгӕлон тыгъдӕдтӕ 
Уаиккой дӕ цӕстытау ӕрвгъуыз. 
Ӕмӕ дарис арвырон сӕрбӕттӕн, 
Ӕмӕ уаис зӕххы хъыгтӕй хызт. 

Дамӕмхиц хъӕстӕ цӕстытӕй хибар, 
Дурхалӕг хӕрам ӕвзӕгтӕй дард. 
Уым ӕнус ыстъалытау сӕрибар — 
Уадзиккам ӕрвон уарзтӕй цъӕх арт. 

Ӕз лӕууин мӕ зонгуытыл дӕ разы, 
Нал уаин зӕххон ӕгъдӕуттӕй баст, 
Ӕз кӕнин уыраугӕ цинӕй расыг, 
Уалдзыгон ӕхсӕвы тӕфау раст. 

Ӕз кӕнин дӕ къахыбынтӕн пъатӕ, 
Адӕргӕй кӕл-кӕлгӕнгӕ кӕуин. 
Ничи нӕ нӕ рахонид ӕрратӕ, 
Ничи нын нӕ хъыгдарид нӕ цин. 

Тухин дын дӕ дзыккутӕй мӕ цӕсгом, — 
Цӕссыг сыл ыстъалытау кӕлид, 
Де 'вдадз былтыл мидбылхудт — ӕлутон — 
Рухс уылӕн ӕнхъӕвзӕнтӕ кӕнид. 

Де 'нӕкъӕм ӕхсыргъуыз буары ферттывд 
Бацъынд кӕнид, бакуырм кӕнид цӕст, 
Нарӕг астӕу афтӕ тасид ме 'ртты, 
Мӕнӕ цыма уадтымыгъы хъӕз. 

Уӕд мӕ уд зӕрин ысуадзид бур тау, — 
Адам ӕмӕ Еуайы цӕуӕт: 
Сабитӕ цъӕхдзаст зӕды хъӕбултау 
Хиликкой дӕ рухс уӕрджытыл уӕд... 



...Уыдон дард планетӕйыл сӕнттӕ сты, 
Дзуарӕвӕрд — нӕ фӕндӕгтӕ кӕрдтау. 
Ризы 'нкъард, ӕрвгъуыз цӕссыг дӕ цӕсты, — 
Рагӕй дӕр мӕ хъысмӕтӕн ӕвгъау. 

Уый та куыд, — мӕн тыххӕй дӕр-ма дудай?! 
Уӕд фӕлтау мӕ ингӕныл фӕку; 
Зӕдбадӕн кӕй ыскодтай мӕ удӕй, 
Уый дӕр мын цӕрӕнбоны фаг у. 

ИРОН ӔМБИСӔНДТӔ 
СЫЛГОЙМАДЖЫ Т Ы Х Х Ӕ Й 

Мады арм мӕрдтырдыгӕй дӕр ауды. 

Мад зӕйцыл мӕлӕг у. 

Мад зӕнӕгӕн — ифтыгъд гал. 

Мады бӕллиц — цоты хур. 

Мады зӕрдӕ дур халы. 

Н о г чындзы маст ӕвзӕр ӕфсинӕн — худӕг. 

Сылгоймагӕн йе 'хсарӕй йе 'фсарм хуыздӕр у. 

Усӕй цӕуы хӕдзары бӕркад ӕмӕ лӕджы хорз. 

Усы хорз лӕгыл дӕр зыны. 

А ц ы мӕнг дунейыл хорз усӕй хуыздӕр хорз нӕй. 

Лӕг куынӕ бӕзза, уӕд — додой, ус куынӕ бӕзза, 

уӕд — ӕрдиаг. 

Усы 'взаг — хӕдзархалӕг. 

ӔГЪУЫЗАРТЫӔхсарбег 

НЫХАС ДАРДЫЛ 
ЦӔУЫ, ФӔЛӔ... 

Радзырд 

ыууӕ у ы н д ж ы тигъыл ӕнхъӕлмӕ кас-
тыстӕм машинӕмӕ. У ы д и хъызт бон. 
Уӕлдӕф къӕс-къӕс кодта. Фындзы рагь 
ӕмӕ хъусты кӕрӕттӕ фыруазалӕй сыгъ-
дысты. 

Уалынмӕ ӕвиппайды нӕ хӕд раз фев-
зӕрди д з ы х ъ х ъ ы н н о г « В о л г ӕ » , йӕ 
фӕрстыл цыппӕрдигъон чырынтӕ. Ма-
шинӕйы дуар байгом ӕмӕ дзы йӕ сӕр 
радардта уӕнгджынтӕ арӕзт лӕппулӕг. 

— Ч и цӕуы, кӕдӕм цӕуы — сбадут.— 
Дыууӕизӕрастӕу йӕ бӕзджын хъӕлӕс 
афтӕ азӕлыди, цыма нӕртон мигӕнӕны 
бынӕй дзырдта. — Зӕх, къорийау тым-
был у. Галиуырдӕм ацӕуӕм — рахизыр-
дыгӕй ӕрбазгъордзыстӕм, рахизырдӕм 
ацӕуӕм — г а л и у ы р д ы г ӕ й фӕзын-
дзыстӕм. 

Сӕртӕгарӕзт, дзӕгъӕлдзураг мӕм 
ф ӕ к а с т и ш о ф ы р , фӕлӕ с и й ы н кӕй 
фӕндыд, н о д ж ы нӕм хъӕдрӕбыны дард 
хъӕутӕй и у ы не 'мбалы каистӕ ӕн-
хъӕлмӕ кастысты, ӕмӕ машинӕйы нӕ-
хи ӕруагътам. Ӕ з ӕрбадтӕн шофыры 
фарсмӕ. 

Кӕцырдӕм? 
Размӕ! — хъазӕгау загътон, фыц-

цагдӕр мӕ дзыхы цы дзырд абадти, уый. 
Ч и зоны ӕмӕ шофыр з о н ы н д ж ы н уыди, 



чи зоны — нӕ бакаст, нӕ ныхас ын исты амыдтой. Цыдӕриддӕр 
уыди, уӕддӕр рахызти, мах цы фӕндаг хъуыди, уымӕ...Цӕмӕй 
нӕ бамбӕрста? Йӕ фӕтӕнтӕ саусауид цӕсгомы цъар зыны 
афтӕ, цыма йӕ машинӕ сӕрдӕн маслӕйӕ самӕста, кӕнӕ та 
афӕдзы бӕрц йӕхи нӕ ныхсадта. Йӕ ныхӕстӕм гӕсгӕ тентекк 
арӕзт у, бакастӕй та—хӕрзгуымыдза. Ч и йын цы зоны? А ц ы 
шофыртӕй иуӕй-иутӕн сӕ хуымгӕнд зӕххы бын ис. Машинӕ 
дӕр цыма ӕгӕр тагъд тӕры. Кӕс-ма, кӕс, уӕртӕ нӕ тӕккӕ 
акомкоммӕ ӕрбацӕуы пылы йас уӕзласӕн. У ы й нӕ к у ы ныр-
риугъа, уӕд нын не 'стджытӕ дӕр ничиуал ӕрӕмбырд кӕндзӕни. 
Сдзурон, ма сдзурон. К у ы сдзурон ӕмӕ мӕ тӕппудыл к у ы ба-
нымайа, ма сдзурон ӕмӕ... Цалынмӕ рахъуыды-бахъуыды код-
тон, уӕдмӕ машинӕйы хӕд фӕрсты, сармадзаны нӕмыгау, 
ӕхсидтгӕнгӕ афардӕг стӕм... Н о д ж ы д ӕ р ма иу-дыууӕ 
ӕмбӕлды уӕзласӕнтимӕ, ӕмӕ ӕрсабыр дӕн. Ахӕмимӕ адӕй-
маг нӕ фесӕфдзӕни. Иӕ хъуыддаг зоны. Ц ы уа, уый уӕд.... 

Мӕхинымӕры ӕндӕр истӕуылты тӕрхӕттӕ кӕнынмӕ хъа-
выдтӕн, фӕлӕ мын уымӕй дӕр ницы рауади. Цас нӕ хъуыды 
кодтон, уӕддӕр та-иу фӕстӕмӕ ӕрыздӕхтӕн, мӕ фарсмӕ цы 
домбӕйттӕарӕзт лӕппулӕг бадти, уымӕ. Уый та бадти къуыт-
тыйау. Иӕхи афтӕ дардта, цыма машинӕ йӕхӕдӕг цыди. Иӕ дыу-
уӕ къухы ӕвӕрд уыдысты рулы зиллаккыл, фӕлӕ йӕ куыдӕй 
арӕзта, уый цӕст зынтӕй ахста. Зонынджын мӕм хуымӕтӕджы 
нӕ фӕкасти. Ӕмӕ цыфӕнды д̂ ӕр фӕу^ӕд, фӕлӕ йын ӕ^ӕбафӕр^сгӕ 
нӕй: кӕ&ӕм нӕ цӕуын хъӕуы, уый цӕмӕй базыдта. 

— Дӕ хорзӕхӕй, кӕдӕм цӕуӕм, уый куыдӕй базыдтай? 
Лӕппу ницы сдзырдта, касти размӕ. Ӕ з ӕм мӕсты кӕнын 

райдыдтон: зӕгъын, мӕлӕты лӕг нӕ аразы йӕхицӕй. Ӕрӕджиау 
зына-нӕзына йӕ мидбылты бахудти: 

— Сӕмӕнатӕй кӕй зонут? 
Фӕстӕмӕ ме 'мбӕлттӕм ракастӕн, зӕгъын, кӕд дзы искӕй 

зонынц. 
— Хъусгӕ ӕркодтам, лӕгӕй-лӕгмӕ никӕй... 
— Кӕдӕм цӕуӕм, уыцы хъӕуккӕттӕ стут, ӕви уазӕгуаты цӕут? 
— Уазӕгуаты. 
— Уӕдӕ хорз ,— загъта нӕ шофыр. — Хъусут... 
M a x нӕхи ӕрцӕттӕ кодтам, уый та нӕ цыма мӕстӕй мард-

та, уыйау размӕ касти ӕмӕ мидбылты худт. 
— Уӕдӕ хорз... Уӕдӕ хорз... Цӕвиттоны хъуыддагӕй, ны

хас дардыл ацӕуы, фӕлӕ хабар афтӕ уыди... А ц ы куысты авд 



азы дӕн. Мӕ зӕрдӕмӕ цӕуы. Цыфӕндыйӕ дӕр лӕг зоны, 
цӕуыл кусы ӕмӕ кӕмӕн кусы, уый. Мӕнӕ ацы ӕфсургъыл 
дыууӕйӕ бадӕм. И у бон ӕз, иннӕ бон ме 'мбал. Паддза-
хадӕн—пайда, мах дӕр хъаст нӕ кӕнӕм. Гъе, ӕрмӕст иу ха
бар,— шофыр йӕ къӕбут аныхта,—бон-изӕрмӕ фӕкус, ӕхца 
фембырд кӕн, стӕй дӕ зӕрдӕйы дзӕбӕхӕн ма баулӕф, иу 
сӕны четверт уӕддӕр ма асур кӕн де 'мгӕрттимӕ. Ӕ з та мӕ 
дзыхмӕ ӕртах дӕр нал хӕссын. Мӕ хъуыран нал амоны. 
Дӕрдтыл та ахӕцыдтӕн. Хъуыддагмӕ хӕстӕгдӕр,— дзырдта 
нӕ хицау ӕмӕ машинӕйы цыд фӕсабырдӕр кодта, ӕвӕццӕгӕн, 
нӕм цӕмӕй йӕ ныхас хуыздӕр хъуыса, уый тыххӕй. — О, 
ӕмӕ ныхас дардыл ацӕуы. У ы й размӕ та куыстон Сӕмӕнаты 
Къаламӕ, уӕлӕ цы хуины, йӕды... стыр хицау к у ы уыди. 

— Ӕрыхъуыстам, ӕрыхъуыстам... Зонӕм, зонӕм, — сдзырд-
тон ӕз, дӕрдтыл дзурын ӕмӕ амоныныл цӕмӕй ма схӕца, уый 
тыххӕй. 

— Зонут — хорз, нӕ зонут — н о д ж ы хуыздӕр. Ӕ з цы 
федтон, уый дзурын. 

Ӕмӕ райдыдта. Дзурынмӕ та разынди, булӕмӕргъ зарынмӕ 
куыд у, афтӕ. Н ы р дӕр ма мӕ хъусты азӕлы йӕ бӕзджын 
хъӕлӕс, мӕ цӕстытыл ауайы, ныхасгӕнгӕйӕ - и у куыд ных-
худти, науӕд-иу ӕваст йе 'рфгуытӕ куыд алхынцъ сты, уый. 

Ие 'уӕнгты уыди, адӕймаджы йӕхимӕ чи 'лвӕста, ахӕм 
ӕнӕсихсигӕ тых. Me 'мбӕлттӕн нӕ зонын, фӕлӕ ӕз тынг 
ӕрфӕсмон кодтон уыцы рӕстӕг, машинӕйы кӕй бадтӕн, ууыл. 
Нӕ хӕдтулгӕйыл исты к у ы ӕрцыдаид, цӕмӕй ӕрлӕууыдаик-
кам ӕмӕ ныхасгӕнӕджы цӕсгоммӕ комкоммӕ кастаин, уый 
дӕр мӕ ӕрфӕндыди. Цытӕ фӕдзырдта ӕмӕ дзы мӕ бон ныф-
фыссын цытӕ баци, уыдон кӕрӕдзимӕ дард сты. Ӕгӕр цыргъ 
уыди йе 'взаг, мӕ пъеро та ӕгӕр къуымых у. Фӕлӕ уӕддӕр 
райстон ручкӕ, ӕмӕ хъулӕттӕ кӕнын ӕмбисонды урс гӕххӕтт. 
Адӕмы фӕллой чи нӕ сафы... 

— Уӕд ма ӕрыгондӕр уыдтӕн, ам сау нӕма дардта,— ӕмӕ 
йӕ амонӕн ӕнгуылдз,йӕ фындзы бын цы чысылгомау сау-
сауид рихитӕ уыди, уыдоныл сӕрфӕгау рахаста, — хицӕуттӕ-
йедтӕ нӕма бавзӕрстон. Уымӕ гӕсгӕ сӕ ӕфсӕрмы дӕр код-
тон ӕмӕ тӕрсгӕ дӕр. О, ӕмӕ ныхас дардыл ацӕуы, фӕлӕ... 
Ӕрыхъуыстон , зӕгъгӕ, ахӕм ӕмӕ ахӕм ран хъӕуы шофыр. 
Зӕгъын, мӕ цӕуылнӕ хъуамӕ айсой, исты машинӕ нӕ зонын, 
мӕ ас нӕ бӕзззы, ӕви мӕм хъару нӕй,— ӕмӕ лӕпппу, йе 



'нгуылдзтӕ ӕрбатымбыл кӕнгӕйӕ, йӕ дыууӕ къухы дӕр рулӕй 
феуӕгъд кодта. Йннӕтӕ йӕ нӕ бафиппайдтой, фӕлӕ мӕнӕн 
мӕ зӕрдӕ сгуыпп-гуыпп кодта, мӕхинымӕры Хуыцаумӕ скуыв-
тон, зӕгъын,ацы хатт ма нӕ ӕнӕфыдбылызӕй нӕ хӕдзӕрттыл 
сӕмбӕлын кӕн. Л ӕ п п у й ы к ъ у х т ӕ м дӕр ма февнӕлдтон, 
зӕгъын, бӕллӕхы нӕ ӕфтауыс, дӕ министр у ӕви цы у, уымӕй 
дӕр ма байрай... Нӕ амондӕн машинӕ ничердӕм фӕзылди. 
Уӕдмӕ та лӕппу йӕ галиу цонг машинӕйы рулыл ӕрӕвӕрдта, 
газ нылхъывта ӕмӕ йӕ ныхас кодта дарддӕр. — Бацыдтӕн 
сӕм, уӕдӕ цы уыдаид. Фыццаг мӕ йӕхимӕ бахуыдта завхоз — 
цыбыр ӕмӕ г у ы б ы н д ж ы н лӕг. Зӕгъын, мӕнӕй - уый , сӕр дӕ 
бахъуыди. Цӕвиттон , г у ы б ы н д ж ы н т ы нӕ уарзын . Цӕмӕн, 
мӕгъа. Ч и зоны, иу нӕ сыхаг г уыбынджын лӕджы давӕг кӕй 
хуыдтой, уымӕ гӕсгӕ. Иууылдӕр иу афтӕ дзырдтой, уӕдӕ, 
дам, гуыбын цӕмӕй рауагъта. Ӕмӕ уый дзырдтон. Гуыбын
д ж ы н мӕ фӕрафӕрс-бафӕрс кодта, стӕй мӕ иу рӕсугъд, 
рӕстӕмбис кар, сызгъӕрин дӕндагджыи сылгоймагмӕ ба
хуыдта. У ы й мын цавӕрдӕр гӕххӕттытӕ радта. Сараз, дам, 
сӕ... Мӕ хид сыл акалди, бахастон сӕ. Ӕндӕр лӕгмӕ та мӕ 
б а х у ы д т о й . У ы й та у ы д и ацӕргӕ , л ӕ г у ы н с ӕ р ӕмӕ 
кӕсӕнцӕстдлсын. Иӕ бинаг был бӕзджындӕр, йӕ роцъойы 
бӕрӕг астӕу та, исчи йын дзы цыма бырау базылдта, уыйау 
дзыхъхъ. У ы й мӕ фӕрафӕрс-бафӕрс кодта; ӕфсӕрмы дӕр ма 
ныддӕн. Цӕвиттон, мӕ фыдыфыды ном нал зыдтон. Фыдӕбон 
цы гӕххӕттытыл фӕкодтон, уыдонмӕ бирӕ фӕкасти, стӕй мын 
афтӕ: « Х о р з , ф е н д з ы с т ӕ м , ӕ р к ӕ с д з ы с т ӕ м , а х ъ у ы д ы 
кӕндзыстӕм, а-дыууӕ боны хицау йӕхӕдӕг фӕзындзӕн». 

Фӕцыдтӕн ма сӕм цалдӕр боны, уалынмӕ фӕзынди, Къала 
уыди ӕви зды, уый дӕр. И у бон та сӕм райсомӕй изӕрмилтӕм 
к у ы фӕбадтӕн, уӕд мӕ хицаумӕ бахуыдтой. У ы й мын сыста-
ди. Мӕ къух мын райста, ме уӕхскыл мын ӕрхӕцыди. Ома 
сбад, зӕгъгӕ. Ӕнӕгӕды ныхасӕй, мӕ зӕрдӕмӕ фӕцыди. И у 
фӕндзайаздзыд бӕзӕрхыг лӕг, йӕ къӕмисӕнтӕ урс -урсид 
дардтой. Иӕ хуынкъроцъо хӕдивӕг, г уыбынджын лӕг ӕмӕ 
сызгъӕрин дӕндагджын рӕсугъд сылгоймаг дӕр, мӕнау, хӕлиу-
дзыхӕй кастысты сӕ хицаумӕ. 

— Max алкӕй нӕ исӕм. Алчи махмӕ кусыны а^̂ к̂аг нӕу. Хъуа-
мӕ сӕрыстыр уай, уыйбӕрц дыл 'кӕй ӕууӕндӕм, уыйбӕрц дын... 

Бузныг, зӕгъын, бацархайдзынӕн; уе стыр ӕууӕнчы аккаг 
цӕмӕй уон, уый тыххӕй мӕ удыл нӕ бацауӕрддзынӕн. 



Дыкка г бон мын хицау йӕхӕдӕг мӕ къухты ныссагъта дзыхъ-
хъынног «Волгӕйы» дӕгъӕлтӕ. Уыцы бон мӕ уӕлӕ уыди мӕ 
бӕрӕгбоны дарӕс. Зӕгъын, мӕнӕйуый, сӕр дӕ бахъуыди, нырӕй 
фӕстӕмӕ ахӕм хицауы фарсмӕ баддзынӕ; йӕ цард, йӕ ӕдас-
дзинад мӕнӕ ацы къухты сты. О, уыдонмӕ дӕр базылдтӕн, мӕ 
къухтӕй зӕгъын. Фырӕхсадӕй сын сӕ царм астыгътон. 

И р ы дзыхъхъы мӕнӕй амондджындӕр, ӕвӕццӕгӕн, нал 
уыди, хицау йӕхи мӕ фарсмӕ к у ы ӕруагъта ӕмӕ мын ӕнӕ 
уӕлдай ныхасӕй йӕ сӕры змӕлдӕй к у ы ацамыдта, цӕуӕм, 
зӕгъгӕ, уӕд. Уынгты дӕлӕмӕ сарӕзтон мӕ «Волгӕ», иу цалдӕр 
касты йӕм бакодтон, уӕдӕ, зӕгъын, мын кӕд бамбарын кӕнид, 
нӕ арӕзт кӕцырдӕм у, уый. Куыннӕ. Ӕрмӕстдӕр сӕйраг уын-
д ж ы кӕрон кӕм фӕци, уырдӕм к у ы ныххӕццӕ стӕм, уӕд та 
йӕ сӕр галиуырдӕм фӕкъул кодта. Сарӕхстӕн, зондӕй къӕбут 
разындтӕн, ныр та уынгты хӕрдмӕ адардтон. Тагъд дӕр нӕ, 
сабыр дӕр нӕ, зынгӕ хицауӕн ног «Волгӕйы» адӕмӕй дзаг 
у ы н г т ы к у ы д ӕмбӕлы, афтӕ. Х а т г а й йӕм бакӕсын, раст 
скъӕрын, нӕ, уый базоныны тыххӕй. Змӕлгӕ дӕр нӕ кӕны. 
Ӕвӕццӕгӕн, йӕхинымӕры арф хъуыдыты аныгъуылди — хи
цау уӕвын ӕнцон кӕм у. И у къорд хатты бафиппайдтон, 
чидӕртӕ йын сӕ сӕрӕй куыд акуывтой, уый. Хицау йӕхӕдӕг 
уынгӕ дӕр никӕй кодта... Ныхас дардыл ацӕуы, фӕлӕ нӕ 
фыццаг балц горӕты уынгты зӕрдӕрухсӕй ахицӕн, ӕмӕ иуафо-
ны ӕрбаздӕхтыстӕм. Раст зӕгъгӕйӕ, цӕмӕ ацыдыстӕм, уый 
нӕ бамбӕрстон. Кӕрты к у ы ӕрурӕдтон, уӕд та ног«Волгӕйы» 
алыварс хӕцъилимӕ ӕрзылдтӕн; фырцинӕй йӕм к у ы иуыр-
дыгӕй бакӕсын, куы иннӕрдыгӕй. «Волгӕтӕ» ныр уираг дуртӕй 
арӕхдӕр сты, уӕд та арвыл зӕд фенӕгау уыдысты. Ирыстоны 
уый кӕд уыдаид фылдӕр-фылдӕр дӕсӕймаг... 

Мӕ цыппӕрдзӕлхыг саулохы раз мӕ сызгъӕрины цӕндтӕ 
дӕр нӕ хъуыди. Мӕ куыст-иу к у ы ахицӕн, дугъон бӕхмӕ зилӕ-
гау ӕм-иу к у ы азылдтӕн, хъарм гаражы-иу ӕй к у ы бавӕрдтон, 
уӕддӕр-иу мӕ мӕ къах нӕ хаста йӕ цурӕй. Ӕфсӕрмы куы 
нӕ кодтаин, уӕд-иу ме 'хсӕв дӕр йемӕ арвыстаин. Иӕ рудз-
гуытыл та йын урс зӕлдагӕй ӕмбӕрзӕнтӕ бакодтон. У ы й мын 
г уыбынджын завхоз бацамыдта. Цӕмӕй, дам, уӕм алы хӕлиу-
дзых дӕр ма кӕса, уый тыххӕй. Бадӕнтыл ӕрытыдтон дзыхъ-
хъынног гауызтӕ. 

И у бон та дын Къала йӕ бынатӕй рацыди. «Волгӕйы» уӕл-
хъус алӕууыди ӕрбадынӕввонг, фӕлӕ фӕфӕстиат и, йе ' нгуылдз 



машинӕйы сӕрыл ӕрхаста ӕмӕ ӕваст фӕхъӕр кодта: 
— Виктор, пил!.. 
Ӕррайау фӕдӕн, зӕгъын, мур дӕр ницы пил, мӕнг ныхас. 

Уалынмӕ та мӕ хъусты ныййазӕлди: 
— Нӕ йӕм кӕсыс, нӕ йӕ сӕрфыс, магуса; рыгӕй байдзаг! 

Дӕ дзыхӕй галбындзытӕ ахсыс! 
Бауырнӕд уӕ, бауырнӕд, ныхас дардыл ацӕуы, фӕлӕ уын 

цыбырӕй зӕгъон, мӕ быны зӕхх нартхоры кӕрдзынау дыууӕ 
дихы к у ы фӕуыдаид, нӕ царддӕттӕг хур халоны айкау к у ы 
базгъӕлӕнтӕ уыдаид, уӕддӕр тынгдӕр нӕ ныддис кодтаин. 
У ы й та куыд, абон райсомӕй нырмӕ уый к у ы радау-бадау 
кӕнын. Кӕд ма йӕ ме'взагӕй басдӕрон, хъуг йӕ ног зад рӕуӕды 
куыд фесдӕры, афтӕ... 

— Банцай! Хӕпп-хӕпп ма кӕн! 
Мӕ туг фыхти, фӕлӕ ныббыхсыдтон. Зӕгъын, ӕвӕццӕгӕн, 

раздӕр истӕуыл смӕсты; хицауы цард ӕнцон кӕм уыдзӕни. 
Цыдысты бонтӕ. У ы ц ы аз зымӕг дӕр зымӕдясы хуызӕн нӕ 

уыди, суанг тъӕндясы мӕймӕ дӕр фӕндӕгтӕ рыг калдтой. 
Иуахӕмы та дын фӕцӕуӕм ӕндӕр горӕтмӕ. А у а й ы н нӕ хъуы-
ди иу авдыссӕдз километры. Сахатмӕ хъуамӕ уым уыдаин. 
Афтӕ мын загъта, Мӕскуыйӕ, дам, ӕнахуыр уаздясытӕ ссӕу-
дзӕни ӕмӕ сӕ размӕ цӕуӕм. 

Азгъордтам, уӕдӕ цы. Суых-суых кӕнӕм замманай фӕнда-
гыл. М ӕ х и ц а у фӕсте йӕхи парахат уагъд акодта ӕмӕ, 
ӕвӕццӕгӕн, хъуыдыты аныгъуылди, Мӕскуыйаг хицӕуттимӕ 
цӕуыл дзурдзӕни, уый фӕдыл. Уӕд дын иуахӕмы фебӕрстон: 
бадӕныл цы гауыз конд уыди, уый ӕрцавдӕуыд, йӕ хӕдфӕстӕ 
та мӕ хъусты ныййазӕлыди: 

— Виктор, пил!.. 
Фестъӕлфыдтӕн... Мард знаджы хӕдзарӕй рацӕуӕд, кӕд 

та пил? 
— Нӕ зилыс машинӕмӕ, нӕ зилыс, нӕ кусыс... Афтӕмӕй... 
Н и ц ы та йӕм сдзырдтон. Мӕхинымӕры, зӕгъын, цавӕр 

«пил» , знон фӕссихорӕй изӕрмӕ машинӕ к у ы цӕттӕ кодтон, 
гауызты дӕр к у ы райстон ӕмӕ сӕ кӕрты асфальтмӕ гӕбӕты 
хост к у ы фӕкодтон, уӕд. 

Ныхас дардыл ацӕуы, фӕлӕ фӕстӕмӕ ракастӕн, ӕрмӕст 
ын йӕ цӕсгом нӕ федтон... Разӕй машинӕ ӕрбацӕйцыди, 
ӕмӕ Хуыцау хорз кодта, ӕндӕр уыцы ӕнӕхайыры «пилы» 
тыххӕй нанайы хъӕбул, (ома мӕхӕдӕг) Тъӕпӕн хъӕуы ба-



мидӕг уыдаид ӕд хицау. Газ тынгдӕр нылхъывтон ӕмӕ спи
дометры амонӕн уайтагъд ӕхсӕзыссӕдзмӕ сгӕпп ласта. 

— Хъӕуккаг шофыр дӕ, ӕви?.. Кӕдӕм ӕнтъӕрыс? 
— Ехх, куыд смӕсты дӕн, уый к у ы зониккат ! Н и ч и йӕм 

хъусы. 
Хъӕуккаг шофыр, дам, дӕ! Уӕд уый цы хуыдта? Науӕд 

мын афтӕ к у ы загъта, сахаты ӕмгъуыдмӕ хъуамӕ бынаты 
уӕм. Хӕйрӕг базонӕд, хицауы зӕрдӕмӕ кӕд цы фӕцӕудзӕ-
ни, уый... 

Бонтӕ цыдысты. Куыстон . Кӕм кусын, уымӕй-иу мӕ к у ы 
фарстой, уӕд-иу хуымӕтӕдлсы ӕхсызгонӕй загътон: Къалайы 
ласын. Кӕд мын цыфӕнды зын уыди, уӕддӕр ӕрыгон лӕппуйы 
кӕм бафӕндыдаид, стыр хицау ӕмӕ ног «Волгӕйӕ» фӕли-
дзын. Ӕ п п ы н та йын йӕ ус ӕмӕ йӕ цртӕй нал фӕрӕзтон. 
Хицауӕй-иу к у ы фервӕзтӕн, уӕд та уыдонимӕ . «Витя» , Витя, 
Витя!» — бон-изӕрмӕ-иу мын мӕ хъустӕ бахордтой. «Витя 
дуканимӕ, Витя, базармӕ, Витя, мӕ цӕгатмӕ»... 

Ныхас дардыл ацӕуы, фӕлӕ ныл зымӕг аивгъуыдта ӕмӕ 
уалдзӕг ралӕууыди. Уӕды онг цӕмӕндӕр ӕнхъӕлдтон, стыр 
хицӕуттӕ сӕрдӕй-зымӕгӕй уыцы иухуызон сты. Нӕ, уыцы 
зӕрдӕ макӕй фӕсайӕд. Хицауӕн дӕр иннӕтау ивгӕ цӕуынц 
йӕ зӕрдӕйы ахаст, йӕ бӕллицтӕ, йӕ фӕндтӕ. Куыддӕр ма-
лусӕдясы тӕлусонд сӕр сзынди, афтӕ мӕ хицау быдырмӕ йӕ 
хъус адардта. 

Цӕвиттон ын цӕхӕрадон уыди. Цӕхӕрадон зӕгъон, — цъыр-
цъыраг йӕ иу кӕронӕй иннӕмӕ агӕпп ластаид. Иӕ мит дӕр 
ӕххӕст нӕма атади, афтӕ йӕм бонцухӕй згъорын райдыдтам. 
Н ы р о н г - и у хицауы хӕдзары раз ӕрлӕууыдтӕн райсомӕй аст 
сахаты ӕмӕ ӕртын минутыл, ныр — авдӕй фӕстӕдӕр нал. 
Ӕвӕдза-иу машинӕйы сбадт ӕмӕ загъта «цӕуӕм та» , уӕд 
уый зон, ӕмӕ де ' р гом аздах быдырмӕ. Фылдӕр хатт-иу, цӕмӕ 
ацыдыстӕм, уый ӕмбаргӕ дӕр нӕ бакодтон. Армытъӕпӕны 
йас гӕппӕлы раз-иу ӕрурӕдтон машинӕ, хицау-иу рахызт, ӕз 
дӕр йӕ фӕдыл, ӕфсӕрмӕй. Аракӕс-бакӕс-иу кодта, цыма-иу 
йӕ зӕххы гӕппӕлӕн иу хаттӕй иннӕмӕ ӕрбайсӕфын ӕнхъӕл 
уыди, уыйау ӕмӕ та-иу фӕстӕмӕ фӕзылдыстӕм. Ӕндӕр цыд 
дӕр-иу акодтам. Мӕ уды бӕрц кӕй уарзтон, бадынӕн дӕр 
ӕвгъау кӕй кодтон, уыцы «Волгӕйы»-иу хъуамӕ бавгӕдтаин 
исты хӕррӕгътӕ, сындз телы тыхтон, фӕйнӕджы лыггӕгтӕ, 
зесты гӕбӕзтӕ. Уӕдӕ... Хицау йӕ зӕххы гӕппӕлы хӕдзар 



аразын фӕнд скодта. Йӕ фӕд ма ныр дӕр мӕ уӕлӕ бӕрӕг у, 
— ӕмӕ нӕм йӕ галиу къух равдыста. Хистӕр ӕнгуылдзы ных 
йӕ бынаты нал уыд,— Мӕхицӕй пълотник арӕзтон, ме 'нгуылдз 
ныддаудтон ӕмӕ уӕ фыдгулы базайраг дӕр афтӕ... 

Рацӕй-рабон ӕмӕ цӕхӕрадӕттӕ къахын афон ралӕууыди. 
Къахын, уӕдӕ. Хуымгӕнӕн сын нӕ уыди. Се 'хсӕнты сын фи-
дар бырутӕ сарӕзтой сындз телӕй, фӕйнӕгӕй, ӕфсӕйнаг 
цӕджындзтӕй. 

И у бон дын къахынмӕ рацыдыстӕм. Уымӕл уыди, уый размӕ 
ӕнӕвгъау рауарыд. Цӕхӕрадонмӕ та хӕрды суайын хъуыди. 
Зӕгъын, мӕхи равдисон хицауы цӕсты, уыциу схуыстӕй ссӕ-
уон. Бауырнӕд уӕ, бауырнӕд, раст цыма мӕ быны цӕргӕс 
уыди, уыйау иу зыввыттӕн цӕхӕрадоны цур абадтӕн. 

У ы ц ы хабар хуыцаубоны ӕрцыди. У ы й ма уын зӕгъинаг 
уыдтӕн, цӕхӕрадон к у ы фӕзынди, уӕдӕй нырмӕ иунӕг сабат 
дӕр ӕмӕ хуыцаубон дӕр мӕ хӕдзары нал ӕрфысым кодтон. 
Уӕ фарн бирӕ, фӕлӕ мын мӕ амондӕн бинонтӕ нӕма уыди, 
ӕндӕр м ы н мӕ къӕдзилыл зесты хӕррӕгъ бабастаиккой . 
Уӕдӕ... 

О, ӕмӕ ныхас дардыл ацӕуы... Къахынмӕ бавнӕлдтам. Иӕ 
бинойнаг, йӕ чызг ӕмӕ йӕ лӕппу дӕр мемӕ уыдысты. Ӕмӕ 
сӕ уалдзыгон хур к у ы 'рӕндӕвта, уӕд уаллӕттау раивӕз-ба-
ивӕз райдыдтой. Лӕг дӕр фыццаг бӕргӕ февнӕлдта, фӕлӕ 
уайтагъд, сурмӕ цы кӕсаджы раппарынц, уый улӕфт кӕнын 
райдыдта. Ӕмӕ уӕд ӕз дӕр мӕ дыстӕ н о д ж ы арфдӕр батылд-
тон, Къала, зӕгъын, дӕхи аууоны ӕруадз, ӕз ӕй мӕхӕдӕг 
акой кӕндзынӕн. Мӕ уд мӕ хъуырмӕ схӕццӕ, уӕддӕр ныф-
фӕрӕзтон. Уайтагъд ӕй афӕлдӕхтон. 

Мӕ хид ныхыл дӕр нӕма бахус, афтӕмӕй мын хицау куы 
бакой кӕнид: 

— Виктор , цӕугӕ фистӕгӕй ӕмӕ-иу нӕм изӕры заргӕ-
заргӕ ӕрбафардӕг у. 

Ӕ з ӕй фыццаг нӕ бамбӕрстон, зӕгъын, куыд фистӕгӕй. 
У ы й та мын афтӕ: 

— Паддзахадон машинӕйӕ дзӕгъӕл рацу-бацугӕнӕн нӕй. 
Бауырнӕд уӕ, мӕ мады мын к у ы ралгъыстаид, уӕддӕр мын 

афтӕ хъыг нӕ уыдаид. Зӕгъын, уӕ мӕ хӕсгӕ мӕрдтӕ куыд 
уыдысты, ай мӕ бынтондӕр к у ы ницӕуыл нымайынц. Ахъуыды 
ма кӕнут. Цыма хӕрӕг уыдтӕн. Бакуыста мыл, стӕй мӕ 
фӕстӕрдыгӕй йӕ къахӕй скъуырдта, ома уал цу ӕмӕ ралӕс-



балӕс кӕн, стӕй та дӕ изӕры баифтындздзыстӕм. Ӕмӕ ма 
хорз хицау лӕгӕн йӕ гуыбын уӕддӕр байдзаг кӕны... Ӕ з та... 
Фырӕххормагӕй мӕ галиу къах к у ы аныхъуырон, уымӕй дӕр 
старстӕн... Уӕд та, гормон, машинӕйы стыр сырх хызыны цы 
минас уыди, уыдонӕй иу карчы къах фӕсӕтт, мӕ къухы мын 
ӕй фӕсадз ӕмӕ зӕгъ: згъоргӕ, Виктор , ӕмӕ та-иу изӕры 
фӕзын... О, ӕмӕ ууыл дӕр мард ӕрцӕуӕд, фӕлӕ ахӕм бон 
афтӕ фӕлладӕй ӕз хъуамӕ фистӕгӕй фӕсӕрфон иу авд ки 
лометры, стӕй та изӕры фӕстӕмӕ... Мӕ бирӕ фыдӕбӕттӕ 
мӕ цӕстыты раз фегуырдысты, мӕ уӕнгтӕ фырмӕстӕй ба-
рызтысты, мӕ цӕстытӕ доны разылдысты. Зӕгъын, мӕ мадӕн 
фыртӕн нӕ райгуырдтӕн, ӕз дын лӕппу цы у, уый к у ы нӕ 
фенын кӕнон... 

Хорз , зӕгъын, ӕрмӕст ма уын машинӕ уӕртӕ бӕлӕсты бын 
аууонмӕ батӕрон, уым уын сатӕджы дзӕбӕхдӕр уыдзӕн уӕ 
фӕллад уадзынмӕ. Мӕ хицау разыйӕ баззад дзуаппӕй, ӕмӕ 
йӕ кӕд ныронг лӕг хуыдтон, налат, фӕлӕ зондджын лӕг, уӕд 
мӕм ныр фӕкасти... Цӕй, уӕхӕдӕг ӕй бамбарут, цы мӕм 
фӕкасти, уый. Машинӕйы абадтӕн, фезмӕлын ӕй кодтон, чы-
сыл дарддӕр фӕурӕдтон, сӕ минасӕггӕгтӕ сын раппӕрстон, 
зӕгъын, уӕ хъуыры ныссӕдзӕнт, мӕхӕдӕг, куыд фӕзӕгъынц, 
гуыбыр фатхъӕды бынты афардӕг дӕн Къалайы «Волгӕйы». 
Мӕ фырмӕстӕй йӕ афтӕ ӕнтъӕрдтон, ӕмӕ иу дзыхъхъ, иу 
дур цух нал уагътон; уый та-иу сӕ сӕрты сӕгуытау агӕпп лас
та. Горӕты хӕд кӕронмӕ к у ы бахӕццӕ дӕн, уӕд дын Хуыцау 
ахӕм къаролтӕ авӕра. Ӕртӕ пӕр-пӕргӕнаг ч ы з д ж ы ӕмӕ иу 
тӕлтӕг лӕппу машинӕмӕ ӕнхъӕлмӕ кӕсынц. Ӕмхуызонӕй 
мӕм сӕ къухтӕ фӕхъил кодтой ; мӕхинымӕры сдзырдтон, 
зӕгъын, ныронг ахӕм хъуыддаг мӕ сӕрмӕ н и к у ы ӕрхастон; 
рӕстӕй фӕкуыстон, ӕмӕ мын ницы бузныггады ацыди, уыдон, 
зӕгъын, уым минас кӕной, ӕз та хус комӕй бадон? Машинӕ 
цӕхгӕр фӕзылдтон ӕмӕ сӕ хӕд раз зыхъхъ, зӕгъгӕ, фӕурӕд-
тон. К у ы д нӕ бацин кодтаиккой . Хъӕдрӕбынты-хъӕдрӕбын-
ты сӕ Алагиры бамидӕг кодтон, мӕ дзыппы та фӕндзай сомы 
афснайдтон. Бауырнӕд уӕ, мӕхӕдӕг сын нӕ загътон. Фӕлӕ 
акса-ма, сӕ тыхст сын ацарӕзтон, хуындзау цыдысты, ӕмӕ сӕ 
фысымты раз тӕмӕнтӕ калгӕ «Волгӕйы» к у ы бамидӕг сты, 
уӕд, ахъуыды ма кӕнут... Мидӕмӕ дӕр мӕ хуыдтой, фӕлӕ 
кӕм... Фӕстӕмӕ та фӕцагайдтон, уӕдӕ цы... Ӕртӕ адӕйма-
гимӕ. Ноджыдӕр ма дӕс туманы уӕды ӕхцайӕ... 



Ныр, зӕгъын, химӕ фӕкӕсын афон у, цалынмӕ мӕ гӕккуы-
ри не схауди, уӕдмӕ. И у уындлсы хӕрӕндоны тӕккӕ раз 
фӕурӕдтон. У ы й ма зӕгъинаг уыдтӕн, уый размӕ дӕр цӕуаг 
нӕ уыдтӕн, фӕлӕ стыр хицауимӕ кусын к у ы райдыдтон, уӕдӕй 
фӕстӕмӕ р е с т о р а н м ӕ мӕ к ъ а х нал б а й с т о н . Н ы р та 
фӕзындтӕн. Дуарӕй мӕ сӕр дӕр нӕма бадардтон, афтӕ дын 
мӕм хӕрӕндоны къуымӕй хъӕр кӕнынц мӕ тӕккӕ хуыздӕр 
хӕлӕрттӕ дыууӕйӕ. Нуазӕнтӕ, ӕндӕртӕ. Ӕ з , зӕгъын, ницы 
бануаздзынӕн. Уыдон « о » , ӕз «нӕ^. Банызтон. Ӕмӕ ныхас 
дардыл ацӕуы, фӕлӕ... 

Ӕ з мӕхинымӕр хъуыды к о д т о н нӕ ног зонгӕйыл. Иӕ 
ныхӕстӕ мӕ сӕ фӕдыл хуыдтой ивгъуыд бонтӕм. Мӕхи Вик
торы бынаты сӕвӕрдтон, суанг уыцы хицауы бынаты дӕр. 
Ӕвӕццӕгӕн, ӕнӕ мӕхи зӕгъгӕйӕ дӕр бамбардзыстут, мӕ 
хъуыдытӕ кӕй фарс уыдысты, уый. Виктор та йӕ ныхас кодта 
дарддӕр. 

— Ӕ м ӕ у ы й д з ы р д т о н . . . К у ы бахъӕлдзӕг стӕм, уӕд 
Кӕсӕджырдӕм фӕцагайдтам, ме 'мбӕлттӕй иуӕн йӕ каистӕ 
уырдыгон уыдысты. Сымах дӕр ма уым к у ы фӕуыдаиккат. 
Цармӕ нӕ скӕсын кодтой.. . Суазӕг кӕнынмӕ уыдоны хуызӕн 
адӕм нӕма уыди. 

Д ы к к а г бон фӕзындтӕн... Бауырнӕд уӕ, тӕрсгӕ дӕр нал 
кодтон, ризгӕ дӕр. Цъыфӕйдзӕгтӕ машинӕ гаражмӕ батард-
тон, мӕхӕдӕг ацыдтӕн ӕмӕ хуырхуырӕй дзӕбӕх фӕфынӕй 
кодтон.. . Изӕрырдӕм сындӕггай сфардӕг дӕн мӕ куыстмӕ, 
уӕдӕ цы, зӕгъын, Къалайы «Волгӕ» ӕхсгӕ уӕддӕр ныккӕ-
нон. Кӕрты мӕ хӕд размӕ фӕци г у ы б ы н д ж ы н хицау. Иӕ 
цӕстытӕй мӕ куыннӕ фӕцӕйхордта. Хъӕрахст, загъд-зама-
на... Ӕ з та йӕ цыма уынгӕ дӕр нӕ кодтон. Дзуринаг сӕм нӕ 
уыдтӕн, мӕ фӕнд цӕттӕ уыди. У ы й та-иу мыл нӕл гогызау 
к у ы иуырдыгӕй , к у ы иннӕрдыгӕй ӕрбауагъта йӕхи. Ӕ з 
цӕмӕндӕр мӕ хъӕлӕсы дзаг ныккӕл-кӕл кодтон. Ӕмӕ ма-
шинӕмӕ амонгӕйӕ, худгӕ-худын дзырдтон: 

— Пил , пил!.. Ха-ха-ха! Пил! 
Ӕвӕццӕгӕн, мӕ хъӕр ӕмӕ мӕ худын мидӕмӕ дӕр бай-

хъуыстысты. Уайтагъд нӕм кӕртмӕ фӕзынди хицауы секре
тарь — къӕбӕлдзыгсӕр, схъӕлфындз чызг. 

— Хицау дӕм дзуры. 
Цон-нӕ цон акодтон, стӕй уӕддӕр бараст дӕн. Зӕгъын, иу 

хатт ма йын бакӕсон йӕ фӕлурс уадултӕм, йӕ фӕлмӕн 



къухтӕм. Куыддӕр дуарӕй бахызтӕн, афтӕ мыл цӕф арсы 
богъ фӕкодта: 

— Ӕз!.. Ӕз!.. Ахӕстонмӕ, ахӕстонмӕ! 
Мӕхицӕй уӕды хуызӕн н и к у ы фӕбузныг дӕн, зӕгъын, та-

буафси, цом, уырдӕм дӕр ма дӕ ныххӕццӕ кӕндзынӕн. — 
Ӕмӕ та мыл худӕг бахӕцыд. 

— Дӕгъӕлтӕ. Тагъд дӕгъӕлтӕ, ӕмӕ фесӕф! 
Зӕгъын, к у ы ма дзы ахъазин ноджыдӕр. Цӕмӕй ма дзы 

тарстӕн. 
— Дӕгъӕлтӕ дыууӕ сты. И у дзы дӕу, иннӕ — мӕн Ӕз-иу 

дӕ аласдзынӕн дӕ цӕхӕрадонмӕ, фӕстӕмӕ та-иу дӕхӕдӕг ра-
цӕудзынӕ. Афтӕ, гъе, науӕд дӕ, акса- ма, ӕнхъӕлдӕн, фистӕгӕй 
цӕуын бахъуыди. Мӕгуырӕг, уӕлдайдӕр минасы фӕстӕ. 

— Судмӕ! Давӕг, фӕлитой! — нӕ дындясыр хицау хицауы 
хуызӕн нал уыдис, усбирӕгъ... Ӕрмӕст мӕм йӕ ныхӕстӕ нӕ 
хъардтой. Сывӕллӕттӕ цы къӕр-къӕраг ацаразынц, цыма ахӕ-
мы хъӕр уыди, уыйау мӕм касти... 

— Ӕ з та ма хъуыды кодтон, цы дӕ схонон, зӕгъгӕ. Дӕ 
цӕрӕнбон бирӕ, Къала, дӕхӕдӕг мын бацамыдтай... Ахъуы-
ды ма кӕн, дендлсызы былмӕ дыууӕ мин километры кӕй фӕла-
стон? Дӕ усимӕ алы къуыри фӕсхохмӕ чи цыди? Дӕ хытъын-
д ж ы н хӕдивӕг та йӕ чызг ӕмӕ йӕ фырты кӕдӕм арвыста? 
Суанг Ростовмӕ. Иннӕтыл нал дзурын. Бирӕ стут. Цы? Ома 
ницы зӕгъут. Фӕндаджы гӕххӕттытӕн кӕм ӕнхъӕл стут? 
Мӕнӕ мӕ тӕккӕ дзыппы. Обкомы фыццаг секретарьмӕ сӕ 
хӕссын. Фехъуыстат? 

Ныхӕстӕ дардыл ацӕуынц, фӕлӕ мӕ хицауӕн цыма йӕ дзы-
хы дон ба^^^алди, афтӕ фӕци. Гуыбындзӕл та фыртӕссӕй йӕхи 
бандоныл ӕруагъта. Хицау ма уӕддӕр йӕхи хъӕбатыр дардта... 

— Уымӕй нӕ фӕтӕрсдзыстӕм! — зӕгъгӕ, ма фӕхъӕр код
та, фӕлӕ йӕ хъӕлӕсы тых асасти. 

— Мӕнӕй нӕ, обкомы секретарӕй. Ныртӕккӕ уымӕ цӕ-
уын. — Мӕхӕдӕг дуар афтӕ нырриуыгътон, ӕмӕ ма хӕдзары 
къултӕ, ӕвӕццӕгӕн, ӕрӕджиау дӕр азӕлыдысты. Гуыбын-
д ж ы н мӕ фӕдыл разгъордта, уый фӕстӕ — кадрты хицау, 
сызгъӕрин дӕндагджын сылгоймаг... 

Ныхӕстӕ дардыл ацӕуынц, фӕлӕ сын сӕ дӕгъӕлтӕ фехс-
тон. Мӕхӕдӕг та... Цӕй обком ӕмӕ цӕй ӕндӕр. Зӕгъын, ха-
лон халоны цӕст нӕ къахы... Такситы базӕйы бамидӕг дӕн, 
уайтагъд куысты алӕууыдтӕн, мӕ ног машинӕйы абадтӕн ӕмӕ 



йӕ мӕ раздӕры хицауы рудзгуыты бын цалдӕр хатты ныууа-
сын кодтон. Мастӕн гӕррӕтт дӕр ӕххуыс у... 

— Уӕддӕр цӕмӕй базыдтай, мах ацы фӕндагыл цӕуын 
хъӕуы, уый? 

Лӕппу иуцасдӕр фӕхъус, йӕ мидбылты та бахудт ӕмӕ 
сдзырдта: 

— Ӕнӕнхъӕлӕджы... науӕд та, чи зоны, ӕмӕ мӕ... Цӕвит-
тон, мӕ хицауы каистӕм ацы стыр фӕндагыл цӕуын хъӕуы. 
Уыдонмӕ та-иу мах цыдыстӕм алы сабаты дӕр, куы хицауӕн 
йӕхиимӕ, куы йӕ бинойнаг ӕмӕ йӕ цотимӕ; каистӕн сӕхиимӕ 
кӕй цыдтӕн, уый нымады нӕ уыди... Ныхас дардыл ацӕуы, фӕлӕ-
иу сабаты Къала, йӕ каистӕм цӕугӕйӕ, машинӕйы куы сбадт, 
уӕд-иу загъта ӕрмӕстдӕр иунӕг ныхас: размӕ... Ӕмӕ ныхас 
дардыл ацӕуы, фӕлӕ сахуыр дӕн Хатыр, кӕд фӕрӕдыдтӕн, 
уӕд.. Хицауы фӕзмыдтой йӕ цот дӕр. Уыдон дӕр-иу афтӕ: 
размӕ... А б о н цы бон у? Сабат. Сымах дӕр та афтӕ: размӕ. 
Зӕгъын, афӕлварон... Ныхас дардыл ацӕуы, фӕлӕ... 

Ӕрбахӕццӕ стӕм... 

ИРОН ӔМБИСӔНДТӔ 
СЫЛГОЙМАДЖЫ ТЫХХӔЙ 

Устытӕй иутӕ уынджы — зӕд, аргъуаны — сих, 
хӕдзары — агъуыд бирӕгъ. 

Ус бӕсты фыдбылыз у. 
Сылты хъӕр цы хӕдзарӕй рацӕуа, уыцы хӕдзар 

фехӕлд. 
Сылгоймаджы зондӕй хӕдзарыл райсомӕй сихормӕ 

хъуг ӕфты, сихорӕй изӕрмӕ та — гал хауы. 
Лӕг — иудзырдон, ус — сӕдӕдзырдон. 
Иуырдыгӕй — сылгоймаг, иннӕрдыгӕй — дыууадӕс 

цӕды ӕмӕ дам сӕ сылгоймаг йӕхирдӕм аласта. 
Сылгоймаг лӕгӕн йе 'хсар сафы. 



КОКОЙТЫ Эльзӕ 

МАСТ ӔМӔ УАРЗТ 

* * * 
Фӕхауы тӕгӕлтӕ 
Ӕрвон зынджы артӕй 
Ӕрвайдӕн фӕйнӕрдӕм, — 
Ӕрызгъӕлы 'васт. 
Фӕцыдтӕ... Мӕ зынгыл, 
Мӕн афтӕ кӕугӕйӕ 
Ныууагътай. Мӕ хъуыры 
Ныццӕм и мӕ маст. 

...Ныллакъондон бӕстӕ, 
Мӕцъӕламӕст дуне. 
Уый дондыппыр мигътӕ 
Уӕззауӕй лӕсынц. 
Мӕ разы та растынц 
Ӕнӕбын цӕстытӕ, 
Ызгъорын сӕм, фӕлӕ 
Уӕд дарддӕр кӕнынц. 

...Ӕнкъард у мӕ зӕрдӕ, 
Ӕфхӕрдӕй, лӕзӕрдӕй, 
Нӕ ары мӕ саст риуы 
Хибар бынат. 
О, афтӕ уыдзӕни 
Дӕ номыл мӕ арфӕ, 
О, афтӕ уыдзӕни 
Дӕ номыл 
Мӕ ард... 



МА КУ... 

Цард кӕд искуы ' фхӕра дӕу — 
Ма ку — маст ӕвӕугӕ нӕу. 
Зоны 'фхӕрды дӕр рӕвдауын, 
Рухс тынтӕ йыл хъавгӕ 'ртауы, 
Мидбылхудгӕ дын зӕгъдзӕн: 
— Мӕнӕ дидинтӕ дӕуӕн. 
Айс сӕ ӕмӕ смуд. 
Тагъд та фескъуыйдзӕн 
Дӕ худт. 

МӔЛӔТЫ ХӔДРАЗМӔ 
(Хаджеты Таймуразы мидмонолог) 

Цы у уый?! 
Цӕй фӕздӕг ныббадти мӕ алыварс? 
Мӕ хатӕн куы ныттар. 
Куы ныдздзӕм. 
Уӕлдӕф дӕр куы нал ис мӕ къӕсы. 
Кӕдӕм ма фӕхӕссы мӕгуыры фыдлӕдзӕг 
Мӕгуыр та?.. 
Ӕниу ӕз мӕгуыр та кӕд уыдтӕн? 
Мӕ хайуан ӕнӕрцӕф... 
Мӕ уды фарн, абухгӕ фурдау, 
Йӕ фынчытӕ хаста. 
Нӕ! Мӕгуыр ӕз нӕ уыдтӕн. 
Мӕгуыртӕ сты уыдон, 
Ӕхсӕв дӕр йӕ базыл ӕнцойӕ 
Кӕй нӕ ахсы хуыссӕг. 
Козбау лӕг, зӕвӕттӕ ысдӕрӕг... 
Ӕз цурон ныхӕстӕ нӕ зыдтон. 
Поэт дӕ, 
Уӕд хъуамӕ поэт уай. 
Уай уд ӕмӕ фарнӕй. 
Уд ӕмӕ фарнӕй. 
Нӕ! Фӕсмон ӕз нӕ кӕнын. 
Кӕд-иу ӕз ӕгъӕдзар, ӕнӕдуар ӕмӕ ма 
Дӕ уарзтӕй дӕр иппӕрд ӕхсӕвты 



Фыдтымыгътӕм фервыстон 
Ме 'хсӕв. 
Кӕм фӕсвӕддӕр ран-иу, 
Кӕм иппӕрддӕр ран-иу мыл 
Митхъӕпӕн сӕвӕрдта дымгӕ, 
Нӕ, фӕсмон ӕз нӕ кӕнын. 
Мӕ уӕраджы чъил мын фыссӕн фынг. 
Ӕрдӕгсалд ӕнгуылдзтӕ, мӕ зынгыл, 
Не 'нкъардтой уазал, не 'нкъардтой тымыгъ. 
Ӕз афтӕмӕй бирӕ фӕфыстон ӕмдзӕвгӕтӕ 
Рӕсугъд цард ӕмӕ амондыл, 
Фӕлӕ сӕ мӕ цӕсты кӕронӕй дӕр 
Никуыдӕр федтон. 
Нӕ, фӕсмон ӕз нӕ кӕнын. 
Поэт дӕ, уӕд хъуамӕ поэт уай. 
Уд ӕмӕ фарнӕй. 
Дӕ удӕн йӕ фарнӕй 
Хайджын уа исчи, 
Хъуамӕ дын адджын уа исчи. 
Ӕз мӕ царды мӕ дыркъуым фӕндӕгтыл 
Ӕппӕт хӕрзтӕй равзӕрстон 
Иу ном — ИРЫСТОН. 
Ӕмӕ йын кӕд саразын 
Мӕ уды бон бирӕ нӕ баци, — 
(Мӕ бӕсты йӕ дзурдзысты адӕм) — 
Уӕддӕр ӕз, 
Уӕддӕр ӕз дӕуӕн цардтӕн 
Мӕ райгуырдӕй мӕ абоны бонмӕ, — 
Мӕ абоны бонмӕ, мӕ Иры къӕс. 
Ныр мӕнӕ... 
Мӕ алыварс фӕздӕг ныббадти, 
Мӕ хатӕн ныггуыппӕг, 
Ныттар и, ныдздзӕм и. 
Хӕнт иунӕг, 
Хӕнт иунӕг, мӕ зынгыл, дӕ удӕй дӕр, 
Дӕ уарзтӕй дӕр иппӕрд... 
— Цымӕ мӕм цы кӕсы 
Сахаты фӕстӕ та? 
Тӕрсгӕ кӕд нӕ кӕнын?! 
Фӕсмон дӕр нӕ кӕнын? 
Нӕ! Тӕрсгӕ дӕр нӕ кӕнын, фӕсмон дӕр нӕ кӕнын. 



Ӕз хастон мӕ цинтӕ, мӕ хъыгтӕ, 
Мӕ уды бӕллицтӕ 
Дӕ артдзӕстмӕ хастон, Ирыстон. 
Нӕ састи мӕ хъару, 
Мӕ удварн, мӕ иугъӕдон зӕрдӕ 
Дӕу уыди, ӕрмӕстдӕр дӕу уыди. 
Фӕлӕ дӕ цы райстон? — 
Цы райстон. Налхъуыдтӕ хъӕбулау мӕ 
Иуварс ӕппӕрстай 
Куыстӕй уа, уӕд цардӕй, 
Дӕ рӕвдыд, дӕ кадӕй. 
Ныр мӕнӕ... Ӕрхӕццӕ мӕ рӕстӕг... 
Нӕ, нӕ дын кӕнын бустӕ. 
Цы ма сты 
Ӕфсӕнттӕ? 
Хаджеты Таймураз 
Цӕуы ныр... 
Ут амондджын, Иры хъӕбултӕ! 
Уӕ хъару тыхджынӕй-тыхджындӕр, 
Ныфсджынӕй-ныфсджындӕр! 
Тыххӕссӕг, фыдхӕссӕг уын ма уӕд. 
Куы фӕуа, уӕд та-иу — Уӕлахиз — 
Уӕ рахиз цы цӕуа, 
Уӕ дадзинты тых та 
Ӕртывӕр куыд кӕна. 
Мӕ цӕст уын уый уарзы. 
... Фӕцӕуын, Алеко! Мӕ сагсур ӕфсымӕр. 
Ӕз зонын: мах сисдзыстӕм уым, 
Цъӕх нӕууыл дыууӕйӕ нӕ зарӕг Хазбийыл, 
Уӕд ноджы Бегайыл. 
Оххай — гъе, оххай! 
... Уӕдӕ ма цы у уый?! 
Цы 'рхӕндӕг лӕбуры мӕ удмӕ? 
Цӕй заууаты ран дӕн, 
Цӕй фӕздӕг ныббадти мӕ къӕсы? 
Уый дӕ цӕстыты хъармӕй 
Ныр хицӕн кӕй кӕнын, Иуля, 
Кӕд уый у мӕ мӕтаг, кӕд уый у мӕ катай? 
Ныббар мын, ныббар мын — фӕстаг хатт ма курын, 
Ныббар мын ӕмӕ-иу мӕ 
Азымы ма дар. 



Ма-иу уӕд рохы: 
Хаджеты Таймураз фыццаджы-фыццагдӕр 
Поэт уыд! 
Поэт уыд!.. 

ЛӔГЪСТӔ 
Удмарӕн ӕрхӕндӕг, 
Ме 'мдзӕрин цы сдӕ? 
Цардмӕ кӕд фӕзындтӕн 
Уаз цинтӕн ӕз дӕр. 

Бауадз мӕ фӕхудын 
Мидбылты фӕлмӕн. 
Арвӕй мӕм ӕрттива 
Хуры рухс тӕмӕн. 

Урс сӕууон ӕртӕхтӕй 
Саразон ӕз хал, 
Хуры рухс рӕутынтӕй 
Байдзаг уа мӕ арм. 

Дидинджын цъӕх хуымы 
Урс дидинты баст, 
Базонон, цӕй аргъ у 
Амонд ӕмӕ уарзт. 

Базонон ӕрвӕрттывд, 
Арвы рон та циу?.. 
Дунейы фарн, курын, 
Бахай мын кӕ цин. 

Цӕссыгтӕ, мӕ рустыл 
Мауал судзут, цӕй — 
Рухс дунейы фарнӕн 
Рафидийӕн нӕй. 

Удхӕссӕн ӕрхӕндӕг, 
Ме 'мдзӕрин цы сдӕ? 
Царды хӕрдгӕ цинтӕй 
Ратонон ӕз дӕр. 



ЗЫМӔГОН ХЪӔУЫ 

Баргъӕвсти хосдоны бурдым цъиу, 
Зыгуымыл базыр ныттынг. 
Донызылд цӕстыты айдӕны 
Бамынӕг, ахуыссыд зынг. 

Къададон нал зыны, аныгъуылд 
Миты бын, бамыр, ныхъхъус. 
Уагъылы иунӕгӕй каурӕбын 
Урс митыл тауы сырх рухс. 

ӔВЗОНГ ЧЫЗДЖЫ МИДСАГЪӔС 

Цы у — нӕ йӕ хатын бынтон, 
Мӕ риу мын цавӕр тых ӕвдӕрзы. 
Кӕнын мӕхимидӕг фыдбон. 
Цӕф сӕгуытау, мӕ зӕрдӕ схъӕрзы. 

У хъӕлдзӕг, цинӕфсӕст ӕппӕт, — 
Кӕс, хур йӕ мыдхуыз цӕст ныкъулы, 
Ӕз та кӕнын мӕхимид мӕт, 
Мӕ русыл хъарм цӕссыг ӕртулы. 

Фӕнды мӕ бамбӕхсын ӕдзух, 
Цы ранмӕ хъӕлдзӕг зард нӕ хъуысы, 
Ӕмӕ мын сагъӕстӕ мӕ хурх 
Нылвӕстой. Ме 'мдзӕрин — ӕнтъыснӕг. 

Цы у? Цӕмӕн кӕнын фыдбон, 
Цы тых мын ме 'нцойад фӕмары? 
Мӕ цард цӕмӕн фестад зындон, 
Уый зондӕй нӕу мӕ бон ӕмбарын. 

Мӕ зӕрдӕ нал ары бынат, 
Нӕй иунӕг бамбарӕг мӕ уд-зын. 
Цыма мӕ риуы счынди арт, 
Гъе, уыйау 'нӕрынцойӕ судзын. 



Мыййаг, уый кӕд ды дӕ, мӕ бон, 
Дӕ судзгӕ цӕстытӕ — мӕ сагъӕс. 
О, зӕрдӕ! Риувӕйнӕг фӕтон, 
Фӕлӕ мӕм уа азым дӕр ма 'рхӕсс. 

Фӕлидзон цӕй, фӕлидзон цӕй, 
Дӕуыл мын фембӕлӕн кӕм нӕ уа, 
Дӕ судзгӕ цӕстыты цӕхӕр, 
Уадз, риуы судзгӕ арт ӕндзара. 

Ӕмӕ бӕллон ӕмӕ мӕлон, 
Уадз зӕрдӕ сонт рохтӕ рӕдува, 
Дӕ цӕстыты цӕхӕр зынгӕй 
Цъӕх арты ссудза ӕмӕ судза. 

Фӕндонхорз раскъӕфгӕйӕ нӕу, 
Ӕз дӕ фӕлидздзынӕн мӕ зыны, 
Фӕлӕ... кӕдӕм лидзон, кӕдӕм — 
Кӕд мемӕ дӕ, мӕ бон, мӕ фыны. 

Кӕдӕмфӕнды нӕ уа мӕ каст, 
Ды зинау февзӕрыс мӕ разы. 
Дӕуӕн цӕмӕн хӕссы, зӕгъ-ма, 
Зӕгъ, афтӕ удӕхцон мӕ уаз зын?.. 

ӔРЦУ-ИУ... 
ГБ. 

Ӕмӕ искуы 
Ӕнӕнхъӕл куы айса йӕ разӕй 
Дӕу тымыгъ. 
Ӕнахуыр фыдтымыгъ 
Куы 'вдиса йӕ фыдных, 
Ӕмӕ дыл куы стых уа, 
Ӕвӕрӕз, 
Ӕнахуыр ӕрхӕндӕг 
Куы 'внала зыд къухӕй дӕ уды рӕбынтӕм, 
Куы дудай, куы цудай, 
Дӕ зыны, дӕ рысты. 



Куынӕ уал дын хӕссой 
Ӕнцойад дӕ дзагдымст дзыппыты 
Ӕхцайы тыхтытӕ. 
Сӕ къӕс-къӕс, сӕ сӕр-сӕр, хъӕлӕба. 
Куынӕуал дын хӕссой фырӕхцон, рӕуцинтӕ, 
Хатт 
Уд дӕр ыстыхсы йӕхицӕй — 
Йӕ мулк ӕмӕ исӕй. 
Уӕд-иу ды 
Ӕрӕфтау дӕ зӕрдыл 
Мӕ афтид, мӕ лӕзӕрд дзыппытӕ, 
Мӕ ныллӕг, мӕ талынг къӕс 
Ӕмӕ 
Мӕ цӕстыты цӕхӕр. 
Дӕ зӕрдыл сӕ 'рӕфтау, 
Ӕмӕ уӕд ӕнӕмӕнг ӕмбардзынӕ — 
Ӕхцатӕй дымст дзыппытӕ 
Фарнхӕссӕг не сты, 
Нӕй фарнӕн ӕлхӕнӕн, 
Дӕ зӕрдыл ӕрӕфтау 
Ӕмӕ-иу мӕ 'рымыс! 
Ӕрцу-иу: 
Мӕ къӕсы дуар дын, ды зоныс, — 
Кӕддӕриддӕр гом у. 
Ӕрбахой-иу рудзынг... 
Мӕ зӕрдӕйы хъармӕй, 
Мӕ уарзтӕй, 
Мӕ цинӕй, мӕ рисӕй 
Ыскӕндзынӕн хай дын. 

ЦОМАРТАТЫ Изӕтбег 

РАДЗЫРДТӔ 
ӔМӔ АРГЪӔУТТӔ 

ӔВӔРД ХӔЗНА 

уне иннӕрдӕм к у ы сфӕлдӕха, уӕддӕр 
хъуамӕ Д ы т т ы л йе ' рдхорды уӕлхъус 
бон -изӕрмӕ цырагъдарӕй фӕлӕууа. 
Дзыхъхъынног «джип» - тӕ ӕмӕ «мер-
седес»-тӕ зӕронд дзабыртау чи раив-
баив кӕны, уый йын цас ӕрдхорд у, фӕлӕ 
йӕ иугӕр Гӕгуди йӕ цӕдисон ӕмбал 
х о н ы ӕмӕ й ы л , ӕ н ӕ н х ъ ӕ л ӕ д ж ы 
фембӕлгӕйӕ дӕр, ӕхсызгонӕй баузӕ-
лы, уӕд ын хъуамӕ Дыттыл йӕ хорздзи-
над дывӕрӕй цӕуыннӕ бафида, мӕгуыр 
лӕг дӕр бахъуыды заман хӕларӕн кӕй 
сбӕззы, уый йын хъуамӕ йӕхи цӕстӕй 
цӕуыннӕ фенын кӕна? Ӕ н ц о н ын нӕ 
уыдзӕн, ай-гъай, уыцы хъуыддаг сара-
зын , фӕлӕ ӕдзух зӕрдӕзӕгъгӕ цард 
кӕм и? Дыттыл зындзинӕдтыл ахуыр у, 
стӕй... хур бон алчидӕр сразы уыдзӕн 
хӕмпус бӕлӕсты бын сатӕджы абады-
ныл. Зымӕджы хъызты кӕнӕ, ныры хуы-
зӕн арв ӕмӕ зӕхх кӕрӕдзи к у ы хойой, 
уӕд равдисын хъӕуы адӕймаджы йе 'цӕг 
у а р з о н д з и н а д х и о н м ӕ . Д ы т т ы л 
ныртӕккӕ дӕр цӕттӕ у йӕ зӕрдӕйы 
коммӕ бакӕсыныл, фӕлӕ къӕвда йӕ 
уды быцъынӕг афтӕ тынг скъуыны, цыма 
г о р ӕ т ы ч ъ и з и т ӕ и у у ы л д ӕ р а б о н 
ӕрӕхсынмӕ хъавы. Н о д ж ы ма, фурд йӕ 



былтӕй куы ракӕла, уыйау змӕст дон у ы н д ж ы раивылди, бӕстӕ 
барджынӕй йӕхи бакодта, ӕмӕ дзы, лӕг йӕ къах ӕдасӕй кӕм 
ӕрӕвӕра, уый нӕй. 

Хуыцау, зӕхх — ӕвдисӕн, кӕд Гӕгуди йе 'хцаты нымӕц 
йӕхӕдӕг дӕр бӕлвырд нӕ зоны, уӕддӕр ӕм Дыттыл ницӕмӕ 
ӕнхъӕлмӕ кӕсы, йӕ хъал ӕрдхордӕй йӕ н и ц ы хъӕуы. 
Ӕрмӕстдӕр ӕй равдисын фӕнды, зӕрдӕйӕ йыл ӕнувыд кӕй 
у, йӕ цины дӕр ӕмӕ йӕ х ъ ы д ж ы дӕр йӕ фарсмӕ кӕй уыдзӕ-
ни, уый. Кӕдӕй-уӕдӕй йын фадат фӕци йӕ сыгъдӕг зӕрдӕйы 
уаг ӕххӕстӕй раргом кӕнынӕн ӕмӕ, бырынцъаг асфальтыл 
йӕ лыстӕг къӕбут дыууӕ дихы к у ы фӕуа, уӕддӕр дзы хъуа-
мӕ арӕхстджынӕй спайда кӕна. Иӕ хуыздӕр ӕмбалӕн иуда-
дзыг йӕ уарзон мадыфсымӕртӕ мӕлдзысты? Ӕмӕ ма йын канд 
мадыфсымӕр дӕр к у ы уыдаид. Гӕгудийӕн йӕхи загъдау, 
хъӕуӕй, кауы михтыл хӕцгӕ, ссыди ӕмӕ уый фӕрцы слӕг и. 
Лӕг та ахӕм сси, ӕмӕ йӕ къӕхты бын сӕгъы бага нал сӕтты, 
сины сӕрты фыдыл нал ӕрвӕссы. К у ы д нӕ рахъыг кӕндзӕн 
ахӕм хӕрӕфырт йӕ арфӕйаг хӕрзгӕнӕджы судзаггаг зианыл! 
Ӕмӕ йӕ зыны сахат йӕ фарсмӕ ма балӕуу, йӕ уӕз ын ма 
фӕрогдӕр кӕ, йӕ зӕрдӕйы рыстӕй йын иучысыл ма райс. 

Дыттылы исчи бӕтгӕ к у ы бакӕна, уӕддӕр ӕй нӕ бауром-
дзӕни. Цыфӕнды цӕлхдурты сӕрты дӕр ахиздзӕни ӕмӕ Гӕгу-
дийы раз сӕркъулӕй ӕрлӕудзӕни, уымӕн ӕмӕ цард Гӕгу-
дийы хуызӕн домбай лӕгтӕй цӕуы, адӕймаджы уӕнгты ныфс 
ӕмӕ хъару Гӕгудийы хуызӕн ӕдзӕстхиз лӕгты фӕрцы гуы-
ры. Дыттыл йӕ цуры нымадӕй цалдӕр уысмы к у ы афӕстиат 
вӕййы, уӕддӕр ын, уӕларвон зӕдау, йӕ уӕнгты ӕгӕрон тых 
бауадзы, ӕмӕ йӕм афтӕ кӕсын райдайы, цыма уый дӕр Гӕгу-
дийы хуызӕн бӕрзонд ӕмӕ хӕрзконд лӕг у, цыма уымӕн дӕр 
йӕ бон бирӕ стыр хъуыддӕгтӕ саразын у. Цӕрын ӕм ӕрцӕуы 
ӕмӕ, карчы цъиу цӕхӕрцӕст уаримӕ кӕсгӕйӕ йӕ лӕмӕгъ 
базыртӕ к у ы бацӕгъда, уыйау йӕ лыстӕг уӕнгтыл схӕцы. 
Ӕвӕстиатӕй йын цӕугӕ у йӕ хӕлармӕ, фӕлӕ йӕ рагацау 
бӕстон ахъуыды кӕнын хъӕуы, мӕрдджыны цур йӕхи куыд 
дардзӕн, ууыл. Цардӕй къӕртт чи ӕппары, уыцы сӕрыстыр 
лӕгӕн йӕ къӕхты бынмӕ дӕр куыд нӕ ӕрхауа, йӕ зӕрдӕ дӕр 
ын куыд балхӕна. Афтӕ сарӕхсынӕн та хъуамӕ адӕймагмӕ 
ӕрдзон зонд уа.. Ӕмӕ цы? Зондӕй архайын кӕм хъӕуы, уым 
йӕ разӕй кӕд кӕй ауагъта? Ӕхсӕз ӕмӕ дыууиссӕдз азы зонд-
агур кӕд кӕмӕ бацыди? Зианы хабар дӕр, къӕрцхъус ӕмӕ 



зондджын кӕй у, уый фӕрцы к у ы базыдта. Адӕм ӕй трам-
вайы, хъӕлӕбагӕнгӕ, се 'хсӕн к у ы ныцъцъист кодтой ӕмӕ 
х у ы д у г г ӕ н ӕ н ӕ н у д ы йӕ у д к у ы с ц ӕ й х а у д т а , уӕд 
ӕнӕнхъӕлӕджы иу саударӕг усмӕ йӕ лӕджы кой ӕрцыди. 
Дыттыл ӕваст йӕ хъустӕ фӕгӕмӕл кодта ӕмӕ дзы зонгӕ ном 
ацахста. У ы й нӕ уыди, зӕгъгӕ, уӕд йӕ худинаг ӕнӕхъӕн комы 
дӕр нал бацыдаид. Ӕмӕ ма уый фӕстӕ йе 'мбалмӕ цы цӕсгом 
равдыстаид? Дыттыл ӕрӕджиау къӕмдзӕстыгхуызӕй хатыртӕ 
к у р ы н нӕ уарзы. Хъуыддаг цӕхгӕр алыг кӕн ӕмӕ йӕ ӕвӕсти-
атӕй сараз. Лыг ӕй бӕргӕ акодта, фӕлӕ йӕ аразгӕ куыд 
скӕна, уый нӕ зоны ӕмӕ къӕсӕрыл, гуыбыннизӕй сӕйӕг 
рынчынау, цоппай кӕны. Афтӕ йӕм кӕсы, цыма рӕстӕг ӕгӕр 
тагъд тӕхы, ӕмӕ Гӕгудимӕ афойнадыл нӕ бахӕццӕ уыдзӕни. 
А ц ы ӕнӕбайрайгӕйы къӕвда йын йӕ фӕндтӕ к у ы фехала, 
уымӕй тӕрсы ӕмӕ арвмӕ уайдзӕфгӕнӕгау ӕлхынцъӕрфыгӕй 
скӕс-скӕс кӕны. Уӕд та йӕ зӕбулбазыр з о н т ы к к йӕ къухы 
айсид? Мӕрддзыгой дзыллӕтӕ йӕм куыд ӕркӕсой? Нӕ, адӕ-
мы астӕу ныхкъуырдӕй лӕууыны бӕсты фӕлтау къахӕй 
сӕрмӕ ныххуылыдз уӕд. Сӕкӕр нӕу, мыййаг, нӕ атайдзӕни. 
Дыттыл, уӕртджын хӕфсау, йӕ гыццыл лӕгуын сӕр йӕ мӕллӕг 
уӕхсчыты 'хсӕн атъыста ӕмӕ гуыбыр-гуыбыр у ы н д ж ы дӕлӕмӕ 
ныййарц и, цыма доны астӕу зынаргъ дзаума ӕрцахсынмӕ 
хъавыди. Троллейбусы лӕууӕнмӕ ныххӕццӕ и ӕмӕ тыхст-
хуызӕй ӕнхъӕлмӕ кӕсы, фӕлӕ троллейбус зынӕг нӕй. Йе'нӕ-
уынон фӕуӕнт иууылдӕр! Мӕгуыр лӕджы к у ы бахъӕуынц, 
уӕд зӕххы с к ъ у ы д ы н ы х х а у ы н ц . Д ы т т ы л мӕстӕймӕлгӕ 
сдзӕгъӕлгаст и. Ихӕнриз ыл бахӕцыди ӕмӕ йӕ гӕртт-гӕртт 
цӕуы. Иӕ тӕнӕг плащы дзӕгъӕлы рацыди. Хъарм мидӕггӕг-
ты йын ӕнцондӕр уыдаид, фӕлӕ ма ныр цы. Ӕвӕццӕгӕн ӕй 
т а к с и ӕрцахсын бахъӕудзӕни. И ӕ афтид дзыппӕн у ы й 
бӕрзӕйсӕттӕн цӕф у, фӕлӕ йын цы гӕнӕн и? Кӕд, Гӕгу-
дийы тыххӕй цы капеччытӕ бахардз кӕна, уыдон сӕфт нӕ 
уаиккой . Ау , ахӕм хъӕздыг лӕг сӕ йӕхиуыл куыд ныууадз-
дзӕни? Дыттыл цы уавӕры и, уый нӕ зоны? 

Сагъӕсгӕнгӕ «Волгӕ» баурӕдта ӕмӕ уайтагъд мӕрд-
джынтӕм балӕууыди. Лӕгтӕ кӕттаг дӕлбазыры бынӕй йӕ 
размӕ сыстадысты. Сӕ хистӕр ын фӕсус хъӕлӕсӕй цыдӕртӕ 
дзуры, фӕлӕ йӕм Д ы т т ы л нӕ хъусы.. У ы ц ы иударон хус 
ныхӕстӕй йӕ зӕрдӕ фӕцъӕх и, стӕй йӕ, раст зӕгъгӕйӕ, 
ныртӕккӕ уымӕ ӕвдӕлгӕ дӕр нӕ кӕны. Ардӕм кӕй тыххӕй 



ӕрбацыди, уый агуры. Хъуамӕ йыл Гӕгуди йӕ цӕст ӕрӕвӕра 
ӕмӕ дзы разыйӕ баззайа. Ахӕм ӕвзӕр бон ӕм кӕй нӕ ба-
зивӕг кодта, суанг ма йӕ ӕнахъинон къӕвда дӕр кӕй нӕ бау-
рӕдта, уый йӕ хъуамӕ дисы бафтауа ӕмӕ йын аккаг аргъ скӕна, 
хъуамӕ йӕ зӕрдӕмӕ фӕхӕстӕгдӕр уа ӕмӕ йӕм бахъуадясы 
сахат . . . фӕкӕса. 0 , о , фӕкӕса! М ӕ г у ы р лӕг ӕдзухдӕр 
фӕкӕсынхъуаг у, уӕлдайдӕр — Дыттыл. Иӕхи зонынхъом 
к у ы фӕци, уӕдӕй нырмӕ йӕ удӕй арт фӕцагъта, хъӕбӕр зӕхх 
йӕ уыргтӕй фӕхуым кодта, фӕлӕ йыл, ногуагъд сырддонцъиуы 
лӕппынау, хъуын не'рхӕцыди. Ӕмӕ афтӕмӕй йӕ кӕстӕртӕн 
цы хъуамӕ ныууадза? Гӕгудийы хуызӕн ӕнӕрвӕссон лӕджы 
къулыбадӕг цотӕн лӕггад кӕныны бар? Нӕ, фӕлтау Дыттыл 
бондясынты раз йӕ уӕрджытыл лӕудзӕни ӕмӕ сын сӕ зӕвӕттӕ 
сдӕрдзӕни, уӕддӕр йӕ сывӕллӕтты адӕммӕ хӕлӕггӕнгӕйӕ 
нӕ ныууадздзӕни. 

« К ӕ м и, кӕм, дӕ хорзӕхӕй? — фӕрсы йӕхи ӕмӕ йӕ 
фарстӕн дзуапп дӕтты растгӕнӕджы хъӕлӕсӕй: — Х и о н у 
ӕмӕ лӕг-ӕфсинтӕм бауад, ӕвӕццӕгӕн. Сарайы нӕ уары ӕмӕ 
хъармы иучысыл цӕуыннӕ хъуамӕ абада?» 

Арфӕгӕнӕг йӕ ныхӕстӕ загъта, йӕ хӕс ӕххӕстыл баны-
мадта ӕмӕ йӕм ӕнхъӕлмӕ кӕсы, фӕлӕ Дыттыл сарайы дуа-
рӕй йӕ цӕстытӕ атонын нӕ фӕразы ӕмӕ ницы дзуры. Кӕм и, 
уый ӕрӕджиау фембӕрста, тӕфӕрфӕсы охыл йӕ фындзы бын 
цыдӕртӕ багуым-гуым кодта ӕмӕ пӕлӕхсар бӕласы бын ба-
лӕууыди. Иӕ алыварс иу зонгӕ цӕсгом дӕр нӕ уыны ӕмӕ 
ӕцӕгӕлоны джихтӕ кӕны. Рӕстӕгӕй-рӕстӕгмӕ йе 'рттиваг 
сӕры тенкайыл уӕззау ӕртӕх к у ы 'рхауы, уӕд йӕ къӕрццӕй 
фестъӕлфы, ӕнӕхъӕн буарыл йӕ уазал ахӕлиу вӕййы, ӕмӕ 
лӕг къахӕй - сӕрмӕ нырризы. Цалдӕр нӕлгоймаджы иу стыр 
адлсы уӕлхъус хъуыддагхуызӕй архайынц. Ч и дзы канчырийӕ 
дзидзайы фынчытӕ исы, чи арты сугтӕ тъыссы, чи та кӕстӕри-
уӕггӕнджытӕн цуайнадясы лывзӕ фыцы. Чысыл ӕддӕдӕр нарӕг 
агъуды бын цыбыр фӕхсбандӕттыл кӕрӕдзи акомкоммӕ ба-
дынц дыууӕ ӕрыгон лӕппуйы ӕмӕ сабӕттӕгтӕ чумӕданы 
ӕвӕрынц. Дыттылы дӕр йе 'гъдау скӕнын хъӕуы, фӕлӕ цас 
ратта, уый нӕ зоны. Зонгӕ та йӕ куыннӕ кӕны. Цас фылдӕр, 
уыйас — хуыздӕр, фӕлӕ йӕ тӕнӕг чыссӕйӕ фондз туманы 
йеддӕмӕ не ' н тысы . Дыууӕ та дзы чысыл раздӕр у ы ц ы 
ӕдзӕсгом таксист байста, н о д ж ы ма йӕм ахӕм ӕнахуыр 
кӕстытӕ кодта, цыма йын исты фыдбылыз сарӕзта. Дыттыл 



уый к у ы зыдтаид, уӕд ын йӕ хӕрхӕргӕнаг машинӕйы бадгӕ 
дӕр не скодтаид. Фӕлтау фистӕгӕй ӕрбацыдаид. Ӕнӕрхъӕцӕй 
йӕм куынӕ ӕнхъӕлмӕ кастысты, мыййаг. Нӕ, Гӕгуди йӕ 
хӕрзгӕнӕджы зианы ма уа, уымӕн уӕвӕн нӕй. Ӕввахс кӕмдӕр 
и ӕмӕ йӕм йӕ цӕст дары, йӕ алы фӕзылд дӕр ын уыны, суанг 
ма йын йӕ хъуыдытӕ дӕр ахсы. Дыттыл ам уый номыл ис, 
ӕмӕ фондз туманы к у ы ратта, уӕд аив нӕ уыдзӕни, мӕ хӕлар 
мын ӕндӕр аргъ не скодта, зӕгъгӕ, йыл йӕ зӕрдӕ фӕхуддзӕ-
ни. Фӕлтау ма Дыттыл йӕ сывӕллӕтты дзыхӕй иу уыйас ра-
тондзӕни. Ӕмӕ йӕм уыдон дӕр гыццыл к у ы фӕкӕсой, уӕд 
та? Ахӕм хъал лӕгӕн дӕс туманы цы сты? Рӕстӕмбис карчы 
аргъ. Ӕмӕ рӕстӕмбис карк Гӕгудийӕн цы фаг у? М у р дӕр 
ницы. Иӕ иу комыкъулы дӕр нӕ фӕзындзӕни. Фӕнда йӕ — 
нӕ, фынддӕс туманы йын ӕнӕ дӕтгӕ нӕй. Кӕйдӕр зианӕн — 
фынддӕс туманы?! Ӕмӕ йӕ сӕрызонд фӕцыди? Гӕгуди йын 
уыйбӕрц хорз цы фӕци? Судзины быны йас дӕр дзы к у ы ницы 
зоны. Дӕ цӕсты кӕронӕй дӕр кӕй н и к у ы федтай, дӕ зӕрдӕ 
ӕппындӕр кӕуыл нӕ риссы, уымӕн дӕ мӕгуыр капеччытӕй 
фынддӕс туманы рауӕлдай кӕн ӕмӕ де 'ххормаг сывӕллӕтты 
ӕнӕ къӕбӕрӕй ныууадз. Ц ы ма уа уымӕй ӕнӕуагдӕр ӕгъдау? 
Дыттыл йӕхимӕ хӕцы, ирон адӕмы кӕнгӕ митӕ фауы ӕмӕ, 
йӕхицӕй фылдӕр кӕй уарзы, уыцы дӕрзӕг гӕххӕттытӕ йӕ 
цӕссыгтӕ ныхъуыргӕйӕ стъолыл ӕвӕры. Бабыз ногуард ми-
тыл йӕ фыдынд къахвӕдтӕ к у ы ныууадза, уыйау ын лӕппутӕй 
иу йӕ ном ӕмӕ йӕ мыггаг тетрады сыфыл хылы-мылы фыс-
тытӕ акодта, йӕ тумантӕ йын куыдфӕндыйӕ анымадта ӕмӕ 
сӕ, хъӕды хафӕнтау, чумӕданмӕ асламхуызӕй бакалдта. 
Дыттылӕн адӕргӕй йӕ зӕрдӕ срысти. Йӕ мыггаг ӕмӕ йӕ 
ном йӕхӕдӕг куынӕ ӕвзары, уӕд ма сӕ Гӕгуди та куыд рав-
зардзӕни? Иугӕр ын сӕ нӕ равзардзӕни, уӕд ӕй утӕппӕт 
фӕллӕйттӕ доны калын цӕмӕн хъуыди? Дыттылмӕ афтӕ 
кӕсы, цыма ныры хуызӕн ӕдылы ми н и к у ы бакодта, цыма бон-
с и х о р а ф о н б ы н т ы д з ӕ у ӕ г д з ы п к ъ а х д ж ы т ӕ н йӕ чыссӕ 
барвӕндӕй давын бауагъта ӕмӕ мӕстӕй мӕлы. Фӕнды йӕ йе 
'хцатӕ фӕстӕмӕ райсын, фӕлӕ йӕ цӕсгом нӕ хъӕцы. Уӕд та 
йӕ мыггаг ӕмӕ йӕ ном йӕхӕдӕг ныффыссид? Лӕппуты зӕрдӕ 
йыл к у ы фӕхуда. Ома, зианджынтӕн баххуыс кӕнынӕн сӕ 
нӕ радтай, фӕлӕ дӕхи равдисынӕн. Цӕй, кӕд сӕ исты хуызы 
Гӕгудийы хъусы бацӕгъдид. Уый та сын цас радта, цымӕ? Иуӕй 
сӕхион у, иннӕмӕй — хъӕздыг, аннӕмӕй сӕ фӕрцы ленк кӕны 



царв ӕмӕ мыды. Хӕрзаг бирӕ дзы сӕвӕрдта. Ӕмӕ дзы цӕ-
уыннӕ хъуамӕ сӕвӕра? Исты йӕм нӕй. Ӕ н и у Дыттыл куы 
уаид йӕ бынаты... 

Нӕ, афтӕ хорз нӕу. Цыфӕнды к у ы фӕуа, уӕддӕр ӕй хъуа-
мӕ ссара. Куынӕ йӕ ссара ӕмӕ йын хъыгзӕрдӕйӕ тӕфӕрфӕс 
куынӕ ракӕна, уӕд йе 'рбацыды сӕр циу? Ницы. Ӕмӕ «ницы»-
йы тыххӕй фынддӕсгай тумантӕ дӕттӕн куыд и? 

Дыттыл ӕфсинтӕм йӕхи байста, сарамӕ бакасти, фӕлӕ дзы 
Гӕгудийыл йӕ цӕст не 'рхӕцыди, ӕмӕ йӕхицӕн уайдзӕфтӕ 
кӕныныл фӕци. Н ы р кӕд ӕнӕрхъуыды нӕу, уӕд, мыстахсӕг 
гӕдыйау, кӕйдӕр къуымты цы зилы? Уымӕн йӕ бынат рӕбынӕй 
к у ы ис, марды уӕлхъус, уӕд хъуамӕ фӕсдуар йӕхи цӕмӕн 
ӕмбӕхса? Уый , мӕгуыр, ныртӕккӕ йӕ хӕрзгӕнӕгыл судзгӕ 
цӕссыг калы, ай та йӕ фӕсвӕд рӕтты агуры. Нӕй, нӕй, зонд 
мады гуыбынӕй куынӕ рахӕссай, уӕд ын цӕттӕйӕ райсӕн 
нӕй. 

«Зӕххыл Арсӕмӕджы хуызӕн рӕсугъд зӕрдӕ никӕмӕн и. 
Мӕ тӕккӕ сонтӕй мӕ цъымарайӕ куынӕ сластаид ӕмӕ мӕ 
ӕфтиагджын бынӕтты куынӕ февӕрдтаид, уӕд афонмӕ Сыбы-
ры бинаг къӕйыл мӕ игӕр фыцид. Ӕ з дзы тынг бузныг дӕн 
ӕмӕ йын йӕ хорздзинӕдтӕ никуы ферох кӕндзынӕн. Мады-
фсымӕр мын нӕу, фӕлӕ мын Хуыцау у, Хуыцау! Уӕлӕуыл ӕй 
ме 'ххуыс нӕ бахъӕудзӕни, фӕлӕ к у ы амӕла, уӕд ӕй паддза-
хы ныгӕд бакӕндзынӕн!» — йӕ хъустыл уайы Гӕгудийы бар-
д ж ы н хъӕлӕс. Кӕртмӕ рацыд ӕмӕ та адӕмыл йӕ цӕст ахаста. 
Н и к у ы ӕмӕ ницы. Сылгоймӕгты цъӕхахст кӕцӕй хъуысы, 
уырдӕм скасти, ӕмӕ хӕдзармӕ ныфсджынӕй бараст и. 

Уарын фенцади, ӕмӕ мӕрддзыгой дзыллӕтӕ зианджынтӕм 
кӕрӕдзи фӕдыл ныххал сты. Нӕлгоймагӕй, сылгоймагӕй 
кӕуынц, дзыназынц, фӕлӕ Дыттылмӕ се 'рдиаг нӕ хъары. 
Хъаргӕ нӕ, фӕлӕ ма йӕ дисы дӕр ӕфтауы, кӕйдӕр зианыл 
сӕм кӕуын куыд цӕуы, уый. Ӕцӕгӕлӕттӕ йыл сӕхи афтӕ 
кӕм марынц, уым ма Гӕгуди та цы уавӕры и, цымӕ? Мӕгуы-
рӕг, афонмӕ йӕ зӕрдӕ кӕуындзӕгӕй н ы т т ы п п ы р и ӕмӕ 
фӕйнӕрдӕм фӕтоны. Ӕнӕмӕнг ӕй бабӕрӕг кӕнын хъӕуы. 
Чырыны цур ыл кӕугӕйӕ к у ы ныттыхса, уӕд ын уӕлдай ӕхсыз-
гондӕр уыдзӕни, йӕ зӕрдӕ йын уӕлдай тынгдӕр балхӕндзӕ-
ни, сӕ ахастдзинӕдты уӕлдай фылдӕр хъӕрмад бацӕудзӕни. 
Кӕуыныл разы бӕргӕ у. Ахӕм хъуыддаджы йӕхиуыл куыд 
хъуамӕ бацауӕрда, фӕлӕ йын цӕссыг та кӕм хъуамӕ ссара? 



Цӕй, кӕд хионты цъӕхахстмӕ йӕхицӕй иу ӕртах ралӕмарид. 
Ӕваст ӕй цыма йӕ дӕндаг срӕхуыста, уыйау йӕ фӕлахс тым-
был цӕсгом ныггӕлиртӕ кодта, йӕ хус цӕстытӕм йе 'нцъылдтӕ 
къухмӕрзӕн схаста, хӕкъуырцгӕнгӕ дыккаг уӕладзыгмӕ схыз-
ти. Адӕмы 'хсӕнты уатмӕ тыхамӕлттӕй бабырыди, марды ри-
уыл йӕ къух сӕвӕрдта ӕмӕ аивӕй Гӕгудийы хъахъхъӕны. Нӕ 
йӕ уыны ӕмӕ йӕхимидӕг тыхсы. Иӕ зӕрдӕмӕ дызӕрдыг ба-
хъуызыди, фӕлӕ йыл не 'ууӕнды ӕмӕ йӕ йӕхицӕй суры. 

«Нӕ, нӕ! Уымӕн уӕвӕн нӕй! Авгау ӕрхауынӕй кӕмӕн 
тарсти, Хуыцаумӕ кувӕгау кӕмӕ куывта, йӕ зӕды хайыл кӕй 
нымадта, уый зиан ӕвӕрынмӕ куыд нӕ хъуамӕ ӕрбацӕуа? 
Зиан ӕвӕрынмӕ... Зиан ӕвӕрынмӕ... Ӕвӕццӕгӕн, ингӕнкъах-
джытӕм фӕкӕсынмӕ ацыди, цӕмӕй дзы адӕм ӕгӕр ма ныф-
фӕстиат уой. 

Раздӕр ӕй мӕ сӕр куыд нӕ 'рцахста, цымӕ? Ӕнӕмӕнг 
уым уыдзӕни. У ы м и, уӕдӕ ӕндӕр кӕм хъуамӕ уа? Уӕлмӕрд-
ты 'гъдау сӕвӕрынмӕ Гӕгудийы хуызӕн ӕвзыгъд лӕг хъӕуы, 
уӕлдайдӕр ахӕм къӕвда бон» , — дзуры йӕхицӕн Дыттыл. 
Уаты уӕззау уӕлдӕф ӕмӕ сылгоймӕгты ӕнахъинон цъӕхахстӕй 
ӕрбафӕлмӕцыди ӕмӕ дуары ӕдде фӕци. Кӕд ын цыфӕнды 
зын у, уӕддӕр йе 'рдхордмӕ фӕлӕудзӕни. Уӕдӕ йӕ хъуыд-
даг ӕрдӕгыл дӕр куыд ныууадздзӕни? Утӕппӕт хӕрдзтӕ ӕмӕ 
фыдӕбӕттӕ доны къусы сӕфт куыд фӕкӕной. 

Нӕ, сӕфгӕ — нӕ. Гӕгуди йын ӕгӕр зынаргъ адӕймаг у, 
йӕ зӕрдӕ йыл ӕгӕр тынг дары ӕмӕ йын рӕдийӕн нӕй. Йӕ 
рӕдыд минӕтӕ агурӕджы рӕдыдӕй уӕлдай нӕ уыдзӕни... 

Ӕ р ы г о н лӕппутӕ чырыны кӕртмӕ рахастой ӕмӕ йӕ табу-
реткӕтыл сӕвӕрдтой. Сылгоймӕгтӕ йӕм, бындзыты 'взӕнау, 
сӕхи бакалдтой ӕмӕ судзгӕ марой кӕнынц, цыма Арсӕмӕ-
д ж ы мӕлӕтимӕ дуне сӕфты къахыл ныллӕууыди. Дыттыл сӕ 
ӕлхынцъӕрфыгӕй йӕхи иуварс айста ӕмӕ бӕласы бын 
ӕндзыгӕй лӕууы. 

Рӕстӕгӕй-рӕстӕгмӕ сатӕгсау мигътӕ арв ӕрбахгӕнынц, 
бӕстӕ тасӕфтауӕг къӕр-къӕр ӕмӕ сӕх-сӕхӕй зындон фес-
ты, ӕмӕ Дыттыл зӕрдӕбынӕй ныккӕрзы. Йӕ хуылыдз дарӕс 
йӕ мӕллӕг буарыл баныхӕсти ӕмӕ фыруазалӕй хӕрдмӕ хауы. 
Фӕнды йӕ сӕхимӕ алидзын, фӕлӕ йӕ ныфс нӕ хӕссы. Цӕмӕй 
Гӕгудийы йӕ сӕр бахъӕуа, уымӕ бирӕ фӕбӕллыди ӕмӕ ныр 
кӕдӕй-уӕдӕй йӕ бӕллиц сӕххӕст и. Царды цы не 'рцӕуы, 
ӕмӕ йын йӕ иузӕрдиондзинад равдисынӕн ахӕм фадат к у ы 



нал фӕуа. Гӕгуди йын, мыды чыргъӕдау, ӕвӕрд хӕзна у ӕмӕ 
йын цыфӕнды зынӕй дӕр хъуамӕ мады зӕнӕгау кӕронмӕ 
фӕлӕггад кӕна. Раттаджы къух райсаг у. А б о н зӕрдӕхӕларӕй 
цы радтай, уый дӕм райсом дывӕрӕй ӕрбацӕудзӕни. Дыттыл 
йӕ хорздзинад хӕсы кӕй дӕтты, ууыл дызӕрдыг нӕ кӕны 
ӕмӕ быхсы, ӕнхъӕлмӕ кӕсы, марды уӕлхъус дзурджытӕм 
ӕвӕндонӕй хъусы. Диссаг та куыннӕ сты ацы мӕлгъӕвзӕгтӕ. 
Лӕджы йӕ удӕгасӕй ӕрдумӕ дӕр нӕ фӕдарынц. Адӕмы сӕр 
к у ы фесты, уӕддӕр ӕм исты аипп ссарынц, сдынджыр ӕй 
кӕнынц ӕмӕ йӕ кӕрӕдзи цӕсты бафтауынц. Иугӕр 
бӕззын, уӕд уый дӕр ма бӕззӕд. К у ы амӕлы, уӕд дзы йӕ 
аууоны баззайынӕй нал фӕтӕрсынц — марды бон ма циу — 
ӕмӕ йӕ уӕлӕрвтӕм сисынц. И у г ӕ р хорз лӕгӕй ӕппӕлын, 
уӕд ӕз дӕр уымӕй цауддӕр нӕ дӕн ӕмӕ мын стыр аргъ кӕнут. 
Дыттыл цӕргӕбонты йӕ къахыл слӕууын нӕ фӕразы ӕмӕ 
алкӕмӕн дӕр, сидзӕргӕсау, хъуыры цъарӕй лӕгъстӕ кӕны, 
фӕлӕ йын ничи ницы дӕтты. Ӕгӕр-мӕгуыр ын йӕ кӕуинаг 
уавӕр бамбарыныл дӕр ничи архайы. К у ы фӕцъынд уа, уӕд 
та йӕ уӕларвон зӕдтимӕ бардзысты ӕмӕ йын тӕригъӕдтӕ 
кӕндзысты... 

Д ы т т ы л т ы х с ы йе 'нӕрай х ъ у ы д ы т ӕ й , къӕвдайы уазал 
ӕртӕхтӕй, лӕгты былдауӕн ныхӕстӕй. Уӕлмӕрдтӕм цӕуын 
ӕй ӕппындӕр нӕ фӕнды, фӕлӕ йын хуыздӕр гӕнӕн нӕй. 
Гӕгуди йӕ йӕ уарзон мадыфсымӕры чырынимӕ архайгӕ куы 
фена, уӕд,чи зоны, йӕ зӕрдӕ сойын цырагъау атайа ӕмӕ йӕ 
уым, ӕрмахуыр бӕлонау, йӕ къухмӕ райса. Ӕмӕ йӕ цӕуын-
нӕ хъуамӕ райса? Адӕймадясы миддуне бамбарынмӕ кӕмӕй 
ӕвзӕрдӕр арӕхсы? Иӕ сӕрмӕ дзы пайда кӕнын нӕ хӕссы, 
ӕндӕр искӕй зӕрдӕмӕ кӕддӕриддӕр ссардзӕни фӕндаг. 

— М ӕ р д д з ы г о й ы адӕм, уӕлмӕрдтӕм кӕмӕн ӕмбӕлы, 
уыдон зианы фӕдыл ацӕуӕнт, иннӕтӕ та йын рухсаг зӕгъӕнт, 
— хъуысы йӕм арфӕгӕнӕдясы мӕнгуд хъӕлӕс. Иӕ ахсӕн ын 
цыдӕр фӕхӕры, фӕлӕ фынгыл ницы хуызы ӕрбаддзӕни, ца-
лынмӕ Гӕгудийы фена, уӕдмӕ. 

Уӕлмӕрдтӕй иумӕ ӕрцӕудзысты ӕмӕ кӕрӕдзи фарсмӕ 
сбаддзысты. Фынгыл дӕр Гӕгуди агургӕ ӕмӕ ӕнаргӕ лӕг у. 
Бахӕрын ӕмӕ баназынмӕ йӕ разӕй никӕй ауадздзӕни. Су-
дзаггаг зианы фынгыл дӕр йӕхи афтӕ фӕдары, цыма чындзӕх-
сӕвы бады. Ӕмӕ йыл фидаугӕ дӕр кӕны, фидаугӕ... 

У ы ц ы хъуыдытимӕ Дыттыл автобусмӕ схызти ӕмӕ уӕл-



мӕрдтӕм араст и. Кӕстӕртӕм чырын райсынмӕ фӕкасти ӕмӕ 
хуылыдз и н г ӕ н к ъ а х д ж ы т ы фӕлмӕст цӕсгӕмттыл йӕ цӕст 
рахӕсс-бахӕсс кӕны. Йӕ хӕлары цардбӕллон дзаг цӕсгом дзы 
нӕ уыны ӕмӕ, йӕ зӕрдӕ йӕ риуы куыд ӕмпылы, уый ӕнкъа-
ры, фӕлӕ уӕддӕр йӕ ныфс кӕронмӕ сӕттын нӕ уадзы. 

«Тыхст рынчын ма уӕд, ӕндӕр ын йӕ хӕрзгӕнӕджы зи-
анмӕ ӕнӕ ӕрбацӕугӕ нӕй», — фидарӕй дзуры йӕхинымӕр, 
ӕмӕ йын уыцы хъуыды ног хъарутӕ дӕтты йӕ хъизӕмӕрттӕ 
быхсынӕн. 

Къӕвдайӕн та йӕ рохтӕ феуӕгъд сты, ӕмӕ бӕстыл цъыфӕй 
азмӕлӕн нал и. Н о д ж ы ма къӕхтыл афтӕ тынг хӕцы, цыма 
сасымӕй сӕрст у. Дыттыл нырмӕ цы гуыбыр уыди, уымӕй 
тынгдӕр ныггуыбыр и. Йе 'нцъылдтӕ цӕсгом арвы тар хуыз 
райста, ӕмӕ йӕ уындӕй зӕрдӕ уынгӕг кӕны. Йӕ дзаумӕттӕй 
иу хал дӕр хус нал у, ӕмӕ, тӕфсӕгӕй рынчынау, хӕрдмӕ хауы. 

Зиан йӕ с ы д ж ы т ы хайыл сӕмбӕлди. Адӕм цыма стыр 
бӕллӕхӕй фервӕзтысты, уыйау автобустӕм бакалдысты ӕмӕ 
сӕ ных горӕтмӕ сарӕзтой. Ногӕй та — уыцы уӕрӕх кӕрт. 
Кӕттаг цатырты бын кӕрӕй-кӕронмӕ дзаг фынгтӕ ӕвӕрд. 
Лӕгтӕ барасыг сты, ӕмӕ дзолгъо-молгъо кӕнынц. Дыттыл к у ы 
сӕ иутӕм бацӕуы, к у ы — иннӕтӕм. Иӕ цӕстӕнгас сырх-сыр-
хид цӕсгӕмттыл зилы ӕмӕ зилы. Кӕд Гӕгуди рухсаг зӕгъынмӕ 
ӕрбацыди ӕмӕ се 'хсӕн бады. Нӕй — дурӕй хъӕбӕрдӕр. 

Ф ы н д ж ы кӕрон йӕхи ӕруагъта, иу арахъхъ банызта ӕмӕ 
ӕнӕбары комдзӕгтӕ кӕны. Рӕстӕгӕй-рӕстӕгмӕ йын йӕ хъуыр 
цыдӕр ӕхгӕны, ӕмӕ схуыфы. 

« А ц ы ӕнӕбайрайгӕйы уазал мын мӕ рӕуджытӕ ма бахъыг-
дарӕд. О Хуыцау, дунейы хӕрзтӕй мӕ ницыуал хъӕуы, ӕрмӕст 
мӕ уыцы ӕлгъаг низӕй бахъахъхъӕ», — кувы йе Сфӕлдисӕгмӕ. 
Ныртӕккӕ уымӕй тынгдӕр ницӕмӕй тӕрсы, фӕлӕ йӕ уӕддӕр 
йӕ къах сӕхимӕ нӕ хӕссы. Ц ы нӕ вӕййы. Уӕд та йе стыр 
ӕнхъӕлцау фӕзынди. А м ӕй куынӕ 'рбаййафа, уӕд йӕ бирӕ 
фыдӕбӕттӕ — дон хиды бынты. Нӕ, нӕ, фӕлтау быхсдзӕни. 
Донласт хуылыдзӕй нал тӕрсы. 

Къӕвда йӕ сонт митӕ ныууагъта. Уӕззау мигътӕ хӕхты 
хъӕбысмӕ баивылдысты, ӕмӕ бон рангӕс и. Хиуӕттӕ ӕмӕ 
уазджытӕ карз нозт ӕмӕ къуыдырфых дзидзайӕ сӕхи бафсӕс-
той, фынгтӕй, хъӕлӕбагӕнгӕ,сыстадысты, чи сӕ кӕм ӕрлӕууа, 
ууыл бирӕ фӕтӕрхӕттӕ кодтой , стӕй кӕрӕдзи зӕрдӕбын 
арфӕтӕй фӕрӕвдыдтой ӕмӕ сӕ фӕрныг хӕдзӕрттӕм ацыдысты. 



«Гӕгуди йӕ хуыссӕнӕй сыстын нӕ бафӕрӕзта, ӕндӕр Ар-
сӕмӕджы зианмӕ йӕ цыппӕртыл дӕр ӕрбабырыдаид. Рын-
чынфӕрсӕг ӕм бауайын хъӕуы. У ы м ын мӕ хабӕрттӕ к у ы 
ракӕнон, уӕд йӕ цӕсты уӕлдай бӕрзонддӕр фӕуыдзынӕн», 
— йӕхицӕн зӕрдӕтӕ ӕвӕры Дыттыл ӕмӕ йӕ тых-йӕ бонӕй 
тындзы йе 'рдхордмӕ. Куыддӕр стыр фӕндагмӕ бахызти, афтӕ 
кӕсы, ӕмӕ Гӕгудийы урс-урсид « д ж и п » ногӕхсад асфальтыл, 
сыф-сыфгӕнгӕ, ӕртӕхы. Дыттылӕн фырдисӕй йӕ дӕллаг 
ӕфсӕр ӕрхаудта. Й ӕ цӕстытыл ӕууӕнда ӕви нӕ, у у ы л 
сагъӕсгӕнгӕ, и у ч ы с ы л ӕдзӕмӕй а л ӕ у у ы д и , стӕй йӕм 
фӕрсӕгау йӕ къух батылдта, ома, зианы цӕуыннӕ дӕ, ам цы 
кусыс? Ӕваст ӕм цӕлхыты хъыррыст ӕрбайхъуысти, машинӕ 
йӕ мидбынаты цӕхгӕр ӕрзылди ӕмӕ, цӕхӕркалгӕ, йӕ уӕл-
хъус ӕрлӕууыди. 

— Салам мӕ хорз хӕлар Дыттылӕн! — йӕ хъусты азӕлыди 
Гӕгудийы бӕзджын хъӕлӕс. Гом рудзынгӕй йӕм йӕ т ы х д ж ы н 
к ъ у х ӕрлӕвӕрдта ӕмӕ йӕ х у д ӕ н б ы л ӕ й фӕрсы: — Дӕ 
хорзӕхӕй, афтӕ кӕм ныддонласт дӕ? 

— Абондӕргъы зианы фӕлӕууыдтӕн, ӕмӕ... 
— Ӕ з та райсомӕй нырмӕ рестораны удхар кӕнын, — йӕ 

ныхасы разӕй фӕци Гӕгуди.— Мӕ усы 'мхӕрӕфырт йӕ куывд-
мӕ амӕй-ай стырдӕр лӕгты 'рхуыдта ӕмӕ, дам, сӕ хорз фенӕм, 
хъӕстагӕй нӕ куыд нӕ баззайой... 

— Йӕ зӕрдӕ афтӕ тынг цӕмӕй барухс и? Адӕм сыдӕй куы 
мӕлынц, уӕд цӕуыл цин кӕны? 

— Хицау йӕ фыды хӕлар у ӕмӕ йын республикӕйы исбон 
йӕ бӕрны бакодта. Ахӕм тыхст заман дӕм министры бынат 
ӕрхауӕд — уый чысыл нӕу, мӕ лымӕн. Зӕххыл йӕхицӕй 
рӕсугъддӕр зӕрдӕ никӕмӕн и, фӕлӕ... ӕхцайы уындӕй йӕ 
сӕр зилгӕ кӕны. Бирӕгъ — мӕрдгӕс. — Гӕгуди йӕ мидбыл-
ты бахудт ӕмӕ Д ы т т ы л м ӕ , сусӕгвӕндгӕнӕгау, йӕ цӕст 
ӕрныкъуылдта. — Диссаджы хъуыддӕгтӕ цӕуы нӕ бӕстӕйы. 
Фӕйнӕрдӕм ӕй фӕхастой. Цӕй, кӕд ма дзы махмӕ дӕр 
къӕссайы фӕддзӕгъдӕнтӕ ӕрхауид, и? 

— Ӕ н х ъ ӕ л нӕ дӕн. Н ӕ т у г д з ы х сырдтӕй мӕ хуызӕн 
ӕвӕрӕз уӕрыкмӕ исты рантыса... 

— Рӕвдздӕр ацу ӕмӕ тӕвд ваннӕйы схуысс, науӕд сыл-
гоймӕгты рӕвдауынӕн нал сбӕздзынӕ ӕмӕ ма дӕхи усӕй дӕр 
ӕнӕ хай фӕуыдзынӕ. Ха-ха-ха! — райхъуыст ма Дыттылмӕ 
йӕ т ы х д ж ы н кӕл-кӕл ӕмӕ у ы н д ж ы астӕу лӕугӕйӕ баззад. 



Д О Н Ы КЪУСЫ СӔФТ 

Йӕ фидар уӕнгтӕ, ӕрвдзавд тулдзы схъиссаст къалиутау, 
йӕ фӕрстыл ӕвӕрӕзӕй куыд ӕрзӕбул сты, уый Хъӕхӕрман 
ӕмбаргӕ дӕр нӕ бакодта. Цалдӕр боны йӕ чемы нӕ уыди. 
Къахӕй-сӕрмӕ йӕ хиды мӕцыди, цыдӕр ын нӕ фаг кодта ӕмӕ 
йӕхимидӕг тыхсти. Сугтӕй цъупдзаг галуӕрдон ын йӕ фӕтӕн 
риумӕ чи иста, мадӕл ӕрсыты сӕ лӕгӕтты, тӕппуд фыстау, чи 
' р гӕвста , у ы ц ы у ӕ з ӕ г д ж ы н д о м б а й к ъ у х т ӕ н сӕ х ъ а р у 
ӕнӕнхъӕлӕджы ӕрбайсӕфти ӕмӕ йӕ коммӕ нал кастысты, 
фӕлӕ ма сӕ уӕддӕр, тыхмигӕнӕгау, сӕ раздӕры змӕлд домд-
та. Рӕстӕгӕй-рӕстӕгмӕ-иу йӕ булкъдаст тымбыл сӕры фахс 
адурдзавд и ӕмӕ-иу ӕй, расыгау, иуварсырдӕм фӕцӕйхаста, 
фӕлӕ уӕддӕр къӕдзӕхы йас лӕг йӕ уавӕр ницӕмӕ дардта. 
Иӕ дӕрзӕг ӕнгуылдзты кӕрӕттӕй-иу йӕ къӕмисӕн аууӕрста 
ӕмӕ та-иу дзоныгъы 'фсӕр амайынмӕ багуыбыр ис. Иӕхи-
нымӕр дис кодта йӕ лӕмӕгъдзинадыл. Ӕртиссӕдз азы йӕхи 
афтӕ ӕгуыдзӕгӕй н и к у ы банкъардта, йе 'ндон буары тӕргай 
митыл нӕ сахуыр и ӕмӕ та-иу кӕдӕмдӕр адясих и. Иӕ цӕсты-
тыл уадысты йӕ зӕронд мӕрдтӕ. Йӕхицӕй сӕ сырдта, фӕлӕ 
йын уыдон тӕрын нӕ куымдтой. Халӕттау ыл ӕртыхстысты 
ӕмӕ йӕ удхарӕй мардтой. Хъӕхӕрман сагъӕсы ӕфтыдта йе 
' рыгон бинойнаджы дӕр. Идӕдзӕй к у ы баззайа ӕмӕ та йӕ 
ӕндӕр мой агурын к у ы бахъӕуа, уымӕй тӕрсгӕйӕ йӕхицӕн 
бынат нал ардта. Фӕсахсӕвӕрты дӕр ма-иу ӕй рӕвдауынмӕ 
чи райхъал кодта, уыцы сылӕмхиц ӕнӕфсис лӕг йӕ цӕстыты 
раз, сойын цырагъау, куыд тади, уый уыдта ӕмӕ йӕм мӕтӕйдзаг 
хъӕлӕсӕй, лӕгъстӕгӕнӕгау дзырдта: 

— Дӕ цӕсгомы хуыз мӕ зӕрдӕмӕ нӕ цӕуы, нӕ лӕг. Рауай 
ӕмӕ уал дӕ фӕллад суадз. И у сыкъа дӕр баназ, ӕмӕ та дӕ 
хъару дӕхимӕ ӕрцӕуа. 

Нӕ йӕм байхъуыста Хъӕхӕрман, уымӕн ӕмӕ сылгоймагмӕ 
хъусын йӕ сӕрмӕ нӕ хаста, йӕ х ъ у ы н д ж ы н ӕрфгуыты бынӕй 
дӕр ӕм не скасти ӕмӕ бон-сихорафон, мӕлӕтдзаг цӕф арсау, 
уымӕл зӕххыл хъӕрзгӕ ӕрфӕлдӕхти. Фӕлтау йӕ ницӕййаг 
сӕрыстырдзинады сӕрты к у ы ахызтаид ӕмӕ йӕ уарзон усы 
коммӕ к у ы бакастаид. Уӕд ыл, чи зоны, ацы стыр бӕллӕх не 
'рцыдаид. Уӕвгӕ цы бӕрӕг и? Хъуыддӕгтӕ иууылдӕр Хуыца-
уӕй аразгӕ сты. Табу йӕхицӕн. Сынтӕгыл ын йӕ къабӕзтӕ 
куыд ӕнцонӕй сбаста, афтӕ ӕнцонӕй йын сӕ халгӕ дӕр ра-



кӕндзӕни. Ма йын сӕ райхала, уымӕн уӕвӕн нӕй. У ы й хуы-
зӕн куыстуарзаг уӕйыг лӕджы хуыссӕны к у ы дара, уӕд ма 
йын кӕм цы хуыскъастӕу и, уыдонӕн та цы кӕнгӕ у? 

Хъӕхӕрман йӕхи зонынхъом к у ы фӕци, уӕдӕй фӕстӕмӕ 
иу минут дӕр йӕ фӕллад суадзыны охыл ӕнцад н и к у ы 'рбад-
ти, уымӕн ӕмӕ, фӕллад циу, уый нӕ зыдта. Иӕ сӕрмӕ цы нӕ 
куыст хаста, ахӕм ын нӕ уыди. Афтӕ йӕм касти, цыма йӕхӕдӕг 
цӕмӕ нӕ бавнала, уый ӕнӕ кондӕй баззайдзӕни, цыма йӕ 
кусӕнгӕрзты сӕ бынӕтты биноныг куынӕ бафснайа ӕмӕ сыл 
йӕ уырзтӕ, рӕвдауӕгау, куынӕ 'рхӕсса, уӕд ыл сӕ зӕрдӕ 
фӕхуддзӕни, ӕмӕ, ӕхсӕв-бон нӕ хынцгӕйӕ, мыдыбындзау, 
йӕ удӕй арт цагъта. Хъӕдӕй-иу уӕрдоны дзаг михтӕ к у ы 'рлас-
та, уӕд-иу йӕ галмӕ базылди, стӕй-иу удармӕй йӕ цыргъ 
фӕрӕт стыдта ӕмӕ-иу михтӕ амайыныл балӕууыди, зӕххы 
сӕ-иу фидар ныссагъта ӕмӕ сыл-иу уистӕ бийын райдыдта. 
Цалынмӕ-иу дӕргъӕй-дӕргъмӕ кау быд фӕци, уӕдмӕ-иу 
мидӕмӕ нӕ бацыди, йӕ дзыхмӕ-иу комдзаг не схаста. Ӕмӕ 
ныр хъуамӕ ахӕм лӕг ӕнӕзмӕлгӕйӕ уӕлгоммӕ хуысса, йӕ 
рӕстӕг д з а д ж д ж ы н фынгтыл бадгӕйӕ чи 'рвыста, цӕргӕбонты 
куывдтӕ ӕмӕ хистытыл чи зылди, уыцы магусатӕ та хъуамӕ 
чындзӕхсӕвтӕ ӕмӕ авдӕнбӕттӕнты зарой? Айфыццаг сын 
Хъӕхӕрман хорз фӕци. Амӕй фӕстӕмӕ йӕ зондзысты, кӕм 
цы дзурын хъӕуы, уый. Зымӕгон сӕ миты тъыфыл нӕ рантыс-
дзӕни, афтӕмӕй кӕрӕдзи цӕстмӕ сӕхицӕй таучел лӕгтӕ ара-
зынц. Иӕ рахиз цонг лыггӕнӕгау сын йӕ хуыздӕр тохъхъыл 
ныргӕвста, ӕмӕ цуайнаджы пӕлхъ-пӕлхъӕй фыхти. Уыдон 
бавдӕлдысты ӕмӕ йӕ фыдгӕйттыл схӕцыдысты: 

— Нӕ мӕрддзӕст сыхагӕй ахӕм бурӕ нӕл фыс куыд рав-
дӕлди, цымӕ? Тӕрсын, йӕ зӕрдӕ фырмӕтӕй к у ы атона. 

— Диссаджы лӕг у, ӕвӕдза. Йӕ хорз усы ингӕнмӕ батард-
та, йӕ гаццайӕн та хъӕугуывдтӕ аразы. 

— Мӕлӕтӕй, дам, фервӕзти ӕмӕ, дам, ын йӕ хӕрзгӕнӕг 
зӕдты ном ссарын хъӕуы. 

— Кӕмӕ и, уый йӕ фыдыфыдӕн дӕр дугъ уадзы, ӕндӕр, 
лӕппуты бын чи баззади, уымӕн йӕ ницӕйаг к уырм тъанджы 
тыххӕй ахӕм гуыппытӕ чи кӕны? 

Хъӕхӕрман сын, чи зоны, сӕ хахуыртӕм йӕ хъус не 'рдард-
таид, фӕлӕ ма йыл худгӕ дӕр кӕй бакодтой, уый йӕ буар нал 
бабыхста. Йӕ цӕстыты туг фӕбадти, афтӕмӕй сарайы чъыл-
дымӕй, знӕт галау, рагӕпп ласта, аджы хъусыл фӕхӕцыди 



ӕмӕ йӕ зӕххыл фӕфӕлдӕхта. Дзидзайы къуылдыхтӕ цъыфы 
сӕвдылдысты. Хъӕхӕрман сӕм йӕ дыууӕ урс аргъонахъы сӕ 
дарӕнӕй рауагъта ӕмӕ лӕгтӕм йӕ дзӕккоры йас къух, додой-
гӕнӕгау, батылдта: 

— Фесӕфут мӕ цӕстыты разӕй, фидиссӕгтӕ! Н и ч и сӕм 
кӕсы! Се 'ххормаг гуыбынтӕ сын ӕфсадын, ӕмӕ ма мыл бы-
лысчъилтӕ дӕр кӕнынц! 

Йӕ кӕртӕй сӕ ӕгады тард акодта, ӕмӕ йын ныр хъуамӕ 
йӕ хосы мӕкъуылы йас здыхтсыкъа сырх галы хурх, бал бирӕгъ-
тау, адзӕнгӕл ласой, дӕргъӕй-дӕргъмӕ фынгтыл ӕй ӕхсыз-
гонӕй ӕрӕвӕрой ӕмӕ йӕ бадт арахъхъимӕ сӕ лалым гуы-
бынты ауадзой. Искӕй зӕрдӕ ма сӕ, чи зоны, къуымӕлдзӕфӕй 
зарын дӕр ӕрцагура. У ы й та хъуамӕ йӕ сау ингӕны мӕстӕй 
судза. Нӕ, Хъӕхӕрман йӕ удӕгасӕй ахӕм ӕбуалгъ мийыл не 
сразы уыдзӕни. Иӕ комы комдзӕгтӕй кӕй схаста, йӕ зӕрдӕ 
уӕрдоны сифтындзын дӕр кӕй нӕ бакуымдта, ӕппынфӕстаг, 
хъӕуыхицауы кӕй сӕрыл фӕцӕймардта, уыцы Боркӕ хъуамӕ 
расыггӕнджыты амӕттаг бауа? Ӕмӕ йыл уӕд туг калын цӕмӕ 
хъуыди? Цӕмӕй дзӕвгар рӕстӕг тӕрхондӕтты фӕрахау-ба-
хау кӕна, уый тыххӕй? Уӕдӕмӕ суцца у ӕмӕ йӕхи нал бау-
рӕдта, ӕндӕр утӕппӕт хицӕуттӕм йӕ ныфс та куыд бахаста? 
Уӕвгӕ йӕхи аххос нӕ уыди. Сӕхӕдӕг ӕй ракъахтой. Н о д ж ы 
йӕм хъалон исынмӕ лӕгӕвзӕрстӕй ахӕм бырст ӕрбакодтой, 
цыма йын йӕ кӕрты паддзахадон фыдгӕнӕджы ӕрцахсынмӕ 
хъавыдысты. Хъӕхӕрман сӕ йӕ сыгъдӕг зӕрдӕйӕ мидӕмӕ 
хуыдта, уыдон та сӕ бӕттӕнтӕ скъӕтмӕ тыдтой. Фыццаг сын 
хъазын ӕнхъӕл уыди ӕмӕ сӕм йӕ мидбылты худти, фӕлӕ 
йын хъӕуыхицау йӕ галы сӕрбосыл уынджырдӕм к у ы ахӕцы-
ди, уӕд хорзау нал фӕци. Цӕстыфӕныкъуылдмӕ йӕ цуры фев-
зӕрди, тӕрхъусы лӕппынау ӕй йӕ быны аууӕрста, кардӕй 
йын йӕ галиу агъд барӕхуыста ӕмӕ йӕ ӕртхъирӕнгӕнӕгау 
тызмӕгӕй бафарста: 

— Рӕбындӕр ма йӕ тъыссон, Саулохы-фырт?! 
Лӕг йӕ хъӕлӕсы дзаг нырдиаг кодта, ӕмӕ йӕ йе 'мбӕлттӕ 

Хъӕхӕрманы дзӕмбытӕй скъахтой. 
Нӕ, царды цыдӕр раст арӕзт нӕу. Хъӕхӕрманӕн йӕ хъыс-

мӕт хъуамӕ ахӕм ӕгъатыр ма рауадаид. Мӕлдзыджы дӕр 
ӕнаххосӕй к у ы никуы бафхӕрдта, уӕд ӕм йе Сфӕлдисӕг афтӕ 
тынг цӕуыл смӕсты и? Йӕ сӕр бӕрзӕндты кӕмӕй хаста, 
уыцы домбай уӕнгты хъару йын ӕмгъуыдӕй раздӕр цӕмӕн 



аиста? Хъӕхӕрманы фӕнды фезмӕлын, фӕлӕ йӕ буарыл йӕ 
бон нӕ цӕуы. Фӕнды йӕ исты зӕгъын, фӕлӕ йе 'взаг йӕ 
комарынджы ныддур и ӕмӕ йын тасын нӕ комы. Иугӕр ӕй 
Хуыцау марынвӕнд скодта, уӕд ын хъуамӕ йӕ зонд дӕр айс-
таид, йӕ хъустӕ дӕр ын бакъуырма кодтаид, йӕ цӕстытӕ дӕр 
ын бахгӕдтаид, у ы й та алцыдӕр ӕмбары, алцыдӕр хъусы, ал-
цыдӕр у ы н ы . И ӕ а к о м к о м м ӕ цы к ъ у л и, уырдыгӕй йӕм 
бӕлвырд зыны йӕ фыццаг усы низӕфхӕрд сурӕт. Йӕ тӕнӕг 
цъӕх былтӕ ӕнӕнхъӕлӕджы байгом кодта ӕмӕ йӕм, уайдзӕф-
гӕнӕгау, дзуры: 

«Ды дӕхицӕн бирӕ фӕцӕрын ӕнхъӕл уыдтӕ, нӕ лӕг, фӕлӕ 
дӕ фӕндтӕ дӕ хъуыры фӕбадтысты. Хуыцау алкӕй дӕр уыны 
ӕмӕ алкӕмӕн дӕр тӕрхон кӕны, куыд ӕмбӕлы, афтӕ. Дӕ 
кӕрон ӕрхӕццӕ и, ӕмӕ дӕхи бацӕттӕ кӕн зындоны арты 
судзынмӕ». 

«Нӕ, нӕ! Мӕлын мӕ нӕма фӕнды! Нырма ныр к у ы рай-
дыдтон цӕрын!» — лӕгъстӕ йын кӕны Хъӕхӕрман, цыма йӕ 
цард уымӕй аразгӕ у. 

«Мӕн дӕр нӕма фӕндыд мӕлын, фӕлӕ мӕ ды физонӕгау 
цӕхӕрмӕ сдардтай. Рынчындонмӕ мӕ батардтай ӕмӕ мӕ уатмӕ 
дӕ рӕсугъд хӕзгулы 'рбакодтай. Раздӕр мӕн кӕм рӕвдыдтай, 
уырдыгӕй мӕм-иу дӕ хъӕлдзӕг худын к у ы 'рбайхъуысти, уӕд-
иу ӕз цы уавӕры уыдтӕн, уый зоныс?» 

« Нал дӕ уарзтон.. . Уайтагъд азӕронд дӕ, ӕмӕ мын сыл-
гоймаджы ад нал кодтай...» 

«Дӕу хуызӕн ӕгъатыр лӕгимӕ уал азы чи фӕхъизӕмар 
кодта, уый ма йӕ къӕхтыл дӕр куыд цыди. Сылгоймагӕн йӕ 
рӕсугъддзинад маст ӕмӕ низ сафынц, ӕз та дӕм ӕндӕр ницы 
федтон. Мӕхи дӕм фӕлмӕн къӕбӕрӕй н и к у ы бафсӕстон, 
ӕгӕр-мӕгуыр дӕм мӕ зӕрдӕйы фӕндиаг цай дӕр никуы ба-
цымдтон. Ссад ӕмӕ мын сӕкӕр къусбарӕй лӕвӕрдтай, сса-
дыл-иу дӕ къухы фӕд ныууагътай, сӕкӕры къоппы та-иу бындз 
бамбӕхстай. Мӕ фӕсонӕрхӕджы дӕр никуы 'рцыдаид, нӕлгой-
маг йӕ сӕрмӕ ахӕм ӕгад митӕ 'рхӕсдзӕн, уый ӕмӕ дӕм мӕ 
бонтӕ, карды комыл цӕуӕгау, тӕрсгӕ-ризгӕйӕ ӕрвыстон». 

«Афтӕ к у ы н ӕ к о д т а и н , уӕд м ы н мӕ с ы г ъ д ӕ г у д ы 
фӕллӕйттӕ дымгӕмӕ сдардтаис». 

«Сыгъдӕг уд... Чъизидӕр ма цы вӕййы?..» 
« Ӕ з сыдӕй мӕлгӕйӕ схъомыл дӕн ӕмӕ ме сӕфт мӕгуыр-

дзинадӕй уынын. Адӕймагӕн бахӕринаг к у ы ницы уа, уӕд 



цыфӕнды фыдракӕндыл дӕр сразы уыдзӕни. Мӕгуырдзинад 
ӕппӕт бӕллӕхтӕн сӕ сӕрӕвӕрӕн у ӕмӕ дзы хи хъахъхъӕ-
нын хъӕуы». 

«Мӕгуыр ӕмӕ тыхстӕй амӕл мӕ уды тӕригъӕдӕй! — рал-
гъыста йӕ ус, ӕмӕ йӕ цӕсгом бынтон ныттар и. — Кӕм сты 
мӕ сызгъӕрин дӕндӕгтӕ?! Ц ы сӕ фӕкодтай?! Ӕ р и мын сӕ 
фӕстӕмӕ!» 

«Цы ма сӕ кӕныс, гормон? Дӕлӕмӕ дӕр, уӕлӕмӕ дӕр дыу-
уӕ дӕндаджы. Марды ма зӕххы бын цӕмӕ хъӕуынц, зӕгъгӕ, 
дын сӕ сӕфтыдтон. Мӕ зӕрдӕ дӕм ӕвналын нӕ куымдта, фӕлӕ 
ингӕнмӕ ауадзынӕн ӕвгъау уыдысты. Мӕнӕ мӕхиуыл к у ы 
фӕхӕцон, уӕд дзы нӕ хӕдзарӕн исты балхӕндзынӕн». 

«Дӕ мӕрддзӕгтӕн бахъӕуӕнт!» — ралгъыста та йӕ ус, ӕмӕ 
йӕ сурӕт ӕрбайсӕфти. Хъӕхӕрман йӕ цӕстытӕ къулӕй атыдта. 
Йе ' в зонджы бонтӕй кӕмӕ фӕбӕллыди ӕмӕ зӕрондӕй кӕ-
уыл фӕхӕст и, сылгоймаджы ад кӕмӕй базыдта ӕмӕ йын 
ӕппӕтӕй зынаргъдӕр чи сси, уый агуры, фӕлӕ йӕ нӕ ары 
ӕмӕ тыхсы. Йӕ чызг фыд-зыкъуыр у. Иӕ зӕрдӕмӕ дзы исты 
куынӕ фӕцӕуа, уӕд ӕй атӕрдзӕни, ӕмӕ та Хъӕхӕрман 
сидзӕрӕй баззайдзӕни. Йӕ кӕддӕры 'хсидгӕ цард йӕ буарӕй 
сабыргай куыд фӕцӕуы, уый ӕнкъары, фӕлӕ йӕ уӕддӕр йӕ 
мӕлӕты ӕцӕгдзинад нӕ уырны. Афтӕ йӕм кӕсы, цыма йӕ 
рухс дуне ныййарӕг мадӕй фылдӕр уарзы ӕмӕ дарддӕр ӕнӕ 
уымӕй цӕрын нӕ бафӕраздзӕни. цыма йын йе Сфӕлдисӕг йӕ 
цардӕн иннӕты цардӕй стырдӕр аргъ кӕны ӕмӕ йӕ мӕлын 
нӕ бауадздзӕни. Кӕд ӕцӕгдӕр афтӕ нӕу, уӕд ын иннӕтӕй 
хъауджыдӕр уӕйыджы хъару цӕмӕн радта, иннӕтау ын йе 
уӕнджы тас цӕуыннӕ бауагъта? Ӕппынфӕстаг ын ахӕм ӕры-
гон ус цӕмӕн балӕвар кодта? Нӕ, нӕ, Хъӕхӕрман нырма тагъд 
рӕстӕджы йӕ уд нӕма сисдзӕни! — йӕхицӕн зӕрдӕтӕ ӕвӕры 
рынчын. Куыдздонӕй йӕм хъуысы йӕ дыууӕ аргъонахъы ни-
уын, фӕлӕ йӕ уый дӕр нӕ тӕрсын кӕны. 

«Сӕ цуры нӕ дӕн, ӕмӕ мӕ агурынц. Хӕринаг сын радтой, 
цымӕ?» — мӕт сыл кӕны Хъӕхӕрман. Ӕмӕ сыл цӕуыннӕ 
хъуамӕ мӕт кӕна? Йӕ зӕрдӕхудты кӕд бацыдысты? Йӕ мыды-
чыргъӕды хуызӕн кӕрт ын, цӕстыгагуыйау, <̂̂ӕд нӕ бахъахъ-
хъӕдтой? Иӕ сӕрты йын цъиу атӕхын кӕд бауагътой? Йӕ 
цӕхӕрадонмӕ-иу искӕй сӕгътӕ кӕнӕ хъазтӕ к у ы баирвӕзты-
сты, уӕд-иу сӕ, тугдзых сырдтау, бакъабӕзтӕ кодтой. Д ы к к а г 
бон-иу сӕ хицӕутты загъд-заманамӕ Хъӕхӕрман кӕртӕй ра-



цыди ӕмӕ сын-иу, хъайваны згӕ зӕгӕл хойӕгау, фидарӕй загъта: 
— Ӕ з никӕй хъыгдарын ӕмӕ мӕн дӕр мачи хъыгдарӕд. 
Цал ӕмӕ йыл цал хатты бафтыдтой сӕ фыдӕх, цал ӕмӕ йӕ 

цал хатты ралгъыстой сӕ цыфыддӕр ныхӕстӕй, фӕлӕ йӕ къах-
къух дӕр н и к у ы срысти. Иӕхи афтӕ хорз ӕнкъардта, цыма 
йыл адӕмы 'лгъыстытӕ, ӕвдадзы хосау, ахадынц. Сылгоймӕгтӕн 
сӕ хъуыдыйы кӕрон дӕр нӕ уыди, йӕ мӕлӕтмӕ кӕмӕн бӕллы-
дысты, уыцы залым сӕ фӕндиаг афтӕ тагъд фӕуыдзӕн, уый. 
Сынтӕгӕй к у ы нал стади, уӕддӕр ма йыл дызӕрдыг кодтой 
ӕмӕ йӕм рынчынфӕрсӕджы 'фсон цымыдисӕй згъордтой. Иӕ 
фысӕй сӕ кӕй фӕсайдта, стӕй ма сыл йӕ къӕхтӕ дӕр кӕй 
ныссӕрфта, уый тыххӕй йӕм лӕгтӕ устытӕй тынгдӕр мӕсты 
уыдысты ӕмӕ йын йӕ гал ӕргӕвдынмӕ сӕхи ӕрцӕттӕ код
той, ӕрмӕст ма тарстысты иу хъуыддагӕй. Хъӕхӕрман сыл 
гадзрахатӕй к у ы рацӕуа, хаугӕ куыд ӕнӕнхъӕлӕдясы ӕркодта, 
стгӕ дӕр афтӕ ӕнӕнхъӕлӕджы к у ы скӕна ӕмӕ сӕ сӕ былтӕ 
сдӕргӕ у ы н д ж ы къӕйыл хъахъдзыхӕй к у ы ныууадза. Ахӕм 
домбай лӕг хуымӕтӕдлсы зӕххон низӕн ингӕнмӕ тӕрын ба-
кома, уый сӕ иуы дӕр нӕ уырныдта. Рынчын цыбыр рӕстӕгмӕ 
Аминоны цурты йе 'цӕг дунемӕ кӕй бацӕудзӕни, уый уыр
ныдта 'рмӕстдӕр йӕ иунӕг ч ы з д ж ы ӕмӕ архайдта агъуыс-
тытӕ аивдӕр бафснайыныл. 

— Мӕ тызмӕг фыд бирӕйы фаг нал у, мӕгуыр. Йӕ гобан 
ын йӕ бынӕй райсут ӕмӕ йӕ бӕмбӕджджын хӕлафимӕ цӕугӕ-
доны баппарут. Ие смаггӕнаг зӕронд хӕррӕгътӕ йын ам чи 
фена , у ы й н ы л х у д и н а д ж ы з а р д ж ы т ӕ с к ӕ н д з ӕ н и , — 
Хъӕхӕрманмӕ ӕрбайхъуыст йӕ уайдзӕфӕмхиц хъӕлӕс, ӕмӕ 
фырмӕстӕй йӕ хъуырысӕртӕ ахгӕдтой. 

— Ӕхсынмӕ йын сӕ хъавыдтӕн, фӕлӕ мӕ ской дӕр не 
суагъта. Мӕхи бар, дам, сӕ уадз, — йӕхи растгӕнӕгау ӕм 
къӕмдзӕстыгӕй дзуры фыдыус. 

«Ма сӕ баппар цӕугӕдоны! Уыдон мын дӕуӕй зынаргъдӕр 
сты! К у ы сӕм бавналай, уӕд дын дӕ къухтӕ ныссӕтдзынӕн!» 
— ӕртхъирӕн ӕм кӕны Хъӕхӕрман, фӕлӕ йӕ кӕддӕры нӕргӕ 
хъӕлӕс йӕхимӕ дӕр нӕ хъуысы. Ӕрмӕст йӕ цӕстӕнгасӕй 
дӕр ын, тихалӕгау, зыр-зыр чи ^<^одта, йӕ дзыхы-иу ныхас кӕмӕн 
нал бадти, уыцы тӕппуд схъомыл и ӕмӕ йӕ ницӕмӕуал дары. 
Фӕлӕууӕд! Ӕгӕр раджы йӕ баныгӕдта. Хъӕхӕрман нырма 
мӕлынмӕ нӕма хъавы. Рӕхджы йе уӕнгты баст райхӕлдзӕ-
ни, ӕмӕ уӕд йӕ сӕлхӕр чызг йӕ райгуырӕн бон ӕлгъитдзӕ-



ни. Айфыццаг ын йӕ тыхст кӕй нӕ сарӕзта, уымӕй дӕр раст 
бакодта. Ахӕм хӕлиудзыхӕн исты ратт, ӕмӕ йыл дӕ къух 
ауигъ. Дыууӕизӕрастӕу ӕм йӕ цӕссыгтӕ ныхъуыргӕ курӕг 
ӕрбацыди, цыма Хъӕхӕрман, кӕм цы фӕлдурӕджджын и, 
уыдоны сӕрхъӕн митӕ раст кӕнынмӕ райгуырди. 

— К о л х о з ы сӕрдар нӕ лӕгӕй дӕс мины райста ӕмӕ йын 
сӕ нӕма дӕтты, уыдон та хъуамӕ райсом къамисы 'рцыдмӕ 
кассӕйы уой. Адӕргӕй кӕм дӕн, уый мӕхӕдӕг дӕр нӕ зо-
нын, баба, фервӕзын нӕ кӕ, дӕ хорзӕхӕй. 

— Дӕ бонӕй уай, мӕ чызг. Мӕнмӕ ахӕм ӕхцатӕ к у ы 
уаид, уӕд мӕ хъиутӕ хӕрин? 

— Ма сын тӕрс, баба. Нӕ фос ауӕй кӕндзыстӕм ӕмӕ дын 
сӕ фӕстӕмӕ ратдзыстӕм. 

— Ӕ з мӕ Хуыцауыхайӕ дӕр нӕ тӕрсын, фӕлӕ мӕм ӕхца 
нӕй. 

— Дӕ мӕгуыр сиахсы ахӕстонмӕ цы зӕрдӕйӕ ӕрвитыс, 
баба? 

— Ӕ з ӕй не 'рвитын, фӕлӕ — йе 'дылыдзинад! 
— К у ы д ӕнӕхатыр дӕ, баба? Йӕ царды иу рӕдыд ничи 

'руадзы? 
— Ахӕм ӕнахъинон рӕдыдтытӕ уадзы 'рмӕстдӕр ӕдылы 

адӕймаг! Бон-изӕрмӕ бухъхъытӕгӕнгӕ рӕузонд сылтыл чи 
зилы, йӕ кусдясытӕм ӕлгъгӕнгӕйӕ чи дзуры, сӕ хидвӕллой 
сын ӕнӕфсӕрмӕй чи давы, ууыл къазнайы 'хцатӕ баууӕндӕн 
куыд и?! — йӕ ных тымбыл къухӕй бахоста Хъӕхӕрман, ома, 
дӕ лӕг ӕнӕсӕр у ӕмӕ ахӕстоны бадӕд. 

Н ы р уыцы ныв йӕ цӕстытыл уайы, фӕлӕ йӕ зӕрдӕйы ницы 
'нкъарӕнтӕ гуыры — нӕдӕр тӕригъӕд, нӕдӕр фӕсмон. Йӕ 
чыздясы црты ӕнӕ фыдӕй кӕй ныууагъта, уый тыххӕй йӕм 
йӕхи бафхӕрыны зонд ӕмгӕрон дӕр нӕ цӕуы. Дӕлдзӕх 
фӕуӕнт сӕ дыууӕ дӕр! Ц ы — йе сиахс, цы — йӕ чызг! 
Кӕрӕдзи халдих сты! У ы й уым акалдта кӕйдӕр минтӕ, ай та 
ам к а л ы йӕ ф ы д ы м и н т ӕ . Х ӕ л и у д з ы х т ӕ ! Х ъ ӕ х ӕ р м а н 
цӕргӕбонты тыхтухӕнтӕгӕнгӕ цы фӕллӕйттӕ фембырд код
та, уыдонӕй йӕхицӕн йӕ цӕст иу капекк дӕр н и к у ы бауарзта, 
йӕ гобан ӕмӕ сӕ йӕ бӕмбӕджджын хӕлафы фембӕхста. 
Ӕнхъӕл уыди, искуы дзы йӕ зӕрдӕ барухс кӕндзӕни, ӕмӕ 
сӕ ныр хъуамӕ ӕхцайӕ, сызгъӕринӕй дон хиды бынты аласа. 

Ие сӕфт кӕмӕй уыны, уыцы лӕгтӕ йыл хӕрдмӕ хӕцынц 
ӕмӕ йын йӕ зӕронд гобан ногӕй ивынц. Цыфӕнды к у ы фӕуа, 



уӕддӕр сӕ хъуамӕ баурома, ӕнӕсрастгӕнгӕ рӕдыд кӕй уа-
дзынц, уый сын хъуамӕ исты хуызы бамбарын кӕна. Искӕуыл 
дзы уӕд та к у ы фӕхӕцид. Йӕ тых йӕ бонӕй бӕргӕ архайы, 
фӕлӕ йӕ къух сисын нӕ фӕразы ӕмӕ йӕ цӕстытӕ доны зилы. 

— Нӕ лӕг йӕ цӕссыг дзӕгъӕлы нӕ калы. Кӕд ӕй, мыййаг, 
исты зӕгъын фӕнды, — дард кӕцӕйдӕр ӕм хъуысы йӕ усы 
ӕнкъард хъӕлӕс. 

— Иӕ уд исы ӕмӕ йӕхиуыл кӕуы. Ӕ з ӕй искӕуыл иу 
цӕссыг ӕрӕппаргӕ дӕр н и к у ы федтон, — ӕбӕрӕг хъӕлӕсӕй 
йын дзуапп дӕтты чызг. 

«Дӕхицӕн куыд домбай ӕнхъӕл уыдтӕ, Хъӕхӕрман, ӕмӕ 
куыд лӕмӕгъ разындтӕ, куыд!» — йӕхицӕн, уайдзӕфгӕнӕ-
гау, дзуры рынчын ӕмӕ сабыргай кӕдӕмдӕр фӕхауы... 

ФЫДӔНХЪӔЛ 
Дӕргъӕй-дӕргъмӕ хӕрзаив тыргъ сӕууон хуры зӕлдаг 
тынтӕй цӕхӕр к а л ы . Р а х и з ы р д ы г ӕ й у р с - у р с и д сыкъайӕ 
ӕмбӕрзт дуӕрттӕ кӕрӕдзи фӕдыл н ы х х а л сты, ӕмӕ сӕ 
уындӕй зӕрдӕ райы. Сӕ сызгъӕринхуыз хӕцӕнтӕм цӕст 
кӕсынӕй не 'фсӕды. Галиуырдыгӕй кӕрӕй-кӕронмӕ стыр рудз-
гуытӕ — гом , ӕмӕ сӕ урс ӕмбӕрзӕнтӕ райсомы сатӕг 
уддзӕфмӕ, райдзаст бӕлӕттау, сӕ рог базыртӕ тилынц. 
Тӕрхӕджытыл сырх уардитӕ хуры тынты сӕхи найынц ӕмӕ 
рухс дунемӕ худӕнбылӕй кӕсынц. Фӕсарӕйнаг нывӕфтыд 
гӕххӕттӕй ӕмбӕрзт къултыл дурын къусгондтӕй ӕрзӕбул 
сты цъӕх-цъӕхид хилгӕ зайӕгойтӕ. Паркет пъолыл гауыз тыд. 
Уымӕ дӕр хуры тынтӕ сӕхи ивазынц, ӕмӕ цинӕрттывд кӕны 
алыхуызон ахорӕнтӕй. 

Дзыбын, рӕстӕмбисрӕз тымбылдзӕсгом лӕг, цъититӕм, 
дисмӕ кӕсӕгау, кӕсы ӕмӕ мӕргъты цъыбар-цъыбурмӕ ӕхсыз-
гонӕй хъусы. Цыма дун-дунейы хӕрзтӕ иууылдӕр йӕхи баис-
ты, уыйау худы. Иӕ цӕстӕнгасыл бӕлвырд зыны, тынг амонд-
д ж ы н кӕй у, уый. 

Хӕрзхуызтӕ ӕрыгон сылгоймаг сыгъдӕг урс хӕцъилӕй ру-
дзынджы ӕвгтӕ сӕрфы ӕмӕ йӕхицӕн зӕрдӕхъӕлдзӕгӕй зары. 
Лӕгмӕ чъылдымыздӕхтӕй лӕууы ӕмӕ йӕ нӕ уыны, фӕлӕ 
йӕм уӕддӕр Дзыбын фӕлмӕн хъӕлӕсӕй дзуры: 

— Дӕ райсом хорз, Адзирӕт. 



Рӕвдауӕгау ма йын йӕ цонгмӕ дӕр бавнӕлдта. Ома, ӕз дӕр 
дӕу х у ы з ӕ н хуымӕтӕг адӕймаг дӕн, кӕд дӕуӕй бирӕ 
бӕрзонддӕр бадын, уӕддӕр. Кусӕгӕй, ӕфснайӕгӕй — уе 
'ппӕтыл дӕр ӕрвӕссын. Ӕрвӕсгӕ нӕ, фӕлӕ ма уӕ, мӕхи 
бинонтау, уарзгӕ дӕр кӕнын. Рӕхдясы йӕ хуыздӕр бамбардзы-
стут, куыд ӕнувыд уыл дӕн, уый. Сылгоймаг ӕм йе 'р гом раз-
дӕхта ӕмӕ йын цыдӕртӕ дзуры, фӕлӕ йӕм Дзыбын нӕ хъусы. 
Йӕ цӕсты тигъӕй бӕрзонд дӕргъдзӕсгом урссӕр лӕджы ацахс-
та ӕмӕ фӕуыргъуыйау и. Адӕргӕй йӕ бинаг ӕфсӕр ӕрхаудта 
ӕмӕ сӕццӕйӕ лӕууы. Фӕнды йӕ йӕ кусӕн уатмӕ балидзын, 
фӕлӕ йӕхиуыл йӕ бон нӕ цӕуы. Сылгоймагмӕ куыд ӕвнӕлдта, 
афтӕ йӕ къух уӕлдӕфы ауыгъдӕй баззади. 

Лӕг ӕм уӕззау къахдзӕфтӕгӕнгӕ сындӕггай ӕрбацӕуы. 
Ие стыр сау цӕстытӕ пъолмӕ ныццавта, цыма гауызы судзин 
агуры. Йӕ цӕсгом — фӕлурс, сагъӕсхуыз, фӕлмӕст. Йӕ 
бӕзджын сау ӕрфгуытӕ — хъуынтъыз ӕлхынцъытӕ. Дзыбынмӕ 
афтӕ кӕсы, цыма йӕ цуры ӕнӕнхъӕлӕджы егъау калм фев-
зӕрди ӕмӕ йӕ аныхъуырынмӕ хъавы. Иӕхи дзы куыд ӕгъда-
уӕй бахиза, уый нӕ зоны ӕмӕ катай кӕны. Кӕд йӕ хицауы 
сӕрӕгасӕй уыны, уӕддӕр ӕй йӕ цӕстытыл ӕууӕндын нӕ 
фӕнды. Ӕппӕт дзыллӕтӕ ӕмризӕджы кӕмӕй ризынц, йӕ 
койӕ дӕр стъӕлфгӕ кӕмӕн кӕнынц. уыцы рынчындонмӕ йӕ 
уд исынмӕ кӕй арвыста ӕмӕ цингӕнгӕ йӕ къух кӕуыл ауыгъ-
та, уый йӕм фӕстӕмӕ мӕрдтӕй раздӕхти? Нӕ, нӕ! Уымӕн 
уӕвӕн нӕй! А ц ы мӕнгард дунейы цӕуылфӕнды дӕр бау-
уӕндӕн ис, ӕцӕг ууыл — нӕ! Уымӕн ӕмӕ уый раст нӕу, уый 
ӕбуалгъ хъуыддаг у! Царды хъуамӕ ахӕм хабӕрттӕн бынат 
ма уа! Дзыбыны йӕ фыртыхстӕй скӕуынмӕ бирӕ нал хъӕуы. 
Иӕ хъуыр ныххус и, ӕмӕ дзы цыдӕр нынныхсти, нынныхъуы-
рынмӕ йӕ хъавы, фӕлӕ йын нӕ комы. Иӕ хицау ӕм куыд 
хӕстӕгдӕр кӕны, афтӕ дзы тынгӕй-тынгдӕр тӕрсы. Ӕнаххос 
сывӕллоныл ӕваст к у ы ныхъхъӕр кӕнай, уӕд ма уымӕн вӕййы 
ахӕм ӕвӕрӕз рохст цӕстӕнгас. Ӕнхъӕл уыди, йе 'нӕуынон 
директор ацу ӕмӕ ма ' рцуйы фӕндагыл ацыди ӕмӕ йӕ Х у ы -
цау дӕр нал фервӕзын кӕндзӕни. Ӕнӕхъӕн мӕй йӕхицӕн 
зӕрдӕвӕрӕн сӕнттӕй ӕргъӕу мӕсгуытӕ фӕцарӕзта, ӕмӕ йын 
цӕстыфӕныкъуылдмӕ, миты гӕлӕбутау, атадысты. Сырддон-
цъиутӕ топпы гӕрахӕй куыд фӕтӕрсой, уыйау фӕйнӕрдӕм 
фӕлыгъдысты йӕ рӕсугъд цӕстылуайгӕ нывтӕ. Ӕрдзы фӕткмӕ 
гӕсгӕ хъуамӕ афтӕ ма рауадаид, фӕлӕ ма йын ныр цы гӕнӕн 



и? Йе 'ппӕт ӕнкъарӕнтӕ йӕ йӕ зӕрдӕйы рӕбинаг къуымы 
арф бамбӕхсын хъӕуы, науӕд ӕм йӕ хиваст директор фӕхӕрам 
уыдзӕни ӕмӕ йӕ гӕркъайы хуынчъы аласдзӕни. Бон-изӕрмӕ 
йӕ доны хъӕстӕ дӕр ма фӕкӕн, ӕрмӕст ӕй йӕ дӕлбар кус-
д ж ы т ы 'фхӕрын бауадз. Искӕмӕн исты знаггад ракӕнын йӕ 
къухы куынӕ бафты, уӕд, сӕйгӕ рынчынау, дзӕвгар рӕстӕг 
йӕхицӕн бынат нал фӕары. Цалдӕр къуырийы зӕххы скъуы-
ды ныххауы, стӕй, зымӕгон х у р фенӕгау, ӕнӕнхъӕлӕджы 
фӕзыны ӕмӕ йӕхи афтӕ фӕдары, цыма куыстуат йӕ фӕтӕн 
уӕхсчытыл хӕссы, иннӕтӕ та цыма ӕнӕ иу хъуагӕй ӕввонг-
хор фӕлитойтӕ сты. Йӕ хӕдивджытимӕ фыдуаг сывӕллӕт-
тау, цалдӕр сахаты карзӕй фӕхӕцы, к у ы р ы х о н лӕгау, сын 
уӕзбын хъӕлӕсӕй зонд фӕцамоны, йӕ цуры кӕй ницы сты, 
уыцы хъуыды сын сӕ сӕрты бауадзы, сӕ ныфс сын асӕтты 
ӕмӕ та ӕвиппайды, зилгӕдымгӕйау, ӕрбайсӕфы. Исчи йӕм 
исты к у ы сдзуры, уӕд йӕ урс цӕсгом сырххъулон афӕлдӕхы 
ӕмӕ йӕ, номылусау, фидисты бын фӕкӕны, цӕмӕй йӕм иннӕ 
хатт мауал бауӕнда, уый тыххӕй. Бынтон ӕвзӕр та Дзыбынӕн 
у. Кӕд ӕм хицауад хорз зӕрдӕ дарынц, уӕддӕр сын сӕ 
фӕдфӕливӕн митӕ зоны ӕмӕ сыл не 'ууӕнды. К у с ы н нӕ 
уарзы ӕмӕ тӕрсы, йӕ хӕдивӕгӕй йӕ к у ы баивой, ӕмӕ йӕ алы 
ран дӕр афтӕмӕй ӕвдисы, цыма куыстӕн ӕппындӕр ницы 'мба-
ры. Цӕмӕй Дзыбын йӕ сӕрыл схӕцынхъом ма уа ӕмӕ йын йӕ 
бынатмӕ ма тырна, уый тыххӕй йӕ хӕрдмӕ скӕсын нӕ уадзы, 
донмӕ йӕ тӕры ӕмӕ йӕ ӕнӕ донӕй фӕстӕмӕ здахы, йӕ 
къӕхты бын ӕй ссӕнды, к у с д ж ы т ы цӕсты йӕ ӕфтауы, ком-
коммӕ йӕ мӕстӕй мары, ӕз дыл куынӕ хӕцин, уӕд ам иу 
минут дӕр нӕ бафӕстиат уаис, зӕгъгӕ.. Ома, мӕ цуры зулкъӕй 
уӕлдай ницы дӕ ӕмӕ дӕ куыдзы бынат зон. Мӕ руаджы ку-
сыс ӕмӕ мын аргъуыц кӕн. Иӕ атӕрыныл дӕр бацархаид, фӕлӕ 
ахӕм дӕсны цагъайраг к у ы нал ссара, уӕд куыстуат фӕцуддзӕ-
ни, ӕмӕ йын хицауад йӕ мӕнгард митӕ бамбардзысты... 

Дзыбын ын йӕ мидхъуыдытӕ ахсы, цыма чиныг кӕсы, афтӕ. 
Иӕ масты дзӕкъул фӕйнӕрдӕм тоны, фӕлӕ йӕм ницы дзуры, 
уымӕн ӕмӕ йӕ хорз зоны: йе 'лгъыст бӕстӕйы 'рмӕстдӕр 
коммӕгӕс мадзуратӕ бырынц сӕ уӕрджытыл хӕрдмӕ, йӕ 
хъӕлӕсы дзаг ӕрмӕстдӕр уыдонмӕ худы цард. Кӕд ӕй йе 
'нӕсӕрфат хицау удхарӕй мары, уӕддӕр ӕм Дзыбын мӕлыны 
зӕрдӕ нӕ дары, фӕлӕ дзы исты амалӕй к у ы фервӕзид, уӕд 
зӕххыл йӕхицӕй амондджындӕр нӕ уаид. Ӕвӕццӕгӕн, йӕ 



бӕллиц н и к у ы сӕххӕст уыдзӕн. Иугӕр йӕ хицау ахӕм ӕгъа-
тыр низӕн сӕттын нӕ бакуымдта, уӕд йӕ къӕлӕтджынмӕ 
хӕстӕг никӕй бауадздзӕн. Ӕ д з у х де 'нӕуынон адӕймагӕй дӕ 
зӕрдӕйы уаг ӕмбӕхс ӕмӕ йӕм, тыхлӕмарӕгау, дӕ мидбылты 
худ. Ц ы ма уа уымӕй ӕнаккагдӕр хъуыддаг! И у хатт, бӕ-
гуылӕгау , стъол т ы м б ы л к ъ у х ӕ й ма 'рцӕв ӕмӕ й ы н дӕ 
зӕгъинӕгтӕ иууылдӕр ма зӕгъ. Нӕ, нӕ, фӕлтау дзы йӕ 
зӕрдӕйы уаг ӕмбӕхсдзӕни, фӕлтау ӕм йӕ мидбылты худдзӕ-
ни . К ӕ д дзы и с к у ы фервӕзид. А у , дуне сфӕлдисӕг ы н 
ӕппындӕр нӕ батӕригъӕд кӕндзӕни? 

Хицау ӕм ӕрбаввахс и. Дзыбынӕн йӕ цъӕх цӕстытӕ ахӕм 
ӕрттывд фӕкодтой, йӕ мӕйы 'нгӕс тымбыл цӕсгом афтӕ тынг 
ныррухс и, цыма йӕ уарзон ӕфсымӕр хӕсты цӕхӕрӕй раирвӕзти. 

— 0 - о - о , дӕ райсом х о р з , Тега И л а р о в и ч ! — т ы р г ъ ы , 
дзӕнгӕрӕгау, азӕлыди йӕ хъуытазмыр хъӕлӕс. Директормӕ 
йӕ къух бадардта, фӕлӕ йӕм уый йӕ цӕсты кӕронӕй дӕр нӕ 
ракасти . К у ы д цыди, афтӕ йӕ цыды к о й кодта дарддӕр. 
Ӕрмӕст зына-нӕзына фӕгуыбырдӕр и. 

«Ӕвӕццӕгӕн мын йӕ сӕрӕй акуывта. Нӕ, нӕ, хъуыды дӕр 
мӕ не 'ркодта, цыма йӕ кӕвдӕсард дӕн! — ӕрбамӕсты йӕм 
Дзыбын. — Ехх, ныр ыл дӕ бон ма цӕуӕд ӕмӕ йӕ кӕртмӕ йӕ 
къабазӕй ма ныззыввытт кӕн, хъӕбӕр асфальтыл халоны айчы 
хӕлд куыд фӕкӕна!» 

Лӕгӕн йӕ 6yaj) ӕрбампылди. Йӕ зӕрдӕ бамӕгуыр и. Х у р 
ыл баталынг и. Иӕхимӕ ныры хуызӕн ӕгад никуыма 'ркасти. 
Раздӕры хиуылӕрвӕссондзинад ӕмӕ райдзаст ӕнкъарӕнтӕн 
йӕ зӕрдӕйы сӕ фӕд дӕр нал баззади. Сӕ бынат сын бацахс-
той ӕнӕуынондзинад ӕмӕ тас. Тега йӕ иувӕрсты куыд ӕрба-
цӕйцыди, афтӕ йӕ мидбынаты цъилау ӕрзылди ӕмӕ йын йӕ 
фӕтӕн фӕсонтӕм ӕрхуымӕй кӕсы. 

Ӕвӕццӕгӕн ӕм истӕуыл хӕрам у. Рынчындонмӕ йӕм бауа-
йын хъуыди, фӕлӕ ма йын фервӕзын ӕнхъӕл чи уыди? Ахӕм 
тыхст рынчын... У ы й дын лӕг, гъе! Лӕг нӕ, фӕлӕ — къамбец. 
Къуыдилы дӕр ӕй нӕ афӕлдӕхта. Ехх!.. Хатыр дзы ракурын 
хъӕуы, науӕд ӕй хъиладзагъдӕй фӕсурдзӕни. Хӕлары цӕстӕй 
кӕсгӕйӕ йӕ артмӕ чи дары, уый ма йын фыдгулы цӕстӕй 
кӕсгӕйӕ та цы митӕ бакӕндзӕни? Нӕ, хъӕддаг сырдӕй цас 
дарддӕр уай, уыйас — хуыздӕр. 

Ӕнӕрай хъуыдытӕ сӕмтъеры сты Д з ы б ы н ы сӕры. Йӕ 
къӕхтӕ гауызӕй фӕиртӕста. Цыма дзы йӕ кусӕн уаты исты 



ӕрбайрох и, уыйау директоры иувӕрсты атындзыдта ӕмӕ 
уатмӕ бакасти. Дуарыл хӕцгӕйӕ цалдӕр уысмы сагъдауӕй 
алӕууыди, стӕй ӕваст фӕстӕмӕ фездӕхти. Хицауыл ӕнӕба-
рыгомау йӕхи ахафта ӕмӕ, тӕфӕрфӕсгӕнӕгау ӕнкъардӕй 
сдзырдта: 

— Амӕй фӕстӕмӕ дыл ӕнӕниз бонтӕ кӕнӕнт, Тега Ила-
рович. 

— Бузныг, — тыххӕйты сфӕрӕзта зӕгъын директор. 
— Бауырнӕд дӕ, Тега Иларович, рынчындонмӕ дӕм бауа-

йынмӕ хъавыдтӕн, фӕлӕ мӕ къухы нӕ бафтыди. Цас куыст 
нӕм и, уый дӕхӕдӕг нӕ зоныс? Тыртына къалатийы ӕнӕрын-
црйӕ куыд згъоры... 

Директор ӕм ницыуал сдзырдта, ӕмӕ Д з ы б ы н йӕ ныхас 
ӕрдӕгыл фескъуыдта. Афтӕ йӕм фӕкасти, цыма йыл былыс-
чъилӕй бахудти, ӕмӕ йӕ зӕрдӕ бауазал и. Йе уӕнгтӕ, хус 
къӕцӕлтау, йӕ фӕрстыл ӕрызгъӕлдысты. Н ы р дызӕрдыг нал 
кӕны: йӕ к у ы с т ӕ й йӕ фӕтӕрдзӕни. Б у з н ы г ы н ахӕм 
хъӕлӕсыуагӕй загъта, цыма йӕ ӕлгъитгӕ ракодта. Йӕ цӕсгом 
кӕй бахудызмӕл и, уый дӕр хорзы нысан нӕу. Ӕнӕмӕнг ӕй 
фӕтӕрдзӕни. Исты йе 'нӕзонгӕ Тега у? Цӕхӕр искӕй къухтӕй 
хафын уарзы. Иӕ кусдясытӕй исчи йӕ ныхмӕ к у ы сдзуры, 
уӕд ыл йӕ куыйты сардауы, ӕмӕ йӕ уыдон акъабӕзтӕ кӕнынц, 
йӕхӕдӕг та, сабыр уӕрыккау, ӕназымӕй баззайы. 

«Ӕмӕ дын иннӕтыл дӕхи к у ы сардауы, уӕд та? Дӕуӕй 
афтӕ уыдонӕн ӕнцон вӕййы? Дӕ карз ӕртхъирӕнтӕй дын 
сойтӕ смӕрзынц? Н ы р та йын йӕ уӕззау къухы цӕф дӕхиуыл 
бавзар», — мӕстӕй йӕ мары йӕ мидхъӕлӕс. Рӕстӕгӕй-
рӕстӕгмӕ йе 'нӕгъдау директоры фарс кӕй рахӕцы, уый тыххӕй 
йӕ зӕрдӕ йӕхиуыл худы, фӕлӕ йӕ ныртӕккӕ уыцы лыстӕг 
хъуыддӕгтӕм не 'вдӕлы... 

Афтӕ тынг ӕм цӕуыл смӕсты уыдаид? Кӕд ыл хицауадмӕ 
кӕй бахъаст кодта, уый базыдта. Цард кӕд бамбардзӕни, цы-
мӕ?Ахӕм мӕнгард ӕнауӕрдон лӕгмӕ дӕ ныфс б Ц ы -
фӕнды хицауӕн дӕр, гӕдыйы лӕппынау, йӕ роны бабыры, йӕ 
зӕрдӕмӕ йын фӕндаг ссары ӕмӕ йӕ бынаты н о д ж ы тынгдӕр 
ныффидар вӕййы. Уыдонӕн дӕр цы загъдӕуа? Дуне 'хца йӕм 
дӕттынц, цы дӕ фӕнды, уый сын кӕ, зӕгъгӕ, ӕмӕ сӕ йӕ 
дзыппы тъыссы, кусджытӕн та — капеччытӕ. Дӕлдзӕх фӕуӕнт 
се'ппӕт дӕр! Йӕ бартыл сдзурын чи нӕ фӕразы, уый гу гын 
фысӕй уӕлдай нӕу, ӕмӕ йын г у гын фысӕй стырдӕр аргъ 



кӕнын нӕ хъӕуы! К у ы д ӕгъдауӕй ракъахтӕуа Тегайы? Пис-
мойы йӕ ном куынӕ уыди, уӕд ыл цӕмӕй фӕгуырысхо и, 
цымӕ? Нӕ, ам ӕндӕр цыдӕр и, фӕлӕ цы?! Ӕнӕмӕнг ӕй 
базонын хъӕуы! Ныртӕккӕ! Ӕвӕстиатӕй! Йӕ фӕдыл та атын-
дзыдта, фӕлӕ уӕдмӕ директор йӕ кусӕн уатмӕ бацыди. Кусӕн 
уат... Ӕндӕр мацы фенӕд, кӕд дзы бон - изӕрмӕ йӕ хид нӕ 
калы. Д ы н д ж ы р япойнаг телевизор нарӕг стъолыл сӕвӕрдта 
ӕмӕ йӕм длсыгъгъытцӕстӕй кӕсы. К у ы дзы сфӕлмӕцы, уӕд 
газеттӕм рахизы, стӕй йӕ фӕлмӕн хӕдивӕгмӕ фӕсиды ӕмӕ 
йыл йӕ пырх акалы... 

Дзыбынӕн йӕ къӕхтыхъӕр тыргъы бамынӕг и. Уӕвгӕ йын 
хъуысгӕ та кӕд ракодта? Цард ӕй хъуызын сахуыр кодта 
ӕмӕ ӕдзухдӕр, тӕппуд рувасау, ныгъуылдӕй цӕуы. Иӕ са-
гъӕссаг хъуыдытимӕ хӕрзӕфснайд уатмӕ бахызти. Фӕсдуар 
д ж и х ӕ й а л ӕ у у ы д и , стӕй ӕ р т т и в а г с т ъ о л ы фарсмӕ йӕ 
къӕлӕтдлсыны ӕрбадти, сау пластмасс ӕвӕрӕнӕй ручкӕ сис-
та ӕмӕ цыдӕртӕ фыссыныл архайы, фӕлӕ йӕ хъуыдытӕ 
ӕрӕмбырд кӕнын йӕ бон нӕу. Йӕ цӕстытӕй директоры сурӕт 
нӕ хицӕн кӕны. Кӕд ӕй, мыййаг, уыцы писмомӕ гӕсгӕ баф-
хӕрдтой. Хуыцау к у ы зӕгъид! Уӕд Дзыбынӕн йӕ хъул сах 
абадид! Куыстуаты исбонӕй йӕм ныр дӕр чысыл нӕ хауы, 
фӕлӕ уый ницы у. Директорӕн йӕ авналӕнтӕ кӕуылты сты! 
Дзыбын кадылмард нӕу, фӕлӕ йӕ цы хъыгдары, фылдӕр аргъ 
ын кӕной, уый? Кусджытӕ Тегайӕ се сӕфт уынынц, уӕддӕр 
йӕ цуры сӕхи афтӕ дарынц, цыма йӕ сӕ ныййарджытӕй 
фылдӕр уарзынц. Ӕмӕ ма сӕ ӕдзух ӕгады бынаты куынӕ 
ӕвӕрид. И р ы дзыхъхъы йӕхицӕй гуымирыдӕр лӕг нӕй. Уӕл-
дай йын нӕу, кӕйфӕнды раз дӕр дыл цъыф къахӕй бацӕудзӕ-
ни. Ахӕм ӕнӕхсӕст ныхас дзы схауы, ӕмӕ адӕймаджы йӕ 
астӕуыл дыууӕ дихы акӕны. Айфыццаг кӕй загъта, уый та 
бынтон диссаг уыд^и. Йӕ ур с̂ ӕнгу^1лдзты кӕрӕттӕй стъол ӕрхос-
та, адӕмыл йӕ цӕст ахаста ӕмӕ былысчъилӕй афтӕ ба^одта: 

— Уӕ тентекк сӕртӕй мӕ зӕвӕты фылдӕр зонд к у ы и, уӕд 
дзӕнгӕда цы цӕгъдут? 

Цыфӕнды к у ы фӕуа, уӕддӕр ын хъуамӕ Дзыбын йӕ бынат 
ӕрцахса ӕмӕ йӕ хъиладзагъдӕй фӕсура. Афтӕ кӕй уыдзӕн, 
ууыл дызӕрдыг нӕ кӕны, уымӕн ӕмӕ уый ӕрыгон у, Тега та 
— зӕронд. Пенсимӕ йӕ бирӕ нал хъӕуы, ӕмӕ cap йӕ сӕр 
кӕны! 

Дзыбын йӕ хъуыдытӕй сфӕлмӕцыди. Иӕ бон ӕнцад ба-



дын нӕ баци ӕмӕ йӕ бынатӕй фестади. Стай ӕфсӕн къала-
т и й ы к у ы с к а т а й уа, у ы й а у у а т ы дыууӕрдӕм силлӕг и. 
Ӕрӕджиау йӕ зӕрдӕ нал фӕлӕууыди ӕмӕ тыргъмӕ ахызти. 
Хъуамӕ директорӕн йӕ хинӕйдзаг фӕндтӕ бамбара, науӕд не 
'рсабыр _уыдзӕни. Ӕ н и у ын сӕ цы 'мбарын хъӕуы? Уымӕ у 
мӕсты. Ие 'наккаг митӕ йын хурмӕ кӕй ракалдта, уый базыд-
та ӕмӕ йӕ фӕсурынмӕ хъавы. Нӕ, фӕлтау Дзыбын кӕйфӕнды 
раз дӕр йӕ уӕрджытыл ӕрлӕудзӕни, уӕддӕр йӕ уарзон кол
лективы Тегайы бар нӕ ныууадздзӕни. Стыр мызд ӕй нӕ хъӕуы, 
уӕдӕ, йӕ директорау, рӕсугъд сылгоймӕгтӕй сӕ куысты га
рем саразынмӕ дӕр нӕ хъавы. Фӕнды йӕ ӕрмӕстдӕр иу хорз 
хъуыддаг скӕнын. Хъуамӕ йе 'мкусдясыты сӕ сылваз хицауӕй 
фервӕзын кӕна ӕмӕ сын разамынд дӕттын райдайа, куыд 
ӕмбӕлы, афтӕ. 0 , о , сыгъдӕгзӕрдӕ к у ы р ы х о н лӕгӕн куыд 
ӕмбӕлы, афтӕ! 

Сылгоймӕгтӕ хъӕлдзӕг ныхасгӕнгӕ Тегайы кусӕн уатӕй 
рахызтысты, Дзыбынырдӕм цыдӕртӕ дзурынц ӕмӕ пыррыч-
чытӕ кӕнынц. 

«Хицау сын мӕн тыххӕй цыдӕр загъта, ӕвӕццӕгӕн, ӕмӕ 
мыл худынц . Н ы р м а йӕ бандон к у ы нӕма схъарм кодта, 
г ормӕттӕ , уӕд ӕм цӕй та гъд б а у а д ы с т у т ? ! Й ӕ хӕстӕ 
ӕххӕстгӕнӕг у ы н уӕ хынцинӕгтӕй кӕцы нӕ бахыгътаид?! 
Уӕдӕмӕ рӕузонд стут, рӕузонд! Йӕ зӕвӕттӕ йын сдӕрут! 
Уӕ сӕр сӕрмӕ нӕ хӕссут, афтӕмӕй дзы стыр кад домут!» — 
йӕхинымӕр сӕм хыл кӕны Дзыбын. Директор к у ы суа, уӕд 
сӕ ӕрмӕст хылыл нӕ ныууадздзӕни. Уӕлдайдӕр Тегайы сек-
ретары. Баст куыдзау ӕй хъахъхъӕны ӕмӕ йӕм алырдыгӕй 
дам-думтӕ скъӕфы. Айфыццаг ӕдылыйы бынаты кӕй сӕвӕрдта 
Дзыбыны, уый йын нӕ ныббардзӕни. 

Тега кусдясыты йӕхимӕ ӕрбахуыдта ӕмӕ сын чингуыты 
ныхӕстӕй зонд амоныныл схӕцыди. Иӕ зӕрдыл та сӕ куыд 
бадары, йӕ зӕрдыл, гаууыримассыдз?! У ы ц ы рӕстӕг иу 
ӕнӕгъдау куыдз кӕцӕйдӕр ӕрбадзӕгъӕл и ӕмӕ рӕйын бай-
дыдта. Тега дзы ӕрбатыхсти ӕмӕ йӕ ныхас ӕрдӕгыл фес-
къуыдта. Куыдз дӕр фӕсыкк и. Директор -иу йӕ сӕйрагдӕр 
зондамонӕнтӕм к у ы бахӕццӕ и, уӕд та-иу куыдзы цъӕхснаг 
хъӕлӕс дӕр адӕмы хъустӕ ныццарыдта. Цыма куыстуаты 
хицау ницытӕ ӕмӕ мацытыл кӕй дзырдта, уый ӕмбӕрста, 
у ы й а у йӕ рӕйынӕй нал ӕнцади, ӕмӕ Т е г а й ы цӕстыты 
фырмӕстӕй туг фӕбадти. Дзыбынӕн йӕ тызмӕг хицауы зӕрдӕ 



балхӕнынӕн замманай фадат фӕци, йӕ бынатӕй фестади, дуа-
рӕй йӕ лӕгуын сӕр адардта ӕмӕ секретарьмӕ б а р д ж ы н 
хъӕлӕсӕй сдзырдта: 

— А у а й ӕмӕ дӕлӕ уыцы ӕнӕбайрайгӕйы куыдзы басабыр 
кӕн! 

— Ӕмӕ дын ӕз куыдздомӕг дӕн?! А у а й ӕмӕ йӕ дӕхӕдӕг 
басабыр кӕн! — сбустӕ йыл кодта секретарь, ӕмӕ директоры 
уӕрӕх уат адӕмы кӕл-кӕлӕй айдзаг и. Тега йӕ хӕдивӕгмӕ 
ӕлгъгӕнгӕйӕ бакасти ӕмӕ йӕ сӕр банкъуыста. 

— Сӕр -хъӕн! 
Дзыбынӕн йӕ масты дзӕкъул адӕнгӕл и. Цыма ницы бам-

бӕрста, йӕхи афтӕ акодта, фӕлӕ уӕдӕй фӕстӕмӕ сылгой-
магмӕ хӕрам зӕрдӕ рахаста. Куыддӕр хицауы бынат ӕрцах-
са, афтӕ йӕ тӕргӕ кӕндзӕни, ныр та уал бацархайын хъӕуы, 
цӕмӕй йын Тега йӕхи ма феддӕдуар кӕна. Тӕрсгӕ-ризгӕйӕ 
директоры кусӕн уатмӕ бахызти. Тега гом сейфы цур гуы-
бырӕй лӕууы ӕмӕ дзы цыдӕртӕ архайы. Иӕ къухты змӕлдӕй 
бӕрӕг у, ӕхцатӕ кӕй нымайы, уый. Иӕ хӕдивӕджы ауыдта, 
ӕмӕ йӕ куыст фӕуагъта. Ахӕм каст ӕм кӕны, цыма йын 
афтӕ зӕгъынмӕ хъавы: «Гъер цӕмӕ ӕрбацыдтӕ, куынӕ мӕ 
хъӕуыс, уӕд?!» 

— Хуыцауӕй дӕ бауырнӕд, Тега Иларович, дӕ кабинет ӕнӕ 
дӕу фидаугӕ дӕр нӕ кӕны, — дзуры йӕм козбау хъӕлӕсӕй 
Д з ы б ы н , фӕлӕ х и ц а у ы уымӕ не 'вдӕлы ӕмӕ дзы тыхсы. 
Цӕмӕй йыл ма фӕгуырысхо уа, у ы й тыххӕй йӕ сейфӕй 
гӕххӕттытӕ райста ӕмӕ сӕм ӕдзынӕг кӕсы. 

— Д ы ам куынӕ уыдтӕ, уӕд иууылдӕр хасты хуызӕн 
уыдыстӕм. Хуыцауӕй разы, ӕгайтма сдзӕбӕх дӕ... 

Тега йӕ сейфы дуар бассыдта ӕмӕ фӕлмӕн къӕлӕтджыны 
йӕхи 'руагъта. 

— Сбад, цӕмӕ лӕууыс? — дзуры йӕм ӕнкъардӕй. 
— Бадынмӕ мӕ не 'вдӕлы. Куыстӕй мӕ хъуырмӕ дӕн. 

Дӕхӕдӕг ӕй нӕ зоныс... — Дзыбын йӕ хицауы былысчъил 
цӕстӕнгас ацахста ӕмӕ фӕсыкк и, фӕлӕ йын уӕддӕр йӕ 
зӕрдӕ ӕнӕ балхӕнгӕ нӕ фӕци: — Цыдӕр тыхстхуыз дӕ. Кӕд 
дӕм мӕ бон истӕмӕй фӕкӕсын у... 

— Бузныг. Мӕхицӕн ницы тас у, бӕргӕ... Дохтыртӕ мӕм 
рак ӕнхъӕл уыдысты, фӕлӕ... 

— Хуыцауӕй разы, ӕгайтма фервӕзтӕ! — фырцинӕй йӕ 



кӕронмӕ дзурын дӕр нал суагъта Дзыбын. Йӕ цӕсгом афтӕ 
тынг ныррухс и, цыма йын бирӕ азты фӕстӕ йӕ ус лӕппу 
ныййардта. 

— Мӕхӕдӕг фервӕзтӕн, фӕлӕ мӕ кӕстӕр фырт рынчын-
донмӕ бахаудта. — Лӕгӕн йӕ хъӕлӕс зына-нӕзына базыр-
зыр кодта. 

— Уагӕр ыл цы 'рцыди?! — тарстхуызӕй йӕ афарста Дзы
бын ӕмӕ йӕм мӕрдджыны цӕстӕй кӕсы. — Дысон дӕр ма 
цӕхӕркалгӕ «Линкольн» -ыл проспекты к у ы сцӕйтахти. 

— Замана дӕр уый мидӕг и, ӕмӕ йыл тӕхгӕ кӕй кодта. 
Me 'взаг ын лӕгъстӕ кӕнынӕй слыстӕг и: «Сабырдӕр цу, гор
мон, сабырдӕр цу!» Нӕ мӕм байхъуыста ӕмӕ бацарӕфтыди. 
Т у д ж ы аргъӕй йын ӕй цӕмӕн ӕлхӕдтон... — Тега зынгӕ 
фӕгуыбырдӕр и ӕмӕ нӕты. — Йӕхи ӕдде ма дыууӕ фы-
рыхъулы хуызӕн лӕппуйы дӕр бабын кодта ӕмӕ сӕ ныр мӕнӕн 
ныгӕнын хъӕуы. Утӕппӕт хӕрдзтӕ... 

« А й йе 'хцайыл к у ы сагъӕс кӕны. Ӕ з та 'нхъӕлдтон, мӕнмӕ 
у мӕсты», — ӕхсызгонӕй сулӕфыди Дзыбын. Йӕ зӕрдӕйы 
цӕлхъ-цӕлхъ фӕсабыр и. Йе уӕнгтӕ сӕ бынаты сбадтысты. 
Йӕ тас цыдӕр ӕрбаци, ӕмӕ та йӕм цӕрын ӕрцыди. 

— Дохтыртӕ мын зӕрдӕ бавӕрдтой, фӕлӕ мӕ нӕ уырны. 
Ахӕм ӕнӕфсарм гӕртамхортӕ искӕуыл батыхсой... — хъуы-
сы йӕм Тегайы мӕтӕйдзаг хъӕлӕс. 

«Давӕггаг ӕхцатӕ нӕ тайынц, нӕ, стӕй ӕгъатыр лӕгӕн 
Хуыцау йӕ тӕригъӕдтӕ нӕ бары. Адӕймаг хъӕддаг сырд нӕу 
ӕмӕ йын фӕлмӕндӕр уӕвын ӕмбӕлы», — йӕхинымӕр ын 
уайдзӕф кӕны Дзыбын. 

Искӕй хъыгыл райын хорз кӕй нӕу, уый ӕмбары ӕмӕ йӕ 
фӕнды йӕ хицауы уазал зӕрдӕмӕ хъарм уддзӕф бауадзын, 
фӕлӕ йе 'взаг иударон хус ныхӕстӕй уӕлдай ницӕмӕ тасы, 
ӕмӕ сӕ Т е г а й ӕ н й ӕ х и х у ы з ӕ н д з у р ы к у ы д ф ӕ н д ы й ы 
хъӕлӕсӕй: 

— Ма йын тӕрс, адзӕбӕх уыдзӕни. Ӕ р ы г о н лӕппуйӕн йӕ 
буар фидар у. 

Йӕ цӕстытӕ иуварс азылдта. Тӕрсы, гадзрахатӕй йыл к у ы 
рацӕуой, ӕмӕ йын директор йӕ зӕрдӕйы уаг к у ы бамбара. 
Ӕфсӕрмӕй ма йӕ цуры, сындзытыл бадӕгау, иучысыл абадти, 
стӕй куысты 'фсон тыргъмӕ ахызти ӕмӕ Адзирӕты фӕлмӕн 
синысӕртыл, рӕвдауӕгау, йӕ къух ӕрхаста. 



ДУРЫ КЪӔРТТ 
Раджы кӕддӕр иу стыр хъӕды бӕрӕг астӕу Хуыцауы 
фӕндонӕй равзӕрди дзӕнӕты цӕхӕрадон. Цынӕ дыргъ, цынӕ 
халсар дзы зади, ахӕм нӕ уыди зӕххыл. Сӕйгӕ рынчын дзы-иу 
к у ы фӕхъӕстӕ и, уӕд-иу, раздӕр цы уыди, авд ахӕмы фестади. 
Йӕ кӕрдӕгхал ӕндидзын кодта мӕлӕтдзаг хъӕдгӕмттӕ. Йӕ 
хӕрзаив бӕлӕстӕ ӕмӕ алӕмӕты дидинджытӕм цӕст кӕсынӕй 
не 'фсӕсти. Уахъӕз сыл фӕлмӕн узӕлыди, ӕмӕ уӕнгрогӕй 
сӕхимидӕг кафыдысты. Се 'мбисонды хӕрздӕфӕй дзаг кодта 
цӕхӕрадоны сыгъдӕг уӕлдӕф ӕмӕ цӕрӕгойты рын, сонӕй хызта. 
Х у р ы зӕлдаг тынтӕм тӕмӕнтӕ калдтой ӕргъӕу, дзӕнхъа ӕмӕ 
налхъуыт-налмас къӕдзӕхтӕ. Цардбӕллон мӕргътӕ иу къали-
уӕй иннӕмӕ зӕрдӕхъӕлдзӕгӕй пӕррӕстытӕ кодтой, кӕрӕдзи 
'хсызгонӕй рӕвдыдтой ӕмӕ сӕхицӕн ӕнӕмӕтӕй зарыдысты. 

И у мады зӕнӕгау ӕмзонд-ӕмвӕндӕй цас фӕцардысты, уый чи 
зоны, фӕлӕ сыл иуафон бынтыдзӕуӕг, хинӕвдылд дӕлимон сайдӕй 
рацыди, цыдӕр хъылма сын бадардта, ӕмӕ сӕ зонд сдзӕгъӕлтӕ и, 
кӕрӕдзи нал ӕмбӕрстой, ӕмӕ сӕ хъуыддӕгтӕ рӕстмӕ нал цыды-
сты. Ӕвзӕртӕ хӕрзтыл суӕлӕхох сты ӕмӕ сыл сӕ къӕхтӕ 
ӕнӕфсӕрмӕй сӕрфтой. Йӕхи мӕт кӕй бадомдта, уыдон фыр-
хъалӕй уӕлӕрвты тахтысты, се 'ппӕты хъысмӕтыл чи сагъӕс кодта, 
уыдон та астымты ныхкъуырдӕй цыдысты. Афтӕмӕй сыл бирӕ 
фыдазтӕ аивгъуыдта. Кӕрӕдзи ӕппындӕр куы нал ӕмбӕрстой, 
уӕд хуыздӕр ӕнхъӕлӕй сӕхицӕн ӕвзарын райдыдтой паддзӕхтӕ, 
фӕлӕ сын уыдон дӕр ницы фӕахъаз сты, сӕ бынӕй ма сын рухс 
цы суагътой, ӕндӕр. Кӕрӕдзиуыл кӕй не 'рвӕссыдысты, сӕхи 
курдиатджынӕй сӕм искӕй фӕлдурӕджджын хуыздӕр кӕй кас
той, уымӕ гӕсгӕ сӕ сӕргъыл ӕвӕрдтой ӕцӕгӕлон мӕргъты, ӕмӕ 
сӕ цард бынтондӕр ныххӕлӕттаг и. Бахӕринаг сын куы ницыуал 
уыди, уӕд Хуыцаумӕ сӕ хъаст бахастой: 

— О нӕ к у ы р ы х о н Сфӕлдисӕг, ӕнӕ уӕвгӕйӕ нӕ рухс 
дунемӕ рауагътай ӕмӕ нӕ талынджы ӕвӕгӕсӕгӕй мӕлын ма 
бауадз! Де 'нӕрхъуыды мӕгуыр хъӕбултӕ — де уазӕг, Х у ы 
цау, нӕхи дыл фӕдзӕхсӕм, ӕмӕ нӕ нӕ саузӕрдӕ залым хи-
цӕутты фыдӕхӕй бахиз! 

— Табуафси, мӕ хуртӕ, табуафси, уый уын мӕ быгъдуан. 
Дунемӕ чи никуы 'рцыди, ахӕм хос мӕм ис, ӕмӕ сымах фӕуӕд. 
Уемӕ йӕ ахӕссут, кӕрӕдзи зӕрдӕты йӕ бауадзут, ӕмӕ та уӕ 
цард раздӕрау йӕ гаччы сбада. 



— Ц ы у, цы?! Радт-ма нын ӕй, дӕ хорзӕхӕй! — фырцинӕй 
сӕ базыртӕ сцагътой мӕргътӕ. 

— Уарзондзинад, мӕ хуртӕ, уарзондзинад, — йӕ мидбыл-
ты сӕм бахудти Хуыцау ӕмӕ дарддӕр кодта йӕ ныхас: — Уӕ 
райгуырӕн бӕстӕ уын йӕхицӕй фылдӕр чи уарзы, уӕ циныл 
уын цин чи кӕны, уӕ хъыгыл — хъыг, ахӕм маргъ уе 'хсӕнӕй 
равзарут ӕмӕ йӕ уӕ сӕргъы сӕвӕрут. Афтӕ куынӕ бакӕнат, 
уӕд уын хосгӕнӕг хос не ссардзӕни. 

Ахӕм дзуаппӕй мӕргътӕн сӕ базыртӕ ӕрхаудтой ӕмӕ 
зӕрдӕсастӕй сӕхимӕ раздӕхтысты. Цас ӕвирхъау бӕллӕхтӕ 
ма бавзӕрстой, уый чи зоны, фӕлӕ сӕм иу заман кӕцӕйдӕр 
фӕзынди иу гыццыл рӕсугъд цъиу, пӕлӕхсар гӕдыбӕласы 
цъуппыл абадти, йӕ базыртӕ йӕ фӕрстыл ныххоста ӕмӕ 
хъӕрӕй нырдиаг кодта: 

— Уӕ, куыд мӕгуыр, куыд тӕригъӕд стут, мӕ иузӕрдион, 
мӕ иубӕстаг мӕргътӕ! Мӕ фӕрстӕ у ы н айхӕлой, уастӕн, 
кӕд ницӕйаг Г а к к - г у к к дзӕнӕты мӕргътӕн разамынд дӕтты-
ны аккаг нӕу! У ы й йӕхи цоты кӕйдӕр фӕсдуармӕ к у ы баппа-
ры, уӕд сымах цы зӕрдӕйӕ хъуамӕ бауарза?! 

— Булӕмӕргъ! Булӕмӕргъ! — сӕ даргъ къӕдзилтӕ тилгӕйӕ 
ӕхсызгонӕй сцъыбар-цъыбур кодтой дзывылдартӕ. 

— Кӕдӕй-уӕдӕй нӕм Хуыцауы уарзон маргъ ӕртахти! — 
йӕ алыварс пӕррӕстытӕ систой сырддонцъиутӕ. Сӕ цины 
хъӕртӕм ӕххормаг мӕргътӕ ӕрӕмбырд сты ӕмӕ сӕ буц уазӕ-
д ж ы зӕрдӕбын ныхӕстӕм цымыдисӕй ныхъхъуыстой. 

— Хуыцау уын уӕ кӕуинаг уавӕрмӕ кӕсын нал фӕразы 
ӕмӕ уӕм сӕрмагондӕй мӕн ӕрӕрвыста. Уӕхицӕн мӕ пад-
дзахӕй равзарут ӕмӕ уӕ хъизӕмӕрттӕй фервӕзат. Ӕ з бирӕ 
хӕрзты бацыдтӕн ӕцӕгӕлон мӕргътӕн ӕмӕ ныр та хъуамӕ 
мӕхионты цард саразон, — хъуытазмыр хъӕлӕсӕй ныззары-
ди Булӕмӕргъ. 

— Равзарут ӕй! Равзарут ӕй ӕмӕ уӕ хурӕн хур фенат! — 
алырдыгӕй с х о р - х о р к о д т о й , йемӕ кӕй ӕрхуыдта, у ы ц ы 
гӕркъӕрӕгтӕ. 

— Уӕ сӕргъы мӕ сӕвӕрут, ӕмӕ цыбыр рӕстӕгмӕ уӕ 
цӕхӕрадон тӕмӕнтӕ скалдзӕни. Уе 'ппӕт дӕр ӕфсӕст уы-
дзыстут хӕссынӕн рог, хӕрынӕн аддясын хӕринӕгтӕй. Алкӕ-
мӕн дӕр уӕ лӕвӕрд ӕрцӕудзӕни цыкурайы фӕрдгуытӕй арӕзт 
хӕдзар, — н о д ж ы рӕсугъддӕр мыртӕ раивылди Булӕмӕргъы 
хъӕлӕсӕй. Йе 'мбисонды зардмӕ сӕрджын сагтӕ сӕ сыкъатӕ 



бӕрзонд систой ӕмӕ тар хъӕдӕй сиргӕ рацыдысты, сӕгътӕ 
айнӕг къӕдзӕхтӕй ӕрхызтысты ӕмӕ диссадлсы хъӕзтытӕ сме
той, сӕрыстыр дзӕбидыртӕ симын райдыдтой. 

Булӕмӕргъ уый к у ы федта, уӕд зӕрдиагдӕрӕй ныззарыди, 
ӕмӕ йын йӕ удылтайгӕ мыртӕм ныхъхъуыста кӕлӕнгонд ӕрдз. 
Гӕлӕбутӕ хуры тынтимӕ хъазыныл фесты. Аццтӕ ӕмӕ ду-
дахътӕ дӕр сӕ аив к ӕ ф т ы т ӕ м бавнӕлдтой . М ӕ р г ъ т ы 
зӕрдӕтӕм Б у л ӕ м ӕ р г ъ ы зард б а х ъ а р д т а ӕмӕ й ы н алы 
хъӕлӕстӕй бахъырныдтой. Мигътӕ сӕ сӕрмӕ, уӕйгуытау, 
ӕрӕмбырд сты, арвы риуыл се 'ндон цирхътӕй цӕхӕр фӕкалд-
той, стӕй сӕ цины цӕссыгтӕ зӕхмӕ ӕрызгъӕлдтой. Х у р йӕхи 
ныннадта ӕмӕ Хуыцауы сконд дунемӕ хъӕлдзӕгӕй ракасти. 
Булӕмӕргъ сулӕфыди, ӕмӕ та йӕ удсыгъдӕггӕнӕн хъӕлӕс 
цӕхӕрадоны азӕлыди: 

— Мӕн сымахӕй ӕппындӕр ницы хъӕуы, ӕрмӕстдӕр мӕ 
фӕнды уӕ иумӕйаг циныл цин кӕнын. Ӕ з мӕ цард снывонд 
кодтон уӕ райдзаст фидӕнӕн, ӕмӕ мӕ куынӕ равзарат, уӕддӕр 
мӕ фӕнд нал аивдзынӕн! — х ъ у ы с т ы с т ы мӕргътӕм йӕ 
зӕрдӕлхӕнӕн ныхӕстӕ. Зым йӕхи нал баурӕдта ӕмӕ йӕ 
хъӕлӕсы дзаг ныууасыди: 

— Бонвӕрнон нӕм ӕркасти, мӕ хӕлӕрттӕ! Булӕмӕргъ нӕ 
ирвӕзынгӕнӕг у, паддзахӕй йӕ равзарӕм ӕмӕ цардӕй къӕртт 
ӕппарӕм! 

— Тӕхудиаг фӕуат, нӕ амондджын сыхӕгтӕ. Ӕ н и у махмӕ 
к у ы 'ртӕхид ахӕм к у ы р ы х о н зӕд, — мӕргътӕм бахӕлӕг код-
той хилджытӕ. 

Цыбыр дзурӕм, дӕрдтыл дзурӕм, дзӕнӕты цӕхӕрадонӕн 
паддзахӕй ӕвзӕрст ӕрцыди Булӕмӕргъ. Аза-бӕласы цъуп-
пыл ын диссаджы 'ргъӕу галуан сӕвӕрдтой, фӕлмӕн бумбу-
литӕй йӕ сфӕлындыдтой, ӕмӕ дзы хъаны цард кӕнын рай-
дыдта. Амӕй-ай рӕсугъддӕр цъиутӕ йӕм кӕрӕдзи фӕдыл 
тахтысты, ӕмӕ семӕ йӕхи ' хсызгонӕй ирхӕфста, амӕй-ай 
хӕрзаддӕр хӕринӕгтӕ йӕм скъӕфтой, ӕмӕ ӕфсӕст цъиуы 
зарджытӕ кодта. 

— Нӕ ног хицау куыд рӕсугъд зары, уый диссаг у бӕгуыдӕр, 
— дзырдтой халӕттӕ. 

— Уыйбӕрц зондджын ныхӕстӕ аргӕ та кӕм кӕны, аргӕ? 
— фарстой къуырма зӕрватыччытӕ. 

— Мах йе 'мтуг бӕргӕ стӕм, фӕлӕ йын йӕ къӕбӕлдзыг 



ныхӕстӕ не 'мбарӕм, — хъуыр-хъуыр кодтой булӕмӕргътӕ. 
Афтӕмӕй сыл бонтӕ ивгъуыдтой. Цыбыр рӕстӕгмӕ дзӕнӕты 
цӕхӕрадон дурӕппарӕн быдыр фестади. Раздӕр дзы хорз чи 
царди, уыдон хъӕздыгдӕр фесты, фырмӕгуырӕй йӕ хъиутӕ 
чи хордта, уыдоныл та хъуын, ӕрду нал ӕрхӕцыди. Булӕмӕргъ 
сӕм уӕле дӕлӕмӕ фӕкасти, ӕмӕ йӕ ныхмӕ сдзурын к у ы 
ничи суӕндыди, уӕд сын кӕрӕдзи цӕгъдынӕн се знӕгты сӕ 
фарсмӕ ӕрцӕрын кодта. Стыр бынӕтты хицӕуттӕй сӕвӕрдта 
йӕ хӕстӕдлсыты, йӕ хӕлӕртты, йӕ зонгӕты ӕмӕ, минмырон 
удӕвдзау, ӕмхъӕлӕсӕй ныззарыдысты. 

— А й нын циу, ай?! Иӕ зарджытӕй нын нӕ зӕрдӕ кӕдмӕ 
'лхӕндзӕни?! — кӕрӕдзи мӕстыйӕ фарстой ӕфхӕрд мӕргътӕ, 
сӕ дзырддзӕугӕ хистӕрты йӕм ӕрвыстой, фӕлӕ сӕ уый 
йӕхимӕ хӕстӕг нӕ уагъта, ӕмӕ йӕ ӕлгъитын райдыдтой: 

— Дӕ хъуырысӕртӕ ахгӕной, Булӕмӕргъ, кӕд дӕ нӕхицӕн 
зарӕггӕнӕгӕй нӕ равзӕрстам. 

П а д д з а х ы х ъ у с т ы л у ы ц ы 'л гъыст к у ы ' р ц ы д и , уӕд йӕ 
рӕсугъд хъӕлӕсы зӕрдӕскъӕфӕн мыртӕ цӕхӕрадоны зыр-
зыргӕнгӕ апырх сты: 

— Ӕ з Хуыцауы минӕвар кӕй дӕн, уый уӕ ферох и?! Аза-
бӕлӕстӕ, дыргътӕ ӕмӕ уӕм халсартӕ кӕй фӕрцы зайы?! Мӕн! 
Мӕлӕтдзаг хъӕдгӕмттӕ дзӕбӕхгӕнӕг кӕрдӕджытӕ уын уӕ 
хуымты чи байтыдта?! Ӕз ! Дзӕм-дзӕмы дӕттӕ уӕм кӕй руа-
д ж ы гуыры?! Мӕн! 

— Дӕ хал, дӕ бӕндӕн фӕхауа, Булӕмӕргъ, кӕд цӕй 
ӕдзӕсгом фӕдӕ! — н о д ж ы карздӕрӕй йӕ ралгъыстой мӕргътӕ 
ӕмӕ та Хуыцаумӕ сӕ хъаст бахастой, фӕлӕ сын уый сӕ зӕрдӕ 
ницӕмӕй барухс кодта. 

— Цалынмӕ кӕрӕдзи бауарзат, уӕдмӕ уын мӕнмӕ х̂ ос нӕй, — 
уыди йӕ дзуапп . Уӕд мӕргътӕ ӕрхатыдтой цӕхӕрцӕст 
Хъӕрццыгъамӕ: 

— M a x — дӕ мад, дӕ фыды уазӕг! Нӕ цӕстфӕлдахӕг пад-
дзахӕй нӕ фервӕзын кӕн ӕмӕ дын цӕргӕнбонты лӕггад 
кӕндзыстӕм! 

Хъӕрццыгъа цыма уыцы сидтмӕ ӕнхъӕлмӕ касти, уыйау 
цӕргӕсы хъӕр ӕмӕ уарийы ахст фӕкодта. Булӕмӕргъыл йӕхи 
ныццавта ӕмӕ йӕ лыстӕг пырхытӕй зӕхмӕ ӕрызгъӕлдта. 
Паддзахы риуӕй зӕрдӕйы бӕсты дуры къӕртт к у ы рахаудта, 
уӕд мӕргътӕ бамбӕрстой Хуыцауы рӕстдзинад. 



ХУЫЙЫ БӔЛЛИЦ - ЦЪЫМАРА 
Тархъӕды царди ӕмӕ уыди иу дындлсыр хъулон хуы Ды-
мысдӕр. Йӕ хотӕ ӕмӕ йе 'фсымӕртӕй ӕппындӕр ницӕмӕй 
хицӕн кодта. У ы д о н ы хуызӕн уыди ӕнӕуаг, хивӕнд ӕмӕ 
ӕнӕхсад. Иӕ фырчъизийӕ ахӕм ӕнахъинон смаг кодта, ӕмӕ 
йӕм Тархъӕды цӕрӕгойтӕй хӕстӕг цӕуын йӕ сӕрмӕ ничи 
хаста. Суанг ма йыл хӕдмӕлхор ӕрсытӕ дӕр не 'рвӕссыдыс-
ты. Ӕмӕ Дымысдӕр ӕнӕмӕтӕй нӕрсыди, стырӕй стырдӕр 
кодта, фырфыдуагӕй цӕсты хуынчъытӕ къахта. Ӕппӕтӕй 
фылдӕр уарзта йӕ села фындзӕй фаджыс къахын ӕмӕ фосы 
уӕлдӕйттӕ цъӕм-цъӕмгӕнгӕйӕ хӕрын, дзӕргъыты фӕдыл 
зилын ӕмӕ цъымарайы хуыссын. Лӕмӕгъ фосӕй йӕм-иу исчи 
к у ы 'рбаввахс и, уӕд-иу ӕй басырдта, йе ссыртыл-иу ӕй фел-
вӕста ӕмӕ-иу ӕй, дарддӕр цы ран уыди, уырдӕм ныззыввытт 
ласта. Йӕхицӕй тыхджындӕр сырд ауыдта, зӕгъгӕ, уӕд та-
иу йӕ нард фӕсонтыл атылди ӕмӕ йӕм-иу козбау худт бакод-
та. Дымысдӕр йӕ былыцъӕрттӕ хордта Тархъӕды паддзах суӕ-
вынмӕ. Кӕд цыфӕнды ӕдылы уыди, уӕддӕр уӕздан домбӕйттӕ 
смаггӕнаг хуыйы сӕ табугонд бынатмӕ кӕй нӕ бауадздзысты, 
уый ӕмбӕрста ӕмӕ йӕ тых-йӕ бонӕй архайдта зӕронд пад-
дзахы зӕрдӕ балхӕныныл. Домбаймӕ йӕ хӕстӕг чи уагъта, 
фӕлӕ дзы фӕсаууонмӕ ӕппӕлыди, йӕ цыбыр зонд ӕмӕ йӕ 
къуымых ӕвзаг куыд карстой, афтӕ. Уӕлӕрвтӕм ӕй к у ы сис-
та, уӕд- иу бон паддзахы дӕлбар сырдтӕ се стыр хицаумӕ 
тӕрсгӕ-ризгӕйӕ бацыдысты ӕмӕ зӕххыбынтыдзӕуӕг зӕронд 
рувас Фӕлывд сӕ номӕй дзурын райдыдта: 

— Хатыр дӕ курӕм, дӕ бӕрзонддзинад. Кӕд дын рӕстӕг 
и, уӕд нӕм иучысыл байхъус. 

— Х ъ у с ы н уӕм, мӕ цӕдисон ӕмбӕлттӕ. Зӕгъут, цы уӕ 
хъӕуы мӕнӕй? 

Фӕлывды нарӕг цӕсгом бахудызмӕл и, йӕ улӕфт баурӕд-
та ӕмӕ сойӕ сӕрст хъӕлӕсӕй загъта: 

— Н ы р ацал-ауал азы дӕ разамындӕй хурау чи 'рттивы, 
уыцы Тархъӕды кӕдӕй-уӕдӕй рахъомыл и хицауы бынаты 
аккаг хуы... 

Домбайӕн йе 'рфгуытӕ ӕрбалхынцъ сты. Ӕваст йӕ дзых 
фӕхӕлиу к о д т а , ӕмӕ йӕ т ы х д ж ы н хъӕлӕс Тархъӕдыл, 
ӕрвнӕрӕгау, азӕлыди: 

— Ц ы загътай, цы?! Смаггӕнаг ӕдылы хуы — хицауы бына-



ты?! Фесӕфут мӕ цӕстыты разӕй, худинаггӕнджытӕ! Ахӕм 
ӕгады хабар нӕ к у ы райхъуыса, уӕд ныл нӕ сыхӕгтӕ фӕтутӕ 
кӕндзысты! 

— Сыхӕгтӕм куыд разына, афтӕ бӕрзонд исынмӕ йӕ нӕ 
хъавӕм, нӕ куырыхон паддзах. Ц ы цъымарайы схъомыл и, уымӕ 
йӕ цӕст дарӕд. Уӕддӕр ӕм уӕздан фосӕй никӕй зӕрдӕ 
комы... — н о д ж ы тарстдӕрӕй сфӕрӕзта зӕгъын Фӕлывд, ӕмӕ 
Домбайӕн йӕ тар ӕрфгуыты куырм ӕлхынцъытӕ сабыргай рай-
хӕлдысты, иудзӕвгар м у с о н д ж ы к ъ у ы м т ы лулӕ дымгӕйӕ 
фӕрацу-бацу кодта, стӕй фӕлмӕндӕрӕй загъта: 

— Разы дӕн уемӕ. Ацӕут ӕмӕ йӕ цъымарайы хицауӕй 
сӕвӕрут. Ӕппынфӕстаг, хуытӕ хуыйӕ хуыздӕр кӕй бамбар-
дзысты... 

У ы й адыл Дымысдӕр йӕ бӕллицмӕ иу арсин фӕхӕстӕгдӕр 
и ӕмӕ фырцинӕй цъыфдзасты балӕгӕрста, заргӕ-худгӕ дзы 
иудзӕвгар фӕратул-батул кодта, стӕй футтытӕгӕнгӕ былмӕ 
рахызти ӕмӕ йӕ дзыхыдзаг ныхъхъӕр кодта: 

— Ӕ-ӕ, цӕсгом кӕуыл нӕй, уыцы цъаммар хуытӕ, ӕз уӕ 
гӕркъайы хуынчъы аласдзынӕн, уӕхи дарын куынӕ зонат, уӕд! 
Нӕ кадджын паддзахы уынаффӕмӕ гӕсгӕ ӕз абонӕй фӕстӕмӕ 
дӕн уӕ хицау, ӕмӕ мӕм уе'ппӕт дӕр хъусут сӕркъулӕй, мӕ 
бардзырдтӕ мын ӕххӕст кӕнут ӕнӕ уӕлдай ныхасӕй! Бам-
бӕрстат мӕ? Сымах нӕ фӕрсын? Бамбӕрстат мӕ ӕви нӕ? 

Сабыр фос сӕ мӕгуыры бон базыдтой ӕмӕ йӕ алыварс 
хъусӕй ӕрлӕууыдысты. Н о г хицауӕн ма йӕ зӕрды бирӕ 
цыдӕртӕ зӕгъын уыди уыцы уагыл, фӕлӕ йын зӕххыбынты-
дзӕуӕг зӕронд Фӕлывд йӕ лыстӕг зылын къӕдзил аивӕй ра-
ивӕзта. Дымысдӕр ӕм мӕстӕлгъӕдӕй цӕхгӕр фӕзылди. Хъуа-
мӕ йӕ йе ссыртыл фелвӕстаид ӕмӕ йӕ искуыдӕм нынтъыхта-
ид, фӕлӕ йӕхи тыххӕйты баурӕдта ӕмӕ йӕ тызмӕгӕй ба-
фарста: 

— Д ы та мӕм цы 'рбасхъӕл дӕ, дӕлгоммӕгӕсӕг?! 
— Дӕ дӕлбар цӕрӕгойтимӕ гуымирыйӕ к у ы архайай, уӕд 

ницы рамбулдзынӕ, мӕ хур. Фӕлтау сӕм де 'взаг лӕгъзӕй 
ауадз ӕмӕ калмы дӕр йӕ хуынкъӕй рабырын кӕндзынӕ, — 
фӕлмӕн хъӕлӕсы уагӕй йын йӕ хъусы бацагъта Фӕлывд, ӕмӕ 
йӕм Дымысдӕр ӕрыхъуыста. 

— Иугӕр дыл нӕ цытджын паддзах йӕ цӕст ӕрӕвӕрдта, уӕд 
дӕ размӕ бирӕ дуӕрттӕ байгом и, ме 'рыгон хӕлар, ӕмӕ сын 
мах хъуамӕ ӕнӕкъуылымпыйӕ равзарӕм сӕ тӕккӕ сӕйрагдӕр. 



— К у ы д ӕгъдауӕй? 
— Гъе ууыл бӕстон ахъуыды кӕ, мӕ хур. Д ы зонддясын хуы 

дӕ, зондджын хуымӕ та бирӕ арф хъуыдытӕ, бирӕ рӕсугъд 
бӕллицтӕ вӕййы. 

— Бӕгуыдӕр мӕм ис рӕсугъд бӕллицтӕ! Фыццаджыдӕр 
уал хъуамӕ суон Тархъӕды паддзах! — цъӕм-цъӕмгӕнгӕйӕ 
срӕцыгъта Дымысдӕр, ӕмӕ Фӕлывдӕн фыртӕссӕй йӕ хуыз 
фӕлыгъди. 

«Кӕд ацы сӕлхӕры исчи фехъуыста, уӕд ма йемӕ ӕз дӕр 
фыдбылызы хауын» , — ахъуыды кодта йӕхинымӕр, йӕ алы-
варс аивӕй акасти ӕмӕ та йе'нӕсӕрфат хӕлары хъусмӕ йӕхи 
сивӕзта. 

— С-с-с, дӕ дзыхыл хӕц, ӕдылы-къоппа. У ы ц ы ныхас дӕ 
былы былӕй дӕр макуыуал суадз, науӕд хабар домбӕйттӕм 
бахӕццӕ уыдзӕни, ӕмӕ дын дӕ хурх адзӕнгӕл кӕндзысты. 

— Мӕ ныййарӕг мадӕн дӕр ӕй нал зӕгъддзынӕн! — зӕрдӕ 
йын бавӕрдта Дымысдӕр, ӕмӕ Фӕлывд ӕрсабыр и. 

— Дӕ сӕрылхаст фӕуон, мӕ къона, цӕмӕй дӕ бӕллиц дӕ 
къухы бафта, уый тыххӕй хъуамӕ иттӕг хорз сахуыр кӕнай 
Тархъӕды фӕзминаг ӕгъдӕуттӕ. 

— Ц ы сты, цы?! Зӕгъ-ма мын сӕ! — сцымыдис и Д ы -
мысдӕр ӕмӕ фырцинӕй дзопп-дзопгӕнгӕ скафыди. 

— Дӕ зӕрдыл бадар, ме суинаг паддзах: Тархъӕд Хуыцауы 
'лгъыст бӕстӕ у. Курдиат ӕмӕ дзы зондӕн аргъ ничи кӕны. 
А м аргъ кӕнынц ӕрмӕстдӕр козбаудзинад ӕмӕ былдауӕн 
ныхӕстӕн. Уымӕ гӕсгӕ хъуамӕ уай арвы хин ӕмӕ зӕххы 
кӕлӕн, ногуард миты дӕр дын дӕ фӕд куыд ничи ссара, афтӕ. 
Хъуамӕ разӕй худгӕ кӕнай, фӕстейы та счъилы нуӕрттӕ 
цӕгъдай . Х ъ у а м ӕ ц ы у а в ӕ р т ӕ м б а х а у а й , у ы м ӕ гӕсгӕ 
къӕрцхъусӕй ахсай, кӕм цы дзурын хъӕуы, уый. Хъуамӕ 
ӕхсӕвӕй бонӕй ӕнӕрынцрйӕ ӕппӕлай Домбайӕ. 

— У ы ц ы хъуыддагмӕ мӕ разӕй никӕй ауадздзынӕн! — 
йӕхицӕй раппӕлыди Дымысдӕр ӕмӕ ӕхсызгонӕй схъох-хъох 
кодта. 

— Козбаудзинад дын ӕрдзӕй лӕвӕрд у, фӕлӕ дӕм уӕл-
монц ӕнкъарӕнтӕ ӕмӕ зӕрдӕлхӕнӕн ныхӕстӕ нӕ фаг кӕны, 
мӕ хур, ӕмӕ иудадзыг дӕр дӕхиуыл кус. Дӕ дзыхӕй цас 
фылдӕр гӕды ныхӕстӕ хауа, уыйас дыл Тархъӕды цӕрджытӕ 
тынгдӕр ӕууӕнддзысты. Цас ӕдзӕсгомдӕр ӕмӕ ныхджындӕр 
уай, уыйас дӕ тынгдӕр тӕрсдзысты ӕмӕ дын стырдӕр аргъ 



кӕндзысты. Дӕ куыстӕй де сӕфт к у ы уынай, уӕддӕр дӕхи 
афтӕ дар, цыма йыл дӕуӕй ӕнувыддӕр ничи у. Дӕ фӕдыл цас 
фылдӕр фос асайай, уыйас бӕрзонддӕр къӕпхӕнмӕ схиз-
дзынӕ. Тархъӕды хидвӕллойӕн уыйбӕрц аргъ нӕ кӕнынц, 
фӕллойы тыххӕй уӕгъд дзӕнгӕдайӕн цас аргъ кӕнынц. Кӕд 
дӕ ӕхсӕнадон асинтыл бӕрзонд схизын фӕнды, мӕ хур, уӕд 
дӕ сӕрыстырдзинадыл дӕ чъизи сӕфтӕджытӕ ныссӕрф ӕмӕ 
кӕддӕриддӕр цӕттӕйӕ лӕуу, дӕ сӕрмӕ чи бады, уыдоны 
зӕвӕттӕ сдӕрынмӕ, уымӕн ӕмӕ цард тӕбӕгъы донӕй уӕлдай 
нӕу, кӕцырдӕм фӕкъул уыдзӕн, уый Хуыцау йӕхӕдӕг дӕр 
нӕ зоны. Стӕй ма иу хъуыддаг дӕ зӕрдыл бадар, ме суинаг 
паддзах. Хицауадӕн дӕхицӕй зондджындӕр ӕнхъӕл ма у. 
Уӕлӕмӕ зонддясынтӕ нӕ хизынц, фӕлӕ ныхджынтӕ. Кӕд сӕ 
цӕсты дӕхи ӕвӕрын базонай ӕмӕ сын сӕ лӕмӕгъдзинадӕй 
спайда кӕнын базонай, уӕд дӕ сӕ уӕлныхтыл сисдзысты пад-
дзахы къӕлӕтджынмӕ. К у ы фӕрӕдийай, уӕд дӕ гуырӕй райгӕ 
у, кӕрӕдзийӕ тӕрсгӕйӕ дӕ сӕ къӕхты бын ныссӕнддзысты. 
Ма тӕрс, ме 'рыгон хӕлар, ма тӕрс. Мӕн фидарӕй уырны, дӕ 
бӕллиц кӕй сӕххӕст уыдзӕни, уый , уымӕн ӕмӕ дӕ ных 
ӕндонӕй конд у. Бынат к у ы 'рцахсай, мӕ хур , уӕд-иу дӕ 
хӕрзгӕнӕдясы ма ферох кӕ: йӕ сӕр ма дӕ бахъӕудзӕни... — 
сусӕгвӕндгӕнӕгау, хинхудтгӕнгӕ йӕ ныхас балхынцъ кодта 
Фӕлывд, йӕ пух къӕдзил Дымысдӕры стыр цӕсгомыл рӕвда-
уӕгау ӕрхаста ӕмӕ тасгӕ-уасгӕ къутӕрты 'хсӕн ӕрбайсӕфти. 

Уӕдӕй фӕстӕмӕ Дымысдӕр йӕ удыбыцъынӕг тонын рай-
дыдта йӕхи куыстуарзонӕй равдисынмӕ, паддзахӕй Хуыцау 
саразынмӕ. Цъымарайы цур чи царди, уыдонмӕ иу бон фӕсид-
ти, сӕ алыварс дзопп-дзопгӕнгӕйӕ ӕрзылди, стӕй къуыбырмӕ 
схызти ӕмӕ хъӕрӕй загъта: 

— Мӕ уарзон хотӕ ӕмӕ ӕфсымӕртӕ, дун-дунетыл куы 
фӕзилат, уӕддӕр, нӕ к у ы р ы х о н паддзах Тархъӕды цы 'мби-
сонды цард сарӕзта, ахӕм цард н и к у ы ссардзыстут! Мах сы-
махимӕ цӕрӕм зӕххы къорийы ӕппӕтӕй хъӕздыгдӕр, ӕппӕтӕй 
фӕрнджындӕр, ӕппӕтӕй рӕсугъддӕр ӕмӕ ӕппӕтӕй рай-
дзастдӕр хъӕды! А м алы дур дӕр, алы бӕлас дӕр, алы кӕрдӕ-
д ж ы хал дӕр улӕфы сӕрибары удсыгъдӕггӕнӕг уӕлдӕфӕй! 
Ӕгас цӕуӕд, махӕн ахӕм зӕххон дзӕнӕт чи балӕвар кодта, 
уыцы паддзах! 

Фӕлывд фырцинӕй йӕ къухтӕ кӕрӕдзиуыл ныццавта, ӕмӕ 
сырдӕй, фосӕй, маргъӕй — иууылдӕр ӕмдзӕгъд кӕнын рай-



дыдтой. К у ы фӕсабыр сты, уӕд та Дымысдӕры хӕрхӕргӕнаг 
хъӕлӕс цъыфдзасты сӕрты коммӕ нӕргӕ ацыди: 

— Мӕ уарзон хотӕ 'мӕ ӕфсымӕртӕ! А б о н уӕ хъуамӕ 
алчидӕр бӕстон ахъуыды кӕна, цы сарӕзта, цымӕ, нӕ иумӕ-
йаг цард фӕхуыздӕр кӕнынӕн... Бакӕсут-ма нӕ диссаджы фы-
дӕлтыккон цъымарамӕ! Хъуынайӕ нал зыны! Иӕ алфамблай 
хӕмпӕлӕй азмӕлӕн нал и! Нӕ фадлсысы смагӕй хуыдуг 
кӕнӕм! Афтӕ цӕрӕн к у ы д и дарддӕр?! Гъӕйт-мардзӕ, 
кӕстӕртӕ, цырд февналут ӕмӕ срӕсугъд кӕнӕм нӕ цӕрӕн 
бынат! Ӕгас цӕуӕд сӕрибар фӕллой! 

Дӕргъвӕтин къухӕмдзӕгъд дзӕвгар рӕстӕг зӕлыди Тар-
хъӕды. 

— Мӕ уарзон хотӕ ӕмӕ ӕфсымӕртӕ, уе 'ппӕт дӕр ӕй 
зонут, Саухъӕдӕй нӕм тугдзых сырдтӕ к у ы 'рбалӕбурдтой, 
уӕд нӕ сӕ дзӕмбытӕй нӕ хъӕбатыр, нӕ к у ы р ы х о н Домбай 
кӕй фервӕзын кодта, уый! 

— Зонӕм ӕй, зонӕм! Ӕнӕ уымӕй фесӕфтаиккам! — нын-
ниудтой бирӕгътӕ. 

— Хуыцауы 'мсӕр у нӕ паддзах, Хуыцауы 'мсӕр! ныууасы-
дысты фос. 

— Max ӕндӕр паддзах нӕ хъӕуы! Домбай у нӕ цард, нӕ 
фидӕн! — сцъыбар-цъыбур кодтой мӕргътӕ. 

— Уӕдӕ ӕгас цӕуӕд нӕ Хуыцауы 'мсӕр паддзах! М и н - м и н 
азы цӕрӕд нӕ хурты хурзӕрин, не 'нӕмӕлгӕ хъӕбатыр Дом
бай! — йӕ цины цӕссыгтӕ сӕрфгӕйӕ, йӕ хъӕлӕсы дзаг 
ныхъхъӕр кодта Дымысдӕр, ӕмӕ йӕ Тархъӕды цӕрӕгойтӕ 
фырбуцӕй сӕ уӕлныхты систой. Фӕлывд сӕм иуварсӕй касти 
ӕмӕ хъуыды кодта: 

«Гъе, уӕууӕй, гъе, мӕгуыр фос. К у ы д ӕнцон сайӕн стут, 
куыд. Знон дӕр ма уӕ смаггӕнаг фаджысӕй ӕддӕмӕ чи нӕ 
бырыди, у ы ц ы хуыскъастӕу ӕдылы х у ы у ы н йӕ былалгъ 
ныхӕстӕй уӕ тутт сӕртӕ разилын кодта» . 

У ы ц ы ӕмбырды фӕстӕ цъымарайы уавӕр нӕ фӕхуыздӕр и. 
Цъӕх хъуына куыд сӕвӕрдта, афтӕмӕй баззади. Фӕлӕ Ды-
мысдӕрӕн йӕхи уавӕр хорзырдӕм зилын райдыдта. Иӕ дис
саджы ӕппӕлӕн ныхӕстӕ Домбайы хъустыл к у ы 'рцыдысты, 
уӕд Стаймӕ фӕдзырдта ӕмӕ йӕ ӕфсоны фарст бакодта: 

— Дымысдӕр дӕм куыд кӕсы, мӕ хӕлар? Нӕхимӕ йӕ к у ы 
'рбакӕниккам, уӕд истӕмӕй фӕрӕдииккам? 

Стаймӕ йӕ фӕдсгарджытӕ цъымарайӕ цы хабӕрттӕ хас-

той, уымӕ гӕсгӕ Дымысдӕры хорз зыдта ӕмӕ йӕ цӕсты сындз 
уыди, фӕлӕ куыд бамбӕрста, афтӕмӕй йе 'ппӕлӕн ныхӕстӕ 
Д о м б а й ы зӕрдӕмӕ фӕцыдысты, ӕмӕ йӕ ныхмӕ ницыуал 
зӕгъын сфӕрӕзта. 

— Хуыйӕ цас зонд райсӕн и, фӕлӕ йӕ бафӕлварӕм... 
— Ӕмӕ мах йӕ зонд хъӕугӕ дӕр нӕ кӕны, — ӕнӕдызӕр-

д ы г ӕ й з а г ъ т а Д о м б а й , — фӕлӕ и у г ӕ р нӕ Т а р х ъ ӕ д ы 
цӕрӕгойтӕн ӕмхуызон бартӕ радтам, уӕд не Стыр Уынаф-
фӕдоны хъуамӕ хуы дӕр уа... 

«Йӕхиуыл ын не 'рвӕссыс, фӕлӕ дӕ йӕ цӕстмӕхъус ныхӕстӕ 
хъӕуынц» — йӕхинымӕр ыл бахудти Стай ӕмӕ загъта: 

— Раст дӕ, мӕ к у ы р ы х о н паддзах. Уадз ӕмӕ нӕ сыхӕгтӕ 
зоной: раздӕр ныхасы бар цы гӕвзыкк фосмӕ нӕ хаудта, уыдон 
ныр разамынд дӕттынц нӕ уарзон Тархъӕдӕн. 

— Цыдӕртӕ ӕмбарын райдыдтай, мӕ хӕлар. Хъӕды 
кӕронӕй дӕ дзӕгъӕлы не сластон, — йе уӕхск ын ӕрхоста 
Домбай, ӕмӕ ууыл хъуыддаг алыг и. 

Дымысдӕрӕн йӕ фӕсонӕрхӕджы дӕр нӕ уыди,паддзахы 
фарсмӕ афтӕ тагъд ӕрбаддзӕни, уый. И у бон ӕм Стайы 
фӕсдзӕуинтӕ цалдӕрӕй фӕзындысты, ӕмӕ фыртӕссӕй йӕ 
уӕрджытыл ӕрхаудта. 

— Ма тӕрс, Дымысдӕр, ма тӕрс, ахсынмӕ дӕм не 'рбацы-
дыстӕм. Дӕхиуыл схӕц ӕмӕ махимӕ цом: Домбайы дӕ фе-
нын фӕнды, — айхъуыста Франчы хъӕлӕс, цӕстыфӕныкъуылд-
мӕ йӕ цыбыр къӕхтыл алӕууыди ӕмӕ сӕ фӕдыл дзопп-
дзопгӕнгӕ фӕраст и. Гыццыл фӕцыдысты, бирӕ фӕцыдысты, 
уый чи зоны, фӕлӕ иуафон паддзахы мусонгмӕ бахӕццӕ сты. 
Д ы м ы с д ӕ р Д о м б а й ы т ы з м ӕ г ц ӕ с г о м к у ы а у ы д т а . уӕд 
фыртӕссӕй уӕлгоммӕ ахаудта, Домбай йын йӕ гуыбыныл 
къахӕй ныллӕууыди ӕмӕ загъта: 

— Мӕнӕн куыд радзырдтой, афтӕмӕй ды 'мбырдтӕ ара-
зынмӕ тынг дӕсны дӕ. 

— Ӕз... ӕз... Тар... Тар... Тархъӕды цӕрӕгойтӕ дӕу би... 
бирӕ уарзынц ӕмӕ мӕм уый... уый тых... тыххӕй хъусынц, 
ӕн...ӕндӕр ӕз... ӕз цы дӕн, — тыххӕйты сфӕрӕзта зӕгъын 
Дымысдӕр ӕмӕ йӕ цӕсгомыл козбау мидбылхудт нындзыг и. 

— Арӕхдӕр сӕ араз, фылдӕр цӕрӕгойтӕ дзы куыд уа, 
афтӕмӕй. Уадз ӕмӕ Тархъӕды цӕрджытӕ зоной, сӕ сӕргъыл 
чи лӕууы, уыдоны ӕмӕ сын аргъ кӕной. Бамбӕрстай? 

— Бам... бамбӕрстон, мӕ ху... хурӕмдых па...паддзах! 



— Ӕ з ма нодясыдӕр фехъуыстон, ды цъыфы хуыссын бирӕ 
уарзыс, зӕгъгӕ. У ы й раст у? 

— Ра... раст у. Уа... уарзтон, фӕлӕ ныр... ныр...— фыртӕссӕй 
бынтондӕр ныкъкъӕзӕнӕг и Дымысдӕр. 

— Амӕй фӕстӕмӕ разамынд дӕтдзынӕ цъымаратӕ хус 
кӕныны хъуыддагӕн. Цыбыр рӕстӕгмӕ Тархъӕды иу цъыф-
дзаст дӕр куыд нал баззайа, афтӕ! Бамбӕрстай мӕ?! 

— Бам...бамбӕрстон, мӕ цы...цытдж:ын па...паддзах! 
Кӕд ӕй ӕппындӕр нӕ фӕндыди, уӕддӕр Домбайы ныхасыл 

дыккаг нал загъта ӕмӕ йӕ тых-йӕ бонӕй архайын райдыдта 
Тархъӕды цъымаратӕ бахус кӕныныл, фӕлӕ уӕддӕр йӕ кад 
уӕлӕмӕ нӕ цыди. У ы й нӕ, фӕлӕ ма йын дӕлӕмӕ дӕр хаудта. 
Иууылдӕр ӕм кастысты ницӕйадясы цӕстӕй. Домбай та дзы 
йӕхицӕн хъазӕнхъул сарӕзта. Ие ' ккоймӕ-иу багӕпп ласта, 
йӕ дзӕмбытӕ дзы-иу ныссагъта ӕмӕ-иу худгӕйӕ сдзырдта: 

— Хӕсгӕ дӕ к у ы р ы х о н паддзахы! Уӕддӕр ӕй бирӕ куы 
уарзыс! 

Дымысдӕрӕн-иу фыррыстӕй йӕ уд сцӕйхаудта, фӕлӕ йӕ 
цӕсгомӕй к о з б а у худт н и к у ы схицӕн и. Д о м б а й йӕ к у ы 
хӕрӕдясы уаст кӕнын кодта, к у ы булӕмӕргъы зард, к у ы куы-
дзы рӕйд. Ӕмӕ-иу уымӕ хъусгӕйӕ Стыр Уынаффӕдоны 
уӕнгтӕ фырхудӕгӕй гуыбындихтӕ фесты. 

— Быхс, мӕ къона, быхс. Тагъд дӕ рӕстӕг ӕрцӕудзӕни, 
ӕмӕ се'ппӕтӕй дӕр дӕ маст райсдзынӕ, — сусӕгвӕндгӕнӕ-
гау ын дзырдта хинӕйдзаг Фӕлывд, ӕмӕ Дымысдӕр быхста. 
Ӕ н и у цы йӕ бон уыди? Стайы куыйтӕ ӕдзух йӕ фӕдыл зыл-
дысты. Гыццыл исты, уӕд ӕй ӕрбаргӕвстаиккой. Дымысдӕрӕн 
йӕ цыфыддӕр знаг уыди Стай. Домбайӕ дзы тынгдӕр тарсти. 
Афтӕ йӕм касти, цыма йын Стай йӕ цӕсгомыл йӕ сусӕг хъуы-
дытӕ дӕр кӕсы, ӕмӕ дзы арвы ^^^ӕрӕтты лыгъди. Цас фӕлыгъди, 
уый чи зоны, фӕлӕ иуафон йӕ хъизӕмӕрттӕн кӕрон ӕрцыди. 
Зӕронд паддзах ӕррынчын и ӕмӕ йӕ уд систа. Тархъӕды 
цӕрджытӕ сырдӕй, фосӕй, маргъӕй, хилӕгӕй — се'ппӕт дӕр 
судзгӕ цӕссыг фӕкалдтой сӕ лӕугӕ хох, сӕ цӕугӕ мӕсыгыл 
ӕмӕ йӕ стыр кадимӕ баныгӕдтой. Ӕппӕтӕй тынгдӕр ыл 
фӕхъыг кодта Дымысдӕр. Ф ы р к у ы д ӕ й ма йӕ фиуӕвдылд 
цӕстытӕ дӕр ныррӕсыдысты, йӕ хъуыр ныффӕсус и. Фӕлӕ 
цард Домбайы мӕлӕтыл нӕ бамынӕг и, бонтӕ сӕ цыдӕй нӕ 
банцадысты, ӕмӕ Тархъӕдӕн равзарын хъуыди ног паддзах. 
Стыр Уынаффӕдоны уӕнгтӕ сӕ хъуыдыты арф аныгъуылдыс-



ты, фыццаг къӕлӕтджыны кӕй сбадын кӕной, ууыл. Уыцы рӕстӕг 
Стай йӕ бынатӕй сыстади ӕмӕ мусонджы къӕсӕрӕй ӕддӕмӕ 
ахызти. Иӕ зӕрды цы уыди, уый йӕхи йеддӕмӕ чи зоны, фӕлӕ 
мусонджы уӕвджытӕ сӕ мӕгуыр удтӕн старстысты. 

— Йӕ фӕдысгарджытӕм ацыди. Ныртӕккӕ нӕ ам ӕмбыр-
дӕй ӕрцахсдзӕни ӕмӕ хицауы бартӕ йӕхимӕ райсдзӕни, — 
тӕрсгӕ-ризгӕйӕ сдзырдта Сӕгуыт. 

— Хуыцау нӕ бахизӕд уыцы бӕллӕхӕй! — бакатай кодта Фыс. 
— И у тугдзых нын ӕгъгъӕд нӕ уыди? Дыккагӕй та ма цы 

кӕнӕм? — бустӕхуызӕй сӕ бафарста Цӕукъа. 
— Ӕ з мӕ удӕгасӕй Тархъӕды ахӕм ӕбуалгъ ми нӕ бауадз-

дзынӕн! — фидарӕй загъта Арс ӕмӕ сыл йӕ цӕст ахаста, ома, 
паддзахӕй мӕ равзарут, ӕмӕ уӕ ӕз уе 'нӕуынон Стайӕ фервӕ-
зын кӕндзынӕн, ӕндӕр ӕм сымахӕй ничи бауӕнддзӕни. Иӕ 
ныхас кӕцырдӕм здахы, уый Дымысдӕр бамбӕрста, йӕ цыбыр 
къӕхтыл алӕууыди ӕмӕ хъӕрӕй дзурын райдыдта: 

— Мӕ зынаргъ ӕмбӕлттӕ! Не 'ппӕтӕн дӕр ралӕууыди 
тынг ахсджиаг ӕмӕ бӕрнон рӕстӕг! А б о н мах хъуамӕ алыг 
кӕнӕм, Тархъӕды нӕ фӕстӕ цы фӕлтӕртӕ райгуырдзӕни, 
уыдоны хъысмӕт, ӕмӕ нын рӕдийӕн нӕй! Бирӕ азты дӕргъы 
нӕ райгуырӕн бӕстӕйы цӕрджытӕ удхарӕй фӕмардысты туг
дзых сырдты ӕгъатыр дзӕмбыты! Ӕхсӕвӕй-бонӕй т у д ж ы 
зӕйтӕ фӕкалди нӕ уарзон зӕххыл! Мингай рӕзгӕ удтӕ ӕнах-
хосӕй бацарӕфтыд сты Домбай ӕмӕ йе 'нӕхатыр фӕсдзӕуин 
Стайы бӕллӕхӕй! Сӕ дзӕмбыты дудаг рыст сын нӕхи буарыл 
дӕр иу ӕмӕ быууӕ хатты нӕ бавзӕрстам! Фӕлӕ Хуыцау ис, 
ӕмӕ нӕ фервӕзын кодта нӕ сӕйраг залымӕй, иннӕмӕй та уӕ 
фервӕзын кӕндзынӕн ӕз! Тархъӕды паддзахӕй мӕ равзарут 
ӕмӕ абонӕй фӕстӕмӕ талынг ахӕстоны нал хъизӕмар кӕндзыс-
тут! Ард уын хӕрын мӕ сыгъдӕг цӕсгомӕй: уе 'ппӕтӕн дӕр 
сараздзынӕн зӕххон дзӕнӕт, уе 'ппӕтмӕ дӕр йӕ мин-мин 
цӕстӕй ракӕсдзӕни х у р ! Ӕ г а с цӕуӕд сӕрибардзинад! 
Ӕнустӕм фесӕфӕнт гадзрахат ӕмӕ тасдзинад! 

Дӕргъвӕтин къухӕмдзӕгъд дзӕвгар рӕстӕг нал ӕмӕ нал ӕнца-
ди мусонджы. Дымысдӕр бамбӕрста, Фӕлывд раст кӕй уыди, 
уый ӕмӕ фырцинӕй йӕ мидбынаты дзопп-дзопгӕнгӕ скафыди. 
Стыр Уынаффӕдоны уӕнгтӕ йӕ сӕ уӕлныхты систой ӕмӕ йӕ 
паддзахы къӕлӕтджыны тӕссонд авгау арӕхстгай ӕрӕвӕрдтой. 
Арс ӕм ӕдзынӕг касти ӕмӕ йыл былысчъилӕй худти. 

«Дӕ цин бирӕ нӕ ахӕсдзӕни, хӕмхуддясын! Рӕхдясы дын 



ӕз де 'мбыд царм мӕ дзӕмбытӕй ӕрыстигъдзынӕн! Саухъӕ-
ды сырдтӕ ӕмризӕджы кӕмӕй рызтысты, уымӕн иу ӕдылы 
хуыйы ныргӕвдын цы хъӕуы?!» 

Дымысдӕр йӕ ног бынаты куы ӕрфидар и, уӕд бирӕгътӕм 
фӕдзырдта ӕмӕ сӕ Стайыл сардыдта. Уыдон ӕм ӕнӕуи дӕр 
мӕсты уыдысты, сӕ хуыздӕрты сын кӕй ныццагъта, уый тыххӕй 
ӕмӕ йӕ ӕхсызгонӕй акъабӕзтӕ кодтой. Дымысдӕр ӕй Тархъӕ-
ды цӕрджыты знаг рахуыдта, ӕмӕ ууыл хъуыддаг ахицӕн и. 

— Стайӕн раст бакодтай, фӕлӕ цалынмӕ Арсӕй фервӕзай, 
уӕдмӕ Тархъӕды ӕххӕст хицау не суыдзынӕ, мӕ зондджын 
паддзах, — йӕ хъусы йын бадзырдта Фӕлывд. 

— Зонын ӕй, бӕргӕ, фӕлӕ йӕм нӕ уӕндын. Тархъӕды 
цӕрджытӕн бирӕ хӕрзты бацыди, ӕмӕ йӕм, Хуыцаумӕ кувӕ-
гау, кувынц, — йӕ сӕр тыхстхуызӕй банкъуыста Дымысдӕр, 
ӕмӕ кӕуӕгау схъох-хъох кодта. 

— Т ы х ӕмӕ зондӕй кӕм нӕ арӕхсай, уым гадзрахат ӕмӕ 
хинӕй архай, мӕ хур, науӕд паддзахы къӕлӕтджыны бирӕ нӕ 
бафӕстиат уыдзынӕ. 

— Дӕ хъуыды 'ргомӕй зӕгъ: ӕз дӕлгоммӕ ныхӕстӕ не 
'мбарын. 

— Тархъӕды кадджын минӕварӕй йӕ искуыдӕм уазӕгуаты 
арвит ӕмӕ йӕ уыцы рӕстӕг йӕ бынатӕй фелвас. 

— Йӕ дӕлбар сырдты мыл к у ы сардауа, уӕд та? 
— Ма тӕрс. Хицауы бынатӕй куы фӕхауа, уӕд ыл иу куыдз 

срӕйӕг дӕр нал фӕуыдзӕни Тархъӕды сырдтӕ, ды куыд ӕнхъӕл 
дӕ, афтӕ ӕнӕсӕрфат не сты. Дзӕгъӕлхӕтӕг Арсы тыххӕй дзы йӕ 
цард ничи рауӕлдай кӕндзӕни, — ӕнӕдызӕрдыгӕй загъта Фӕлывд 
Дымысдӕр ӕм байхъуыста ӕмӕ та ацы хатт дӕр нӕ фӕрӕдыди. 
Арс ма бӕргӕ ныббогътӕ кодта, йе 'мцӕдисон ӕмбӕлттӕм ма бӕргӕ 
фӕсидти, фӕлӕ дзы паддзахы ныхмӕ сдзурын ничи суӕндыди, ӕмӕ 
кӕддӕр арв йӕ сӕрмӕ нӕрын ^сӕмӕн нӕ уӕндыди, уыцы домбай 
сырдӕн фырӕдыхӕй йӕ цӕстытӕ доны разылдысты, йӕ лӕгӕтмӕ 
бабырыди ӕмӕ уым фырмӕтӕй ныммарди. 

Тархъӕд баззади Дымысдӕры ӕвджид, ӕмӕ дзы хицауиуӕг 
кӕнын райдыдта зыбыты иунӕгӕй. Стыр Уынаффӕдоны уӕнг-
ты хъиладзагъдӕй фӕсырдта, йӕ бынаты сын тугдзых бирӕгъ-
ты, фӕлитой рувӕсты ӕмӕ тӕппуд тӕрхъусты сӕвӕрдта, ницы 
йӕ хъыгдардтой, ӕмӕ Тархъӕдӕй хынджылӕг кодта, куыд-
дӕриддӕр ӕй фӕндыди, афтӕ. Д о н ыл рауагъта, ӕмӕ бӕстӕ 
цъыфдзӕстытӕй байдзаг и. Тархъӕды цӕрджытӕн цыма исчи 



ӕррагӕнӕн хос бадардта, уыйау кӕрӕдзимӕ фесты. Ӕргӕвстой, 
мардтой, стыгътой, давтой. Чи куыд ӕнаккагдӕр уыди, афтӕ 
зыддӕрӕй лӕбурдта ӕмӕ рӕсугъддӕр мусонгтӕ арӕзта. 

Дымысдӕр-иу цавӕрдӕр сӕрзилынгӕнӕн тӕнгъӕд банызта 
ӕмӕ-иу йӕ уарзон дзӕргъыты 'хсӕн цъыфы ныххуыссыди. 
Дзӕнӕтон мӕргътӕ дард бӕстӕм фӕлыгъдысты, ӕмӕ паддза-
хы хъустӕ ӕхсызгонӕй ахстой халӕтты хъуахъ-хъуахъ, хуыты 
хъох-хъох, бирӕгъты ниуын, хӕрджыты уасын ӕмӕ куыйты 
рӕйын. Дзӕнгӕдацӕгъдӕг гӕркъӕрӕгтӕ ӕнӕрынцрйӕ ӕппӕлы-
дысты, Дымысдӕр Тархъӕды цы диссаджы цард сарӕзта, уымӕй, 
мӕгуыр уӕздан фос та удхарӕй мардысты. Хуыцауыл сӕхи 
фӕдзӕхстой, фӕлӕ сӕ уый мисхалы бӕрц дӕр ницӕмӕ дардта, 
ӕмӕ се стырдӕр бӕллиц ссис Домбайы райгас кӕнын. Уӕдӕй 
нырмӕ агурынц ӕвдадзы хос, фӕлӕ йӕ нӕ арынц, ӕмӕ хуытӕ 
куыд ӕвзӕрдӕрӕй кӕрӕдзи ивынц паддзахы къӕлӕтджыны. 

Домбӕйттӕ дӕр нал и, домбӕйттӕ... 

НОМДЗЫД ЛӔГТӔ 
СЫЛГОЙМАДЖЫ Т Ы Х Х Ӕ Й 

Сылгоймӕгтӕн кар нӕй. Уыдон кӕнӕ ӕрыгон 
вӕййынц, кӕнӕ зӕронд. 

Сылгоймӕгтӕ мадзура лӕгты уарзынц: афтӕ сӕм 
кӕсы, цыма сӕм уыдон тынгдӕр хъусынц. 

Са^а Гитри 

Сылгоймаг уыцы иу рӕстӕг фӕткъуы дӕр у ӕмӕ 
калм дӕр. 

Генрих Гейне 

Сылгоймагыл макуы баууӕнд, суанг рӕстытӕ куы 
дзура, уӕд дӕр. 

Еврипид 



КОСТЫ Лизӕ 

АРВГӔРӔТТӔ СРУХС 
УЫДЗЫСТЫ ИСКУЫ 

ГОМЕР 

Ӕппӕтӕн дӕр вӕййы кӕддӕр кӕрон. 
Куы йыл сӕмбӕлд ӕнӕбары фат, джиауыр, 
Адзал ӕркуырдта диссаджы кентавр, — 
Ӕнусон цардӕй ахицӕн Хирон. 

Тӕмӕнтӕ калдта дардмӕ Илион. 
Йӕ амӕддаг домбай уыд Ахиллесӕн. 
Фӕндон ӕмӕ рӕвдауӕг хъазӕн Зевсӕн, 
Фыдбоны бӕх нытталынг кодта бон. 

Зӕронд хабар ӕфтауы удыл рис. 
Ӕрвон Фатӕхсӕг, бауром дӕ хъаны! — 
Лӕмӕгъ фыдгул ӕй баййафдзӕни раны. 
Еленӕ дӕ бӕргӕ нӕ хъуыд, Парис! 

Хуыцӕуттӕ дӕр куы нал зоной сӕрфат, 
Зӕххонӕн уӕд йӕ уд куыннӕ уа нарӕг? 
Куырм къуыдырыл куырм фӕндырдзӕгъдӕг бадт 
Ӕмӕ нывӕста хъисфӕндырыл зарӕг. 
29.01.01. 

БЕРГМАНЫ МОТИВ 

Мах иууылдӕр мӕлӕты фос ыстӕм, 
Нӕ уарзы уый тылиф кӕнын йӕ куыстӕй, 
Ӕз дӕр нӕ бадын даргъкъахӕй, ӕгуыстӕй, 
Дзырдылдзуан и мӕ хъысмӕты ӕрфысты. 



Ӕмӕ — дыууӕ ӕнӕвдӕлоны — мах 
Фӕиппӕрд ыстӕм иучысыл нӕ уагӕй: 
Мӕн ардыгӕй нӕма хӕссы мӕ къах, 
Мӕ уазӕг та зӕрдӕцъӕх у фӕндагӕй. 

Йӕ уӕлӕ уый, ӕвӕццӕгӕн, кӕрц у. 
Ӕрцауындз ӕй, ӕнӕмӕнг сис дӕ худ дӕр. 
Ӕрулӕф уал. Дӕхимӕ уал ӕрцу, 
Кӕдӕм ирвӕзы уайсахат мӕ уд дӕр? 

Тызмӕг уазӕг нӕ кӕны мурдӕр дис. 
Зӕрдӕ йын и. Сты дзӕгъӕлы уӕ дамтӕ. 
Мӕ мӕгуыр къӕсы ифхӕрсӕнтӕ ис: 
Куы шахмӕттӕ ӕрцагуры, куы — къамтӕ. 

Ныр нал у уымӕн кулдуармӕ йӕ каст. 
Тӕрӕзтӕ ӕмӕ сойдзырагъ - нӕ разы. 
Ныфсы дзир-дзур ӕмӕ фыдбоны хъазт 
Кӕрӕдзи ивынц ацал-ауал азы. 
29 — 30.01.01. 

ХИСТӔРЫ УЫНАФФӔ 
Кӕйдӕрты/ стыр ӕхсӕв, фӕндырӕй цӕгъдгӕйӕ, 

куы\ройы\ куы\ сбон кӕнай, уӕд ӕцӕг фӕндыр-
дзӕгъдӕг суыдзынӕ. 

Дзусаты/ Рӕмон - Хъалӕгаты/ Иналдыхъойӕн 

Айс дӕхи ӕхсӕвӕрафон донмӕ, 
Тас, лӕппу, дӕ зӕрдӕйӕ ыстон. 
Кӕйдӕрты ыстырдӕр ӕхсӕв — бонмӕ 
Куыройы фӕцӕгъдай хъуамӕ, зон. 

Акӕлдзӕн дӕ сурхид, фӕлӕ тары 
Иунӕг нуар дӕр ма фезмӕлӕд, ма, — 
Мӕй цыма цӕлхыдзаг цырагъ дары 
Ӕмӕ бадыс ныхасы цыма. 

Арвгӕрӕттӕ срухс уыдзысты искуы. 
Мӕйы рухс кӕны уылӕн, уылӕн. 
Федтай фын? Дӕ цӕстыл ауад исты? 
Арвы хин ӕмӕ зӕххы кӕлӕн. 
29.01.00. 



РАВГ 

Зымӕгон бон — ыскаст ӕмӕ ӕркаст, 
Фӕлӕ та Рӕстӕг — дугъон бӕхыл уайы — 
Ӕрӕвӕрдзӕни дидинджыты баст 
Мӕ рудзынгыл ӕрдхӕрӕны мӕй майы. 

Зымӕгон хур ныфс у мӕ удӕн кӕд, 
Мӕ цӕстытыл уӕд миттымыгъ цы уайы 
Ӕмӕ цы мысын митын рӕгътӕ уӕд? 

Зымӕгон зӕрдӕ мигъӕй у ӕхгӕд. 
Хуылыдз мит уары. Уары ӕмӕ тайы. 
30.01.02. 

ГУМИЛЕВЫ КӔСГӔЙӔ 

Куы ссудзы Хурзӕрин йӕ фыццаг тын бӕрзонддӕр хохыл, 
Уӕд ӕм, сывӕллонау, фӕивазын мӕ цӕнгтӕ. 
Ӕз радзурин дӕуӕн, цӕрын ӕмӕ мӕлыны охыл, 
Ӕцӕгдзинады фын ӕмӕ фыны ӕцӕгтӕ... 

Бӕхтӕ мын фондз ӕмӕ сызгъӕрин къухдарӕн хӕларӕй 
Лӕвӕрдта Люцифер — нӕ фӕкодтон гуызавӕ: 
Ӕз фондз дугъоны фесхуыстон ӕмӕ зӕххон сӕударӕй 
Фӕтахтӕн зӕрдӕйӕн ӕхцон, сыгъдӕг ӕмӕ ӕгӕрон арвмӕ. 

Ӕрттиваг стъалытӕ, лӕппын цъиутау, мӕ размӕ згъордтой, 
Ӕмӕ мӕ хастой хаст бӕхтӕ уӕлвонг тыгъдады. 
Уӕларвы Авд хойы мӕныл зӕрдиаг цинтӕ кодтой. 
Мӕхи цынадтон бур Мӕйы гӕрӕмтӕ цады. 

Ӕз диссӕгтӕ уыдтон, цыма чысыл эльфыты царвӕй 
Мӕ цӕстытӕ фӕхъӕстӕ сты ӕмӕ сӕ бар уыд 
Ныр, арвы айдӕнау, ӕппӕт — уӕлӕнгайӕ уа, тарфӕй, 
Ӕмӕ мӕ зӕрдӕ абухта, мӕ зӕрдӕ зарыд. 



Лӕппын ыстъалытӕ ӕппын нӕ фӕлладысты дугъӕй. 
Уыд Арвы рухс къаба ӕнахуыр ирд хӕрдгӕйӕ, 
Мӕ уарзт ӕвдисынӕн ын ӕз куы рафтыдтон мӕ къухӕй 
Зӕрин къухдарӕн уӕд мӕ парахат зӕрдӕйӕ. 

Ныххудти Хӕйрӕг! Аивын йӕ уаг нӕ уыд йӕ зӕрды: 
Ӕхсызгонӕй мын ӕхсӕзӕм бӕх радта — уа дын. 
Ӕнтъыснӕг уыд йӕ ном ӕмӕ ныфссастӕй бадын, 
Ӕрхуымы уацайраг дӕн ныр, мӕгуыр, сӕнтты уӕлмӕрды. 
11.02.01. 

НОМДЗЫД ЛӔГТӔ 
СЫЛГОЙМАДЖЫ Т Ы Х Х Ӕ Й 

Тӕккӕ ӕдылыдӕр сылгоймаг дӕр зондджыг нӕлгой-
магимӕ бафидаудзӕни, фӕлӕ ӕдылы нӕлгоймагимӕ 
ӕрмӕст зондджын сылгоймаг бафидаудзӕни. 

Редьярд Киплинг 

Уарзондзинад нӕлгоймаджы куырм кӕны, сыл-
гоймаджы та — уынагдӕр. 

Эрих Мария Ремарк 

Ис ӕрмӕстдӕр дыууӕ хуызы сылгоймӕгтӕ: фы-
дындтӕ ӕмӕ ахуырстытӕ. 

Оскар Уайльд 

Дӕ ус дыл гадзрахатӕй куы рацӕуа, уӕд цинӕй 
мӕл: ӕгайтма фыдыбӕстӕйыл нӕ рацыди гадзрахатӕй. 

Антон Чехов 

Сылгоймагӕн куы зӕгъай, дунейыл дӕуӕй рӕсугъд-
дӕр цӕстытӕ никӕмӕн и, зӕгъгӕ, уӕд дын дзуапп рат-
дзӕни, мӕ къӕхтӕ дӕр фыдынд не сты, зӕгъгӕ. 

Альфред де Мюс^се 



НӔКУЫСАТЫ Наирӕ 

БАЛЦВӔНДАГ 

УРС ӔМӔ САУ ТЫХТӔ 

Урс тыхтӕ адӕмы скӕнынц ӕмзонд, 
Уарзт ӕмӕ цинӕн сӕ зӕрдӕ — нывонд. 
Сау тыхтӕ асӕттынц цин ӕмӕ уарзт, 
Тауынц рӕсугъд зӕххыл туг ӕмӕ маст. 

Урс тыхтӕй адӕймаг — зондджын, уӕздан, 
Зоны ӕгъдау кӕнын, зоны йӕ ран. 
Сау тыхтӕй адӕм — ӕдзӕллаг, ӕгад, 
Нал ис хъӕздыг зӕххыл амонд, бӕркад. 

Урс ӕмӕ сау тыхтӕ, сау ӕмӕ урс, 
Дуне ныссау вӕййы, стӕй та — ныуурс. 
Адӕм — сӕрибар, сӕрибар — сӕ зонд, 
Афтӕмӕй сау тыхтӕн зӕрдӕ — нывонд. 

Арӕх нӕ февзарӕм урс ӕмӕ сау, 
О, фӕлӕ сау тыхтӕн зӕрдӕ — ӕвгъау. 
Разынӕд, разынӕд зӕрдӕ ӕндон, 
Ма судзӕд, ма судзӕд удты зындон. 
25.10.01 

УД ӔМӔ МАД 

Уд йӕ хъарм къултӕй фӕлмӕцыд, 
Уд йӕ рӕхсӕнтӕ тыдта, — 
Мад йӕ рыст буарыл фӕхӕцыд, 
« Уӕ, мӕ удлӕууӕн», — дзырдта. 
Рыст. Сӕнтурс къултӕ. Сывӕллон 



Федта боны рухс, кӕуы. 
Мад — фӕлурс ӕмӕ ӕнӕбон, 
Мады улӕфын хъӕуы. 
Уд сӕрибармӕ тырныдта, 
Ныр чысыл саби — йӕ уат. 

Мад ӕй «ме стъалы» ысхуыдта, 
Мадӕн ахӕм амонд радт! 
Уд, сӕрибармӕ тырнгӕйӕ, 
Ногӕй равзӕрста цӕрын. 
Цин, ыстыр донау кӕлгӕйӕ, 
Мадӕн ахаста йӕ рын. 
Уд сывӕллоны цӕстытӕй 
Ногӕй дунемӕ кӕсы. 
Уд йӕ бӕллицты сӕстытӕй 
Мадӕн царды рухс хӕссы. 
25.10.91 

М И Т 
Миты хус цӕссыгтӕ хауынц 
Ӕмӕ урс гауызтӕ тауынц, 
Сты ӕвналгӕйӕ хуылыдз, 
Айдзаг пух цӕссыгтӕй рындз. 
Мит ыстайынӕй нӕ тӕрсы, 
Хъӕуты хӕдзӕрттӕ ӕмбӕрзы, 
Фестад доны сӕрмӕ их, 
Митыл митын лӕг фӕджих. 
Урс мит, зилдухгӕнгӕ,кафы, 
Цӕссыг цӕссыджы ӕййафы, 
Фесты уазал зӕххыл цин, 
Сафы зӕххы риуӕй хин. 
15.02.02 

ӔМБАЛ ЧЫЗГӔН 
Макуы 'мбӕхс дӕ риуы уарзт, 

Ратт ын, ратт ын бар тӕхынӕн, — 
У ӕнкъарӕн риуы ахст, 
У ӕвгъау, ӕвгъау кӕуынӕн. 



Кӕд ӕцӕгӕй уарзыс ды, 
Уӕд кӕмӕн уарзыс — дӕхицӕн? 
Нӕ, дӕу акӕуын фӕнды, — 
«Амонд цӕстытӕй фӕхицӕн». 

Уарзт — ӕнӕазым, сыгъдӕг, 
Уый уӕздан лӕггад фӕдомы. 
Риуыл бафтыдтай ӕгънӕг, 
Уӕд кӕй хъӕуы, зӕгъ, дӕ сомы?! 

Ничи бахудти нырма 
Рухс, уӕздан лӕггадыл, уарзтыл. 
Чи дыл бахудт, уый — къуырма, 
Стӕй ма ахъуыды кӕн фарстыл. 

Уарзтӕн аргъ кӕны уӕздан, 
Ды тентекк сӕрӕй цы кӕныс? 
Ма мын дзур, кӕй дӕ фыдран, 

Ды дӕ тухитӕй ӕфсӕдыс. 
25.10.01 

* * * 

Калмау мын мӕ уарзт ысцъырдтай 
Ӕстӕй мӕ дыргъдонӕй фӕсырдтай, 
Ныр фӕивтай ног дӕ цъар, — 
Басыгъд амонды ӕвзар. 

Цӕссыг кӕрдӕгыл нӕ калын, — 
Уый мӕ фӕрдгуытӕ ызгъалын. 
Цӕй, цы ма сӕ кӕнын ныр? — 
Басыгъд амонды фӕндыр. 

УРС ӔХСЫР 

Ыссӕдз ӕвзонг азы мӕ цард 
Цыдис, уӕларвон мӕйау, размӕ. 
Нырма мӕ балцы фӕндаг — дард, 
Фӕцардтӕн ме ссӕдз азы азмӕ. 



Ныр аздзыд сабийӕ — хъӕддых, 
Уынын мӕ рӕдыдтӕ, мӕ хӕстӕ. 
Цӕуыл ысхардз кӕнон мӕ тых, 
Зӕххыл цы ныууадзон мӕ фӕстӕ? 

Ӕз уадзын адӕмӕн мӕ уарзт, 
Ӕз судзын дунейӕн мӕ зӕрдӕ. 
Ныр нал дӕн, ахст цъиуау, уӕнгбаст, 
Ныр зайынц талайыл сыфтӕртӕ. 

Мӕ зӕрдӕ — стъалыты дзыгуыр, 
Ӕнусмӕ адӕмӕн ӕрттивдзӕн, 
Йӕ мидӕг урс уарзты ӕхсыр 
Ӕдзух нӕ зӕххы саутӕ ивдзӕн. 
15.02.02 

ЧИДӔР 

Чидӕр дунейыл тыхсы, 
Чидӕр адӕмӕй фӕллайы, 
Чидӕр нӕмгуытӕ ӕхсы, 
Чи та сау адӕмы сайы. 
Чи ӕххормагӕй кӕуы, 
Чи йӕ бызгъуырты ныссӕлы. 
Кӕй бӕрзонд хӕдзар хъӕуы, 
Чи та лӕгӕты ныммӕлы. 
Чи зӕгъы: «Кӕм и Хуыцау?» 
Чи дӕлимоны ӕлгъиты, 
Чи ӕдзух дӕтты ӕфстау, 
Чи та сау бонтӕ ӕрвиты. 
Чи цӕссыг калы ӕдзух, 
Чи та, кӕс, ӕррайау худы. 
Чидӕр амондӕй нӕу цух, 
Чи та, кӕс, йӕ цӕфтӕй дуды. 
Чидӕр циндзинад хӕссы, 
Чи йӕ хъысмӕтӕй нӕ райы... 
Чидӕр чидӕрмӕ кӕсы, 
Чидӕр чидӕрӕй фӕллайы. 
16.02.02 



УАРЗТЫ ЦӔССЫГ 

Нӕ уарзтай мӕн, нӕ уарзтай, — 
Мӕ цӕссыг донау калд. 
Ды карстай зӕрдӕ, карстай, 
Мӕ цӕссыг рустыл салд. 
Ныр та мӕ уарзыс, уарзыс, 
Фӕлӕ нӕ уынын дӕу. 
О, уарзты цӕссыг, байсыс, 
Нӕ цард кӕуынӕй нӕу. 
Дӕ хъӕбысӕй ӕхцондӕр 
Нӕ зӕххыл нӕй бынат — 
Вӕййы мын уым ӕнцондӕр, 
Вӕййы мӕ уд ӕнцад. 
Тӕхуды, искуы иумӕ 
Куы басудзиккам маст, 
Нылхъивин дӕ мӕ риумӕ, 
Ныккалин дыл мӕ уарзт. 
17.07.01 

ДӔЛИМОН 

И проклял демон побежденный 
Мечты безумные свои... 

Лермонтов 

Дӕлимон талынгӕй ыстыхсти, 
Йаэ сау уд нал уыди ӕнцад, 
Ӕнусты иунӕгӕй фӕрысти, 
Ныддур и зӕрдӕ, зонд — фӕллад. 
Ыстахти тар ӕдзӕмӕй рухсмӕ, 
Йӕ базыр айтыгъта зӕххыл: 
«Цӕмӕн уон талынджы ӕнусмӕ, 
Цӕмӕн уа талынг бон мӕныл? 
Цӕмӕн ис адӕймагӕн барӕн 
Ӕнусон хӕстытӕ, фыдми? 
Цӕмӕн ис адӕймагӕн марӕн, 
Мӕнӕн та ме 'намонд — мӕхи. 



Ӕдзух мӕ сау уды фӕндонӕй, 
Кӕддӕр Эдем кӕм уыди, уым 
Ӕгъатыр арт ӕмӕ ӕндонӕй 
Нӕ кодтой райдзаст цард зыгуым». 
Эфирӕй конд зӕрдӕ срысти 
Сызгъӕрин ирд хуры тынтӕй, 
Ӕваст ӕрвнӕрӕгау ныррызти, 
Ныппырх и, раст цыма цӕфӕй! 
Ӕркалдта сау цӕссыг дӕлимон, 
Уый фехста талынгмӕ йӕхи: 
«Хуыцау, ӕгӕр карз уыд дӕ тӕрхон — 
Ӕгӕр тагъд циндзинад фӕци!» 
Кӕм калд йӕ сау цӕссыг ӕртӕхӕй, 
Ӕнустӕм бахус уым кӕрдӕг, 
Цыма ӕнусон сау ӕндахӕй 
Уыди йӕм цардвӕндаг ӕхгӕд. 
Уӕддӕр дзы иу дидинӕг зайы, 
Ӕхсӕвау сау, фӕлӕ рӕсугъд. 
Дӕлимонӕн йӕ зӕрдӕ райы, 
Ныууагъта а зӕххыл йӕ уд. 

НЫЗЗЫЛДИ НӔ АМОНД НӔ СӔРТЫ 

Дӕ уындмӕ ӕдзухӕй бӕллыдтӕн, 
Ныр, хурау, мӕ разы лӕууыс. 
Ӕз хъӕлдзӕг ӕнӕ дӕу нӕ уыдтӕн, 
Мӕ цӕстытыл уади дӕ хуыз. 

Куыд фестадтӕ абон мӕ кӕрты, 
Цы дӕ 'рхаста ардӕм, зӕгъ-ма? 
Ныззылди мӕ амонд мӕ сӕрты, 
Кӕд худыс мӕ фыны нырма?.. 

Кӕд ӕхсӕв нӕма фӕци, фынтӕ 
Мӕн сайынц сӕ рухсӕй фӕлмӕн?.. 
Нӕ, 'цӕг у, — мӕ цӕссыг, мӕ зынтӕ 
Фӕлыгъдысты, амондджын дӕн. 



Кӕсы дӕм сыгъдӕг цин дзӕнӕтау, 
Рӕвдауы дӕ хурау мӕ каст. 

Дӕ удӕн йӕ цины сӕрвӕлтау 
Ӕвзӕрстон ӕз арӕхдӕр маст. 

Ныр хъӕлдзӕг дӕ, райы дӕ зӕрдӕ, 
Ӕфсӕрмдзастӕй кӕрты лӕууыс. 
Ныззылди нӕ амонд нӕ сӕрты, 
Ӕцӕг у, рӕсугъд у дӕ хуыз. 
01.10.01 

ДӔ СЫГЪДӔГ УД 

Куы-иу ыссыгъди ме 'взонг риуы арт, 
Уӕд-иу мӕм касти — нал ис уарзӕн тынгдӕр. 
Ӕрхауд-иу зӕхмӕ ризгӕ къухӕй уарт, 
Ӕнхъӕлдтон, никуы уарздзынӕн тыхджындӕр. 

Фӕлӕ нӕ зыдтон уыцы бонты дӕу, 
Ды мӕн ӕцӕгдӕр сахуыр кодтай уарзын. 
Мӕ бон ӕнӕ дӕу улӕфын дӕр нӕу, 
О курын дӕ, ды ме 'цӕг амонд разын. 

Дӕ цӕстытӕм ӕхсызгонӕй кӕсын, 
Уым айдӕнау дӕ сыгъдӕг уд ӕрттивы. 
Ӕз ын ӕрмӕст ысриссынӕй тӕрсын, — 
Йӕ уаз сыгъдӕг ӕрвон мигътӕй нӕ ивы. 
10.07.01 



БӔРОЙТЫСафар 

САТИРИКОН 
РАДЗЫРДТӔ 

ШЕРШЕ ЛЯ ФАМ 

ынчын, дам, саг дӕр кӕны, фӕзӕгъынц. 
У ы й бӕргӕ афтӕ у. Фӕлӕ дзы Дудахъо-
ты Дудайыл ӕнӕнхъӕлӕджы ӕгӕр уын-
г ӕ д ж ы бон акодта . Зӕронды кармӕ 
фӕцардис. ӕмӕ дзы ӕппындӕр н и к у ы 
н и ц ы срыстис. Йӕ бӕрзонд бынатмӕ 
гӕсгӕ йын алы аз дӕр йе 'нӕниздзинад 
б а х ъ а х ъ х ъ ӕ н ы н ы т ы х х ӕ й ц ы ' х ц а 
лӕвӕрдтой, уыдонӕй иунӕг капекк дӕр 
хостыл н и к у ы схардз кодта. Ӕмӕ уым 
диссагӕй ницы ис. Цыма-иу уӕззау куыс-
ты бастад, уыйау алы аз дӕр йӕ фӕллад 
уагъта хуыздӕр курортты. Фӕлӕ уӕддӕр 
хъысмӕт ӕгъатыр у. Кӕмӕ цы кӕсы, уый 
ничи зоны. 

Дысон изӕр дӕр цардбарӕгӕй ссард-
та йӕ хуыссӕн Дуда. Ӕдзух куыд вӕййы, 
афтӕ уайтагъд афынӕй. Фӕлӕ, ӕхсӕв 
ӕмӕ бон кӕрӕдзийӕ куыд хицӕн код
той , афтӕ йӕ артӕнты цыдӕр емынӕ 
ныллӕууыдис, нал ӕй сулӕфын уагъта, 
нал фезмӕлын. 

Иӕ хъӕрзын, йе 'рдиагмӕ райхъал йӕ 
бинойнаг Эсмеральдӕ, фӕлӕ йын фыц-
цаг ницӕмӕ ӕрдардта йӕ низ. «Кӕмдӕр 
та ӕнӕхӕрд хӕдзармӕ баирвӕзт ӕмӕ 
дзы ӕгӕр йӕхимӕ фӕкаст», — скарста 
йӕхимидӕг ус. Уӕдмӕ Дудайы йӕ рыст 



ӕгӕр к у ы суынгӕг кодта, фырадӕргӕй ма зӕххыл дӕр ратул-
батул к у ы систа, уӕд Эсмеральдӕ дӕр фӕтарстис. Фыр-
тыхстӕй цы акодтаид, уый нал зыдта. Стӕй телефоныл йӕхи 
ныццавта: «Алло, алло! Скорая помощь? Тагъддӕр ардӕм! 
Мӕнӕ йӕ уд исы! Дуда!» 

— Дуда та чи у? — ӕнӕмӕтхуызй йӕ фарста цавӕрдӕр 
сылгоймаг. Иӕ тъӕнгтӕ йын куыннӕ ацагъта уыцы гуымиры 
ныхас Эсмеральдӕйӕн! Дуда ма йӕ раздӕры бынаты к у ы ку-
сид, уӕд ын ӕй бӕргӕ бацамонид, чи у, уый. Нынныхъуырдта 
йӕ маст Эсмеральдӕ. Сылгоймаг ӕй цӕмӕйты фарста, уыдонӕн 
ын бӕлвырд дзуапп радта. Фӕлӕ ма уый фӕстӕ дӕр дохтырмӕ 
ӕнӕхъӕн ссӕдз м и н у т ы ӕнхъӕлмӕ кӕсын бахъуыд. Эсме-
ральдӕ афтӕтӕ ахуыр нӕ уыд ӕмӕ дохтырӕн уайдзӕфтӕ 
кӕнынмӕ фӕцис, фӕлӕ йӕ уый цыма хъусгӕ дӕр нӕ кодта, 
уыйау комкоммӕ рынчынмӕ фӕраст. Ӕркӕстытӕ йӕм кодта 
лӕмбынӕг, байхъуыста йӕм, йӕ тӕвд ын сбарста ӕмӕ цы-
бырӕй алыг кодта: «Рынчындонмӕ! Акъӕртт ӕй хъӕуы ӕвӕсти-
атӕй!» 

У ы ц ы ныхӕстӕ ма ныр дӕр йӕ хъустыл уайынц Дудайӕн. 
Рынчындонмӕ йӕ куыд бахӕццӕ кодтой, уый дӕр ма йӕ зӕрдыл 
лӕууы, фӕлӕ дарддӕр цы уыд, куыд уыд, уыдӕттӕ нал хъуы-
ды кӕны. 

Дуда йӕхимӕ к у ы 'рцыд, уӕд медицинон хо йӕ фарсмӕ 
ӕрбадт ӕмӕ й ы н фӕлмӕн хъӕлӕсӕй ныфсытӕ ӕвӕрдта. 
Тыхсгӕ мауал кӕн, операци дын афойнадыл скодтой. Стӕй йӕ 
мидбылты бахудт ӕмӕ ма йӕ ныхӕстыл бафтыдта: «Дӕ ир-
вӕзынгӕнӕджы-иу дӕ куывдмӕ ӕрхон. Мӕрдтӕй дӕ раздӕх-
та. Мӕнгӕн нӕ хоны йӕхи Эскулап». 

М е д и ц и н о н хо ма цыдӕр зӕгъынмӕ хъавыд, афтӕ дын 
тыргътӕй ӕрбайхъуыст кӕйдӕр зарын. Дуда дзы ӕртӕ ныхасы 
равзӕрста: «Шерше ля фам». Уалынмӕ мидӕмӕ ӕрбахызт, 
ӕрыгонӕй г у ы б ы н у а д з ы н чи райдыдта, ахӕм цъӕхдзаст 
лӕппулӕг. Дуда дзы йӕ цӕстытӕ ныццавта: «Кӕмдӕр ӕй 
федтон, ӕнӕмӕнг. Йӕ зарӕг дӕр ын фехъуыстон. Фӕлӕ кӕд, 
кӕм?» — йӕхимидӕг хъуыдыты ацыд Дуда. 

— У ы й дӕ дохтыр у, Дуда, бузныг ын зӕгъ, — йӕ бынатӕй 
фестад медицинон хо. Лӕппулӕг Дудайы фарсмӕ бандоныл 
ӕрбадт ӕмӕ йӕ цыма тынг рагӕй зоны, уыйау фӕрстыты бын 
фӕкодта: 

— Цӕй, куыд у? Нӕхи куыд ӕнкъарӕм? И с т ы ма нӕ 



тыхсын кӕны? — йӕхӕдӕг медициной хомӕ раздӕхт, рын-
чынмӕ куыд кӕсын хъӕуы, уый тыххӕй цыдӕртӕ адзырдта 
ӕмӕ та йе 'нахуыр зарӕг кӕнгӕ ацыд. Дуда йын йӕ ныхӕстӕ 
йӕхимидӕг сфӕзмыдта: «Шерше ля фам!» «Бӕлвырд кӕмдӕр 
фехъуыстон ацы ныхӕстӕ. Уӕдӕ мын лӕппу дӕр зонгӕ у. Фӕлӕ 
йӕ кӕм федтон?— адзӕгъӕл та йӕ хъуыдыты Дуда. Йӕ фарстӕн 
дзуапп нӕ ардта ӕмӕ йӕхимидӕг стыхстис. Н о д ж ы та йӕ рыст 
с т ы х д ж ы н . О п е р а ц и й ы фӕстӕ кӕд афтӕ вӕййы, зӕгъгӕ, 
фӕрӕзта, фӕлӕ, рӕстӕг куыд цыдис, афтӕ тынгӕй-тынгдӕр 
тыхстис. Ӕхсӕвы та бынтон суынгӕг. Дыккаг бон, цармӕ асинтӕ 
ӕвӕрын к у ы райдыдта, уӕд фӕлтӕрдджындӕр дохтыртӕй иумӕ 
фӕдзырдтой. Уый рынчынмӕ лӕмбынӕг бирӕ фӕкаст, йӕ тӕвд, 
йӕ т у д ж ы ӕлхъывдад ын сбарста. Стӕй йын йӕ бӕстытӕ райха-
лын кодта, рынчыны гуыбыныл йӕ къух ӕрӕвӕрдта, ӕрысгӕр-
стытӕ йӕ кодта ӕмӕ цыбырӕй алыг кодта: 

— Къӕртгӕнӕн гӕрзтӕй мидӕгӕй цыдӕр баззадис! Ч и уыдис 
амӕн йӕ хирург? 

— Тӕлтӕгаты Разден, — дзуапп ын радта рынчынгӕс дохтыр. 
— Ӕмӕ йӕхи Эскулап к у ы хоны, уӕд ай цытӕ кусы? — йӕ 

мает нал баурӕдта фӕлтӕрдджын дохтыр. У ы ц ы рӕстӕг ду-
арӕй заргӕ ӕрбахызт Разден. Йӕ фӕстаг ныхӕстӕ «шерше ля 
фам» кӕд къуызгӕйӕ загъта, уӕддӕр сӕ хорз айхъуыста Дуда. 
Ӕвиппайды йӕ зӕрдыл ӕрбалӕууыд, кӕд ӕмӕ ма сӕ кӕмӕй 
фехъуыста, уый. 

Цӕвиттон, уӕд ма Дуда ныры ӕнӕбон Дуда нӕ уыд. Цас 
зонгӕтӕ, цас хӕлӕрттӕ зилдух кодта йӕ алыварс, ӕвӕдза!.. 
Мӕнӕ ацы Раздены дӕр уӕд федта. И у райсом раджы дын 
куыддӕр йӕ къӕлӕтджыныл йӕхи ӕруагъта, афтӕ телефон 
ныззӕлланг ласта. Уа -раджы йӕ кӕй хъыгдарынц, уый йын 
фӕхъыг. Ӕнӕбары систа хӕтӕл, фӕлӕ йӕ хицауы барджын 
хъӕлӕс к у ы айхъуыста, уӕд цырд йӕ бынатӕй фестад: 

— Хъусын дӕм! 
— Уӕдӕ хъус! Ныртӕккӕ дӕм иу сылгоймаг бацӕудзӕн. 

Иӕ фырты йын институтмӕ бакӕнын хъӕуы. Бамбӕрстай? 
Дуда ма цыдӕр зӕгъынмӕ хъавыдис, фӕлӕ йӕм хъусӕг нал 

уыдис. Уымӕй цасдӕр рауад, афтӕ дуар ӕрбахостӕуыд, ӕмӕ 
мидӕмӕ ӕрбахызт рӕстӕмбис кары хӕрзконд сылгоймаг. 

— Хицау дӕм ӕрдӕбон мӕн тыххӕй дзырдта, — салам рат-
тыны фӕстӕ, къуызгӕ мидбылхудгӕйӕ, йӕхи хӕстӕгдӕр байс-
та Дудамӕ сылгоймаг. 



— Мединститутмӕ ахӕм к о н к у р с ис, ахӕм ӕмӕ! — ба-
хъынцъым кодта Дуда. 

— Цытӕ дзурыс?! Дӕ иу ныхас, ӕмӕ ма мӕхи Раздены 
хуызӕн зӕрдӕргъӕвд лӕппуйы чи ӕййафы! Рагӕй дӕр мын 
ӕскъулап суӕвынмӕ бӕллы. Скъулыбадӕг уыдзӕн ӕнӕ ӕскъу-
лаппӕй. 

Сылгоймаг фестад, дуар байгом кодта, ӕмӕ мидӕмӕ ӕрба-
хызт бӕрзондгомау цъӕхдзаст лӕппу. Иӕ фындзыхъӕлыл 
дӕргъӕй-дӕргъмӕ цы нос уыдис, уый йӕ рӕсугъддӕр йеддӕмӕ 
фыдуынддӕр нӕ кодта. 

— А х у ы р кӕнынмӕ зӕрдӕргъӕвдӕй уӕлдай ма бынтон дис-
саг та зарынмӕ у, — йӕ фырты размӕ басхуыста сылгоймаг. 
— Кафынмӕ дӕр... 

Мад ӕмӕ фырт к у ы адард сты, уӕд лӕппу ӕцӕгӕй дӕр 
базарыд. Зарӕджы ныхӕстӕй Дуда йӕ зӕрдыл ӕрмӕстдӕр 
адон бадардта: «Шерше ля фам». 

Дуда цӕф арсау ныууынӕргъыдта. 
— М а у а л тыхс, ӕз дын схос кӕндзынӕн, — ныфсытӕ 

ӕвӕрынмӕ йын фӕцис зӕронд дохтыр. 
— Д ы цӕй кой кӕныс, уымӕй нӕ тыхсын, — дзуапп ын 

радта фӕлмӕст хъӕлӕсӕй Дуда. — Шерше ля фам! Ома, дам, 
сӕрӕй сӕфӕм, сӕрӕй. 

БЫДЗЕУЫ ДОМБӔЙТТӔ 
Кӕд фынджы уӕлхъус бадыс, уӕд бадӕгау бадт уарзы 
Ӕмпулаты Быдзеу. Уымӕй йын уӕлдай нӕу, куывд уа, ӕви 
зианы кӕнды уа — иу сидт дӕр фӕстӕмӕ н и к у ы аздахдзӕн. 
Уӕдӕ комдзаг кӕнынмӕ дӕр цырд лӕууы. Фынгмӕ ӕрӕвнал, 
зӕгъгӕ, йӕм н и к у ы бахъуыд ӕрхатын. Кӕд сыхы йӕхицӕй 
хистӕр нал ис, уӕддӕр нырма дӕндагӕй дӕр ифтонг у. Йӕ 
ахсӕнӕй дӕр хъаст нӕ кӕны. Ахсӕн та уымӕй: дзагхъуагӕй 
йӕ никӕцы фынгыл ныууагъта. 

Фӕлӕ абон базонӕн нал ис Быдзеуӕн. Йӕ алыварс куывд-
дзаутӕ дзӕбӕх бахъӕлдзӕг сты. Кӕстӕртӕй чидӕр Майрӕ-
мыхъуаты Дзабойы зарӕг систа, ӕмӕ дзы кӕд Бӕройты Би-
цойы зарӕджы ныхӕстӕ дӕр фӕтъыста, уӕддӕр ын иннӕтӕ 
бахъырныдтой. 

Фӕлӕ сӕ Быдзеу хъусгӕ дӕр нӕ кӕны. Бады зӕгӕлтыл 
бадӕгау, ӕлхынцъӕрфыгӕй. Фындлсы хистӕр Дадиты Хамырз 



ӕм к у ы басиды, уӕд ӕнӕбары цалдӕр ныхасы фӕзӕгъы ӕмӕ 
йӕ нуазӕн ануазы. Фылдӕр хатт дзы комдзаг скӕнын дӕр 
ферох вӕййы. 

Ахӕм хуызӕнӕй йӕ никуыма федтой адӕм ӕмӕ дисы ба-
цыдысты, уӕдӕ йыл цы 'рцыд, зӕгъгӕ. «Ӕвӕццӕгӕн та йын 
йӕ црты цот йӕ пенсийы капеччытӕ сӕхирдыгӕй фӕкодтой 
ӕмӕ ууыл мӕсты кӕны», — хъуыды кодтой иутӕ. «Нӕфӕразгӕ 
у, фӕлӕ уӕддӕр адӕмы ӕфсӕрмӕй бады», — скарстой иннӕтӕ. 

Фӕлӕ сӕ иутӕ дӕр ӕмӕ се 'ннӕтӕ дӕр рӕдигӕ кодтой. 
Ӕппындӕр ницы рыст Быдзеуӕй. Иӕ пенсимӕ дӕр ын ничи 
фӕныхылдта, уымӕн ӕмӕ йын ӕй фӕстаг ӕртӕ мӕйӕн дӕтгӕ 
дӕр нӕма ракодтой. Куывдмӕ дӕр ӕнӕбары не 'рбацыд. Цалдӕр 
боны йӕм йӕхи цӕттӕ кодта. Райсомӕй нырмӕ йӕ дзыхмӕ 
къӕбӕр дӕр не схаста, уӕдӕ куывды хорз фӕминас кӕндзынӕн, 
зӕгъгӕ. Фӕлӕ Хуыцау хорз ма ракӕнӕд Тараты Хибайӕн. 
Ӕнӕнхъӕлӕджы йӕ ахӕм ӕфхӕрд бакодта, ӕмӕ йӕ цард дӕр 
ма сӕнад. А ц ы куывд саразыны фӕнд дӕр ӕппӕты разӕй Хи -
байы дзыхӕй рацыд. Ӕвӕццӕгӕн ӕй Быдзеуы бафхӕрыны 
тыххӕй ӕрымысыд. Н о д ж ы йын диссаджы фадат фӕцис уыцы 
уацхӕссӕджы фӕрцы. 

Уастӕн йӕ къухтӕ к у ы бахуыскъ у а и к к о й , йӕхиуыл ын 
мӕсӕллӕй куыд ныффыссой. А х х о с д ж ы н т ы амидингӕнӕг дӕр 
уый уыдис. Хъуыддӕгтӕ та цӕмӕй базыдта, цӕмӕй! Уӕ сыхы, 
дам, диссаджы к у ы р ы х о н лӕгтӕ ис, ӕрдхӕрӕны лӕгдзинад, 
дам, равдыстой Фыдыбӕстӕйы хӕсты, стӕй фӕллойадон 
фӕндаджы дӕр. Алкӕимӕ дӕр сӕ-иу мӕлӕты хорз ссардта 
иумӕйаг ӕвзаг. Дыууӕ боны фӕныхас кодта сыхы лӕгтимӕ, 
хистӕртимӕ, кӕстӕртимӕ. Быдзеуы дӕр бафӕрстытӕ кодта. 
Ӕмӕ йын тынг хорз дзуаппытӕ радта: «Ӕз дӕр немыцӕн чы-
сыл нӕ баназын кодтон хъыцъыдӕттӕ, фӕлӕ мӕ камандиртӕ 
козбаутӕ уыдысты. Ордентӕ ӕмӕ майдантӕ хицауады цотӕн 
байуӕрстой. Ӕ з мӕгуыр лӕджы фырт уыдтӕн ӕмӕ сӕм ме 
сгуыхтдзинӕдтӕ нымады дӕр н и к у ы уыдысты». 

Быдзеу дын дзурын нӕ зоны цы! Н о д ж ы - и у уацхӕссӕг дӕр 
йӕ сӕр батылдта. К у ы цыдис, уӕд та фидарӕй зӕрдӕ бавӕрдта, 
уӕ сыхы разагъды лӕгтыл се 'ппӕтыл дӕр ныффысдзынӕн, 
зӕгъгӕ. 

Ӕмӕ дын ӕцӕгӕйдӕр цалдӕр боны фӕстӕ газеты к у ы 
ныммыхуыр кӕнид дынджыр уацхъуыд Быдзеуы сыхы хистӕр-
ты тыххӕй. У ы ц ы диссаджы ӕппӕлӕн ныхӕстӕ аргӕ та кӕцӕй 



скодта, йӕ бындур ныззила. Ӕрмӕст дзы Быдзеуы кой иу ран 
дӕр не скодта. Йӕ хӕдзар мауал ссара. Д ы к к а г бон та йын 
Дадиты Хамырзы тыххӕй мыхуыр уыд н о д ж ы стырдӕр уац-
хъуыд. Сыхы фӕсивӕд ӕй къухӕй-къухмӕ истой. Н о д ж ы ма 
дзы йӕ хуызист дӕр к у ы нӕ уыдаид. Иӕ риу хӕрзиуджытӕй 
йӕ тӕккӕ дзаг. Быдзеу ӕнхъӕлмӕ каст, уӕдӕ уый фӕстӕ та 
уый тыххӕй ныммыхуыр кӕндзысты, зӕгъгӕ. Уал азы фыццаг 
хатт фӕфӕсмон кодта, «Рӕстдзинад» кӕй нӕ рафыста, ууыл. 
Ӕмӕ-иу райсомӕй раджы газеттӕ уӕйгӕнӕн к и о с к ы балӕу-
уыд. Уымӕй раздӕр-иу газет ничи балхӕдта. Фӕлӕ та-иу 
фыдӕнхъӕл фӕцис. Н и к у ы дзы разынд йӕ ном. Фӕстагмӕ йӕ 
бон базыдта ӕмӕ ма фӕсмон дӕр фӕкодта, газеттыл уыйбӕрц 
ӕхца кӕй фӕфыста, ууыл. 

Ӕмӕ ма уыцы мастӕн дӕр бафӕрӕзтаид Уацхӕссӕгӕй куыд 
ферох,афтӕ низӕй дӕр ферох уӕд! Фӕлӕ йын чысыл раздӕр 
Хиба цытӕ фӕдзырдта, уыдон ын йӕ тъӕнгтӕ ацагътой бынтондӕр. 

Цӕвиттон, куывды адӕм нӕма ӕрбадтысты, афтӕ дын ӕм 
Хиба к у ы фӕдзурид иуварс ӕмӕ йын комкоммӕ афтӕ зӕгъы: 

— А б о н фынджы хистӕрӕн баддзӕнис Дадиты Хамырз! 
Быдзеуӕн исчи йӕ артӕны хъама к у ы атъыстаид, уӕддӕр 

ын у ы ц ы ныхӕстӕй зындӕр нӕ уыдаид. И с д у г сагъдауӕй 
фӕлӕууыд, стӕй тыхамӕлттӕй сфӕрӕзта: 

«Уӕд цӕмӕн?» 
— Уымӕн ӕмӕ Хамырз дӕуӕй хистӕр у! 
— Ау , куыд хистӕр у? 
— К у ы д вӕййы, афтӕ. Хъуыды ма кӕныс, Фыдыбӕстӕйы 

хӕст к у ы райдыдта, уӕд Хамырз ӕртыккаг бон хъӕуы раз-
загдӕр фӕсивӕдимӕ фӕраст тохы быдырмӕ. Хӕцгӕ куыд 
кодта, уый та дӕхӕдӕг бакастӕ газеты. Уӕдӕ йын уыйбӕрц 
хорзӕхтӕ дӕр хуымӕтӕджы нӕ радтой. О, ӕмӕ Хамырз хӕсты 
быдырӕй ӕртӕтигъон писмотӕ к у ы 'рвыста, уӕд ды та кол-
хозӕн хохы фыййау уыдтӕ. 

— Ӕмӕ уым мӕн аххосӕй цы ис? — нӕ састис Быдзеу. — 
Нана мын мӕ азтӕ къаддӕр ныффыссын кодта. Ӕнахуыргонд 
зӕронд ус цы зыдта, мӕгуыр. Хъӕусоветы кусӕг ӕй к у ы фар-
ста, Быдзеу кӕцы аз райгуырд, зӕгъгӕ, уӕд сын цы дзуапп 
радта, уый к у ы зонис: 

— Абоны хуызӕн ма йӕ хъуыды кӕнын, Быдзеу мын куы 
райгуырд, уӕд картофы куыст кодтам, фӕлӕ садзгӕ кодтам 
ӕви къахгӕ, уый мӕ зӕрдыл нал лӕууы. 



Стӕй та хӕстмӕ дыууӕ азы фӕстӕдӕр кӕй ацыдтӕн, уый 
фыдӕй цы 'рцыд? Ӕнӕ мӕн дӕр уыцы цъаммар фашистты 
хорз к у ы ныддӕрӕн к о д т о й Сталинграды. У а л ы н д ж ы сӕм 
мӕхӕдӕг дӕр ма к у ы фӕзындтӕн, уӕд бынтондӕр лидзӕг 
фесты! Уыдон сургӕйӕ уӕззау цӕф фӕдӕн ӕмӕ ӕнӕхъӕн авд 
мӕйы ӕфсӕддон рынчындоны фӕхуыссыдтӕн. Мӕнӕ уыныс, 
мӕ сӕры фахс дӕр ма нос у... 

— Быдзеу , у ы ц ы аргъӕуттӕ-иу дзур , чи дӕ нӕ з о н ы , 
уыдонӕн! Дӕ сӕры цӕфы хабар дӕр ма хорз хъуыды кӕнын. 
Дӕ фыдымад Дзыги дын ӕй цӕхӕрхафӕнӕй ныддаудта, йӕ 
къуырттон карк ын кӕй аргӕвстай, уый тыххӕй. Стӕй мӕ ма-
уал дзурын кӕн. Хамырз баддзӕн фынджы хистӕрӕн, уымӕн 
ӕмӕ у дӕуӕй лӕгдӕр ӕмӕ хуыздӕр. 

Ӕмӕ хистӕрӕн сбадтис Хамырз, йӕ дӕле рахиз фарс та 
Быдзеу. У ы ц ы мастӕн дӕр бафӕрӕзтаид, фӕлӕ... Дзӕвгар ра-
тон-батоны фӕстӕ адӕмӕй алчи йӕ бынат к у ы 'рцахста, уӕд 
сӕм Хиба дзуры: 

— Нӕ хистӕр Хамырзӕн ӕфсӕддон хорзӕхтӕ дзӕгъӕлы 
кӕй нӕ радтой, уый газетӕй базыдтам: немыцаг «тигртӕй» 
ӕнӕхъӕн цыппары... 

Быдзеу ӕй дарддӕр дзурын нал бауагъта, уыциу цӕлхъ ныл-
ласта: 

— Тигртӕ цы сты, тигртӕ?! Ӕ з ма дзы, мӕ фыд Гадӕк-
кыстӕн, ӕнӕхъӕн дыууӕ нӕл домбайы дӕр сфӕлдӕхтон! 
Ӕртӕ ӕхстӕн ӕцӕг... 

Ӕмӕ йӕ адӕм сӕ худыны бын к у ы фӕкодтой, уӕд фехӕлд 
йӕ аппетит дӕр — ӕнӕбары ма цыдӕртӕ ӕууылдта, фынгӕй 
фӕлидза, уый та ирон лӕгӕн сӕрмӕхӕссинаг нӕу! 

ФЫЦЦӔГӔМ АПРЕЛЫ ФЫДФЫНТӔ 
Диссаг та куыннӕ у, ӕвӕдза: удӕгасӕй мӕрдты бӕсты ба-
лӕуу! Уӕрдӕхаты Гӕбӕты кой кӕнын. Изӕрӕй куыддӕр ба-
зарӕй ӕрбаздӕхт, афтӕ йӕ хуыссӕн бацагуырдта ӕмӕ уай-
тагъд йӕ хуыр-хуыр ссыдис. Армукъайы йӕ хъуыддаг хорз 
к у ы ацӕуы, уӕд афтӕ фӕкӕны... Иӕхиуыл дуар сӕхгӕны, йӕ 
боны ӕфтиаг цалдӕр нымады бакӕны, ӕхца йе 'мбӕхсӕндоны 
бафснайы ӕмӕ — схуыссы. Хатгай фырцинӕй ӕхсӕвӕр дӕр 
нал бахӕры. Н о д ж ы куыддӕр йӕ цӕстытӕ ӕрцъынд вӕййынц, 
афтӕ адджын фынты аныгъуылы. 



Фӕлӕ дзы йӕ фӕстаг фынӕн ӕмбал нӕй. Куыддӕр йӕ сӕр 
базыл ӕруагъта, афтӕ дын цыма мӕрдтыбӕсты балӕууыд. И у 
лӕгъз б ы д ы р ы , фӕндаг кӕм фӕсаджил, у ы м ӕрлӕууыд. 
Кӕцырдӕм ацӕуон, зӕгъгӕ, сагъӕсы бахауд. Уалынмӕ дын йӕ 
размӕ дыууӕ егъау ӕфсӕн дуары к у ы февзӕрид. Иуӕн дзы 
йӕ сӕрмӕ сау дамгъӕтӕй фыст уыдис «Зындон». Гӕбӕт ӕй 
к у ы бакаст, уӕд ыл фыртӕссӕй ихӕнриз бахӕцыд. Адӕргӕй 
ма цы кодтаид, уый нал зыдта. Ӕрӕджиау йӕ ных сарӕзта, 
ӕрвгъуыз дамгъӕтӕй «Дзӕнӕт» фыст кӕуыл уыдис, уыцы 
дуармӕ. Йӕ цуры сӕркъулӕй лӕгъстӕгӕнӕджы лӕуд ӕркод-
та. Цас алӕууыдаид афтӕ, чи зоны, фӕлӕ дын ӕм иуафон йӕ 
сыхаг Дзамбасаты Дзӕндӕл, йӕ к ъ у х ы дындлсыр дӕгъӕл, 
афтӕмӕй дуарӕй к у ы ракӕсид. Н ы ц ц и н ыл кодта: 

— Уӕуу, мӕнӕ ма Гӕбӕт, алыбоны ӕгас нӕм цу! 
Гӕбӕт фыццаг йӕ цӕстытыл нӕ баууӕндыдис: Дзӕндӕл 

уӕлӕуыл цы уыдис, уымӕй — ӕрмӕст фыдбылыз. Иннӕ ахӕм 
та йӕ даргъ ӕвзаг уыдис. Алырдӕм дӕр ын сӕрдасӕнау карс
та. Дыууӕ ӕфсымӕры кӕрӕдзийӕн знӕгтӕ фестын кодтаид. 
Ӕмӕ ныр Гӕбӕты дзӕнӕты дуармӕ к у ы ауыдта, уӕд йӕ дисӕн 
кӕрон нал уыд. Ц ы загътаид, уый нал зыдта. 

— Д ы мын зындоны ӕнхъӕл уыдтӕ нӕ, мӕ лымӕн? — 
цыма й ы н йӕ хъуыдытӕ бамбӕрста, уыйау дзыхыдзагӕй 
ныккӕл-кӕл кодта Дзӕндӕл. — Мӕн уым ницы хъуыддаг ис, 
ӕз мӕнӕ дзӕнӕтӕн хицау дӕн. 

— К у ы д дӕ йӕ хицау?! 
— Аренды йӕ райстон, хаццоны! 
— Ома, ома? 
— У ы й дӕр ницы у — тагъд ӕй приватизаци кӕнын! Ӕмӕ 

мӕ уӕлӕуыл чидӕриддӕр ӕфхӕрдта, уыдонӕй иуы дӕр ардӕм 
не 'рбауадздзынӕн, — йӕ ныхас дарддӕр кодта Дзӕндӕл. — 
Дӕуӕн дӕр дӕ бынат зындоны ис. Хорзӕй никӕмӕн ницы 
сарӕзтай уӕлӕуыл. Ӕфсарм ӕмӕ дӕм ӕгъдау нымады никӕд 
уыдысты. Дӕ мад ӕмӕ дӕ фыдӕн уыдтӕ иунӕг лӕппу. Дӕ 
цӕрайӕ цардысты. Фӕндыди сӕ, к у ы сахуыр кодтаис ӕмӕ дох-
тыр к у ы суыдаис, уый. Фӕлӕ сӕм никуы байхъуыстай. Ӕмгъуы-
дӕй раздӕр сӕ мӕрдтӕм барвыстай. Скъола дын кодта уӕнгӕ-
лы ад. Ахуыргӕнджытӕн мӕстӕй сӕ уд сластай. Рӕстзӕрдӕ 
фӕллой н и к у ы бакодтай. Ссардтай, дӕхи пайдайӕн чи кусы, 
ахӕм тӕразтӕ. Фӕлӕ тыхсгӕ ма кӕн, мӕхи фарсмӕ дын бы
нат ӕрцӕттӕ кодтон! Мӕнӕ ам — дзӕнӕты. 



— Дзӕнӕты-йа? — йӕ цины цӕссыгтӕ нал баурӕдта Гӕбӕт. 
— Мӕ къухы к у ы ис дзӕнӕт, уӕдӕй фӕстӕмӕ йӕ дуӕрттӕ 

уӕрӕх гом сты, уӕлӕуыл тӕригъӕдджын чи у, уыдонӕн! 
— Ӕмӕ уӕд, рӕстзӕрдӕйӕ чи цӕры, уыцы дзыллӕтӕ та 

кӕм уыдзысты? — бынтондӕр сцымыдис Гӕбӕт. 
— Ц ы уӕлдай ма сын у: амы зындон сӕм уӕлбылы зын-

донӕй зындӕр дон нӕ фӕкӕсдзӕн! 
Цыдӕр зӕгъынмӕ ма хъавыди Дзӕндӕл, фӕлӕ дын ӕвип-

п а й д ы Б а р а с т ы р кӕцӕйдӕр к у ы ф ӕ з ы н и д ӕмӕ ехсӕй 
Дзӕндӕлыл к у ы 'рцӕуид: «Ӕнаккаг , ам дӕр та дӕ галиу митӕ 
к у ы нӕ уадзыс, рӕвдз дӕ бынатмӕ!» Дзӕндӕлӕн йе 'рдиаг 
ссыд ӕмӕ лидзӕг фӕци. 

Гӕбӕт джихӕй баззадис. Алидзыны фӕнд бӕргӕ акодта, 
фӕлӕ йӕ Барастыр йӕ къабазӕй ацахста: « А й Гӕбӕт к у ы дӕ, 
Гӕбӕт, ӕз дын рагӕй к у ы дарын ахъаззаджы тӕвд бынат зын-
доны». 

— Ӕмӕ йӕ дуарыл «Дзӕнӕт» фыст к у ы ис, — кӕуын 
хъӕлӕсӕй загъта Гӕбӕт. 

— Фыстмӕ цӕмӕн кӕсыс, ӕдылы къоппа, фыццӕгӕм ап
рель у! Дӕ сыхаг Дзӕндӕл дӕ асайдта! 

Гӕбӕт дын лидзынмӕ фӕци. Дзӕвгар к у ы адард, уӕд йӕ 
хъустыл Дзӕндӕлы кӕлкӕл ауадис ӕмӕ фехъал. Иуцасдӕр 
ӕнӕзмӕлгӕйӕ фӕхуыссыд, стӕй, йӕ сӕрмӕ къулыл цы къӕлин-
дар уыдис, уымӕ фӕкомкоммӕ: фыццӕгӕм апрель. Гӕбӕт 
ӕм бирӕ фӕкаст, стӕй йӕ хуыссӕнӕй рӕвдз фестад ӕмӕ 
фӕраст «Фӕллоймӕ». У ы м дын алы бон дӕр фыццӕгӕм ап
рель! 

ЭКСТРАСЕНС 
— Уӕ марг баназай, кӕд цавӕр адӕймаг дӕ! Иу бон ма дӕ 
хӕдзармӕ ӕвронгӕй ӕрбацу, ӕнӕхайыр фӕуай! — ӕлгъиты та 
Дзӕнуда Сугъары. Хатгай фӕхъус вӕййы: ӕвӕццӕгӕн ӕм йӕ 
ныхӕстӕ ӕгӕр лӕмӕгъ фӕкӕсынц. Стӕй та йӕ лӕгыл амӕй-
ай карздӕр ӕлгъыстытӕ ныккалы. Сугъар ӕм ницы дзуры. Иӕ 
рӕсыд ӕнӕдаст ц ӕ с г о м йӕ д ы у у ӕ а р м ы т ъ ӕ п ӕ н ӕ й 
ӕрӕмбӕрзта , афтӕмӕй г о м ц ӕ с т ӕ й х у ы с с ы у ӕ л г о м м ӕ . 
Ӕрмӕст дзы хатгай лыстӕг хъӕлӕсӕй сирвӕзы: 

— Дзӕнуда, банцай. 
— Дӕ ^ а з ӕ н дзых ба^пылӕд, дон ^ а з ы ^ ӕ н д̂ ӕр ^̂ у̂ 1Д нал уай! 



— Ӕ з мӕ фындзӕй дӕр хуыпп кӕндзынӕн... 
— У ы й та н о д ж ы хуыздӕр! — йӕ маст бынтондӕр рафыхт 

Дзӕнудайӕн. — Дӕхимӕ-ма бакӕс, дӕ цӕсгом згӕхафӕны 
хуызӕн к у ы ссис. 

— Хъус-ма, Дзӕнуда, экстрасенс мын к у ы дӕ, экстрасенс! 
И с т ы амал мын скӕн! Стӕй мӕ ацы хӕйрӕджы хорыл ахуыр 
дӕр дӕхӕдӕг к у ы скодтай. Ӕ в и дӕ pox фӕци? 

У ы ц ы ныхӕстӕ фехъусгӕйӕ н и ц ы у а л суӕндыд д з у р ы н 
Дзӕнуда. Уӕд ма Сугъар инженеры ном хаста. Куыста заво
ды. Цалдӕр мӕйы мызд нӕ райста, фӕлӕ уӕддӕр йӕ зӕрдӕ 
дардта, уавӕр тагъд кӕй фӕхуыздӕр уыдзӕн, ууыл. Ӕрмӕст 
— дзӕгъӕлы. И у райсом та куыстмӕ к у ы 'рбацыд, уӕд ӕм 
директор йӕхимӕ фӕсидт ӕмӕ йын афтӕ: 

— Нӕ завод фӕкъуыввитт. Абонӕй фӕстӕмӕ нӕ инже-
нертӕ нал хъӕуы... 

Сугъар заводы кӕртӕй куыд рахызт, уый ӕмбаргӕ дӕр нӕ 
бакодта. Фӕлӕ, куыд фӕзӕгъынц, кӕд цӕфӕй нӕ мӕлыс, уӕд 
дын уый та рӕхуыст, зӕгъгӕ, афтӕ сӕхимӕ к у ы ӕрыздӕхт, 
уӕд кӕсы, ӕмӕ сӕ дуарыл стыр дамгъӕтӕй фыст хъусынгӕни-
наг: « А м Дзӕнхъуыдаты Дзӕнуда, Хуыцауы минӕвар, экстра
сенс кусы космосы хъомысӕй, дзӕбӕх кӕны нозтӕфхӕрдты, 
наркоманты, суртӕгӕнджыты ӕмӕ ӕндӕр низтӕй рынчынты». 

Сугъар хӕдзары смидӕг фӕдисонау. Дзӕнудайы ӕнӕмӕтӕй 
бадгӕ к у ы баййӕфта, уӕд йӕ масты дзӕкъул бынтондӕр 
фӕкъӕртт ӕмӕ дзыхыдзагӕй нырдиаг ласта: 

— Ч и ныффыста уый?! 
— Ӕ з , — сабыргай йын дзуапп радта Дзӕнуда. — Фыцца-

джыдӕр уый, ӕмӕ суртӕгӕнӕгау дӕхи ма дар. Д ы к к а д ж ы та... 
Тыхст д у д ж ы адӕм уӕлдай ӕнцондӕр сайӕн сты! Гӕды ныхас 
цас ӕвирхъаудӕр уа, уыйбӕрц адӕмы тынгдӕр уырны. Ӕндӕр 
ма ахъуыды кӕн: цӕмӕн хъуамӕ ӕрбада Уастырджи, табу 
йӕхицӕн, кӕйдӕр хӕдзары сӕр? Н о д ж ы диссагдӕр та иннӕ 
хабар: «Уастырджи йӕ бӕхыл кӕйдӕр рудзынгӕй мидӕмӕ 
батахт!» Ӕмӕ 'ппӕт адӕмы дӕр бауырныдта, И р ы с т о н ы 
хъӕутӕ-горӕттӕй ныххӕррӕтт кодтой Чырыстонхъӕумӕ, ны-
ронг чи нӕма уыд, ахӕм куывдтӕ ныззылдтой, галӕргӕвдӕн 
кодтой. Уӕдӕ Уастырджийӕ интервью чи иста, уыцы сылгой-
маг та йӕ чувал голджытӕ ӕхцайӕ ныннадта. Цӕмӕй мӕныл 
дӕр баууӕндой, уый тыххӕй та мын хъуамӕ ды баххуыс кӕнай. 

— Уӕд цы хуызы? — бацымыдис Сугъар дӕр. 



— Д ы гъӕйтт-мардзӕ нуазын райдайдзынӕ, уынгты-иу бын-
тыбыны расыгӕй цӕудзынӕ. И у дыууӕ ӕхсӕвы ӕрвонггӕнӕ-
ны к у ы арвитай, уӕддӕр ницы кӕны. Уӕдмӕ ӕгас горӕтыл 
айхъуысдзӕн, Сугъар дӕр та нын сӕфы, зӕгъгӕ. Уӕд та ӕз 
дӕр бавдӕлдзынӕн ӕмӕ адӕмыл ахъӕр кӕндзынӕн: «Рын-
чынӕй, нозтдомдӕй иууылдӕр ардӕм! Космосы тыгъдадӕй мӕм 
ӕнахуыр хъару хӕццӕ кӕнын байдыдта! Раздӕр уал мӕ лӕгӕн 
схос кӕндзынӕн, стӕй та...» Ӕмӕ дын ӕз к у ы зӕгъон ӕгъгъӕд, 
уӕд дӕ нозт цӕхгӕр ныууадздзынӕ. Уымӕй хуыздӕр рекламӕ 
ма цы уа! 

— Хъус-ма, Дзӕнуда, дӕ фӕндӕй ницы рауайдзӕн! Карз 
нозт мын уӕнгӕлы ад кӕй кӕны, аходгӕ дӕр дзы кӕй никуы 
скодтон, уый дӕ рох фӕцис?! 

— Хъуыддаджы зын — йӕ райдиан! — алыг кодта Дзӕнуда 
ӕмӕ фынгыл водкӕйы авг ӕрӕвӕрдта. 

Сугъарӕн дӕр дын ӕмбойны йӕ маст рафыхт, йе 'ппӕт 
бӕллӕхтӕ йӕ зӕрдыл ӕрбалӕууыдысты. Цайцымӕн агуывзӕ 
айдзаг кодта ӕмӕ йӕ иу улӕфтӕн ауагъта! Цыдӕр диссаджы 
хъарм уылӕн ацыд йӕ риуы. Авг к у ы равдӕлон, уӕд Сугъар 
бынтондӕр бахъӕлдзӕг ӕмӕ фыццаг хатт базарыд: «Айс ӕй, 
аназ ӕй, ахуыпп ӕй кӕн!. .* Стӕй уӕд уынгмӕ рахызт. 

Дарддӕр цы уыд, уыцы ӕхсӕв йӕ хуыссӕныл куыд сӕмбӕлд 
— ницыуал хъуыды кодта Сугъар. Ӕрмӕст райсомӕй куыд 
райхъал, уый дзы никуыуал ферох уыдзӕн. Цыма йӕ исчи 
сынтӕгмӕ хуыйгӕ ныккодта, уыйау фезмӕлын дӕр йӕ бон нал 
уыд, Йӕ сӕр тъӕппытӕ хауд. Йе уӕнгтӕ фӕхты хостау рыстыс-
ты. Цыдӕр зӕгъынмӕ хъавыд, фӕлӕ йӕ комарынг, йе 'взаг 
афтӕ ныххус сты, ӕмӕ йӕ ныхас йӕхимӕ дӕр нӕ фехъуыст. 
Цас ма фӕхъизӕмар кодтаид, хӕйрӕг йӕ зонӕг, Дзӕнуда куы 
нӕ уыдаид, уӕд. Сугъар бынтон к у ы суынгӕг, уӕд уый, йӕ къу-
хы арахъхъы авг, афтӕмӕй мидбылхудгӕйӕ йӕ разы балӕууыд: 

— И у хъуыртт... Цъӕх дон, — лыстӕг хъӕлӕсӕй бауасыд 
Сугъар. Дзӕнуда йын дзаг агуывзӕ йӕ былыл сдардта: 

— Аназ-ма йӕ йӕ тӕккӕ бынтӕй ацы цъӕх дон ӕмӕ дӕ 
бауырна, куыдзы хӕст куыдзы хъуынӕй кӕй дзӕбӕх кӕны, уый. 

Арахъхъы тӕфӕй ныккӕрзыдта Сугъар. Уый цӕхджын джитъ-
р и т ы д о н а г у ы р д т а , бӕргӕ, фӕлӕ уӕддӕр агуывзӕ т ы -
хамӕлттӕй банызта, ӕмӕ мӕнӕ диссаг! Цалдӕр минуты ра-
цыд, афтӕ йӕ сӕры рыст фӕцыдӕр. Уайтагъд фестадис. Авг та 
ӕнӕхъӕнӕй дӕр фӕдӕле кодта. Ӕнӕбары цыдӕртӕ ахордта. 



Иучысыл ма хӕдзары афӕстиат, стӕй та йӕ ных уынгмӕ сарӕз-
та. Уыцы бонӕй хъӕлдзӕгдӕр никуы уыдис Сугъар. Къорд мӕйы 
мызд кӕй нӕ райста, нодясы ма ӕгуыст кӕй у, уыдӕттӕ дӕр 
дзы ферох сты. Кӕдӕй-уӕдӕй ма йӕ риуыдзаг сулӕфыд. Йӕ 
зонгӕтӕ, йӕ лымӕнтыл зилгӕ ацыд. Расыг у, уый-иу к у ы бам-
бӕрстой, уӕд-иу сӕ дисӕн кӕрон нал уыд. Фӕлӕ йын йӕ 
уазӕджы кад кодтой ирон ӕфсармӕй. 

Ницыуал та лӕууыд йӕ зӕрдыл уыцы боны цаутӕй дӕр. 
Райсомӕй та куыддӕр райхъал, афтӕ та Дзӕнуда йӕ разы ӕд 

— Пъахмел скӕн ӕмӕ та фӕсӕрӕн уай... Хъуыддӕгтӕ уал, 
куыд ӕмбӕлы, афтӕ цӕуынц. Дысонизӕр мын бирӕтӕ дзырд-
той, дӕ лӕг, дам, уӕ хӕдзар кӕм ис, уый дӕр нал зыдта, — 
худӕнбылӕй дзырдта Дзӕнуда. 

Сугъар та цуттытӕгӕнгӕ иу афон йӕ фазыл быргӕйӕ 
фӕзынд. Афтӕ иу къуыри, дыууӕ къуырийы. Ӕртӕ хатты ми-
лицӕйы уазӕг дӕр уыд. 

Дзӕнудамӕ дӕр хорз нал каст, ӕвроштӕнӕны фиддонтӕ 

— Нӕ, нал! Абонӕй фӕстӕмӕ — хуыпп дӕр нал! Дысон 
мӕм цалдӕрӕй ӕрбацыдысты, нозтӕй, дам, нӕ фервӕзын кӕн... 
Уалынмӕ ды фыдрасыгӕй дӕ фӕздӕгкалгӕ фӕзындтӕ. Ӕмӕ 
уыдон дӕр лидзынмӕ фесты, цӕгӕрсӕр, дам, хосгӕнӕг, зӕгъгӕ! 

У ы ц ы ныхӕстӕ Сугъармӕ хъуысгӕ дӕр нӕ фӕкодтой. Уӕд. 
Стӕй уыйфӕстӕ бонты дӕр. Н ы р тагъд цыппар азы... 

Дзӕнуда та йӕ алывыдтӕм фӕуа, зӕгъгӕ, афтӕ йын Сугъар 
уыцы уӕзданӕй дзуры: 

— Мӕхицӕн дӕ нӕ агурын, мӕхицӕн «Салют, белоголо
вая». Знон кӕд ӕмӕ амбӕлдтӕн, скъола каст кӕимӕ фестӕм, 
уыцы лӕппуйыл! Иӕ ном дӕрдтыл нӕры: гипнозӕй дзӕбӕх 
кӕны мӕн хуызӕтты... Ӕмӕ йӕ сихор махмӕ ӕрбахӕсдзӕн... 

— Ӕмӕ йед... йед... Ӕцӕг дохтыр у? 
— Цӕй дохтыр у! Мӕнау инженер уыд кӕддӕр... 

авг алӕууыд: 

ӕгӕр уӕлӕмӕ к у ы схызтысты, уӕд. 



АСТЕМЫРАТЫ Изет 

ӔРДЗЫ НЫВТӔ 

* * * 

Дони сӕрмӕ донӕхсинцъӕ — 
Цилле хизи нӕуӕг киндзӕ... 

* * * 

Фыццаг хатт хъазтмӕ рахизӕг чызджытау, 
Цыма хӕрдмӕ скӕсын нӕ уӕндынц. 
Фӕсирынц донхӕристӕ дон-дон, 
Сӕ кафӕн дыстӕ донцъарыл ӕндзӕвынц... 

* * * 

Дымгӕ скъӕры хӕмыцы рихи — 
Незаманты сусу-бусу... 

* * * 

Лӕджы ном алкӕм дӕр ӕмвӕз у — 
Цы Хъобаны, цы Эльсиноры... 



ЗАССЕТЫ Мисурӕт 

ЗӔРДӔЙЫ РЫСТ 

Мӕ зӕрдӕ риссы 'хсӕвӕй-бонӕй, 
Мӕ цӕссыг — Леуахи — кӕлы, 
Мӕ уды къӕсӕр баззад гомӕй, 
Фыдуац ыл тугуарӕн кӕны. 

Уый Ирыл ралӕууыд фыдбонтӕ, 
Ӕрцыд фыдоххӕссӕг адзал, 
Сырдтау фыдызнаджы ӕрдонгтӕ 
Ныххуырстой дзыллӕйыл сӕ хъал... 

Уӕд алыгъд Иры арвӕй рухс тын, 
Ӕрцыди тугзӕйтӕ, мӕлӕт, 
Нӕ хотӕ, мадӕлтӕн сӕ рустыл 
Ныууагътой сау бонтӕ сӕ фӕд. 

Нӕ сагсуртӕн сӕ туг фӕкалди... 
Нӕ Иры сӕрвӕлтау — сӕ уд... 
Мӕ ризгӕ уд уын фестӕд уарди — 
Дзӕнӕты бадут, рухсаг ут! 



ХАДЫХЪАТЫ Фатимӕ 

МӔХИЦӔН АРАЗЫН МӔСЫГ 

* * * 

Ныр цал азы дӕ фӕливӕн ныхӕстӕй 
мӕхицӕн аразын мӕсыг 
ӕмӕ, цыма змисӕй конд у, 
афтӕ ӕркӕлы. 
Нӕ дӕм хъары мӕ рыст. 
Ды ногӕй ногмӕ бафхӕрыс дӕ къона, 
ӕз та йын хъахъхъӕнын йӕ хъарм. 
Фӕлӕ уӕддӕр ды хъуамӕ зонай 
нӕ хӕссын зӕрдӕйы хӕрам. 
* * * 

Мӕ хъӕбултӕ, 
дыууӕ хуры чызджы, 
мӕ базыртӕ 
ӕмӕ ныфсы цӕджындз. 

Уӕ амонд ӕмӕ 
хорзӕхмӕ бӕллын, 
мӕ кувинаг 
сымах номыл кӕнын. 

Уӕ цинӕй ӕз 
куыд амондджын вӕййын! 
Уӕ рыст мӕ уайтагъд 
азӕронд кӕны. 

Сымахӕн мӕ 
цы хорздзинад фӕнды, — 
хуымӕтӕг дзырдтӕй 
нӕу мӕ бон зӕгъын. 



Ӕнӕниз ут, 
ӕнӕфыдбылыз, уарзон 
ӕрмӕст мӕнӕн нӕ, — 
адӕмӕн. 

Стӕй уарзут. 
Ӕнӕ уарзт дуне 
афтид у. 
Цӕрут. 

НОМДЗЫД ЛӔГТӔ 
СЫЛГОЙМАДЖЫ Т Ы Х Х Ӕ Й 

Ӕгас Европӕ бафидауын кӕнын мын ӕнцрндӕр 
уаид, цалдӕр сылгоймаджы бафидауын кӕнынӕй. 

Людовик XIV 

Цыппар сывӕллоны хъомыл кӕнынӕй нацийӕн 
разамынд дӕттын — ӕнцондӕр. 

Уинстон Черчилль 

Арӕх афтӕ дӕр рауайы: сылгоймаг йӕ зӕрдӕйы 
дӕгъӕл кӕмӕндӕр радта, стӕй дыккаг бон гуыдыр 
баивта. 

Шарль Сент-Бев 

Сылгоймаг — цардӕй адджындӕр, мӕлӕтӕй — 
тыхджындӕр. 

Солӕман-паддзах 

Сылгоймаг дӕм йӕ чъылдым куы раздаха, уӕд 
ын дзы раппӕл, ӕмӕ демӕ бафидаудзӕн. 

Юлиус Штетенгейм 



АДЁМОН СФЁЛДЫСТАД 

ХЪАЗИТЫ Мелитон 

ИРОН ХӔЗНА1 

АРФӔТӔ 

У 
Уӕ уӕзӕгӕй ирон зарӕг хъуысӕд. 
Уӕ уӕзӕгӕй к о ц р р а д ж ы н лӕппутӕ фӕцӕуӕнт. 
Уӕ уӕзӕг Мыкалгабырӕй фӕдзӕхст фӕуӕд. 
Уӕ уӕзӕгӕй сагсуртӕ фӕцӕуӕд. 
Уӕ уӕзӕгӕй фарны дзырд хъуысӕд. 
Уӕ уӕзӕгмӕ фарн ӕртӕхӕд. 
Уӕ уӕзӕгыл дидинӕг ӕфтаут. 
Уӕ уӕзӕгыл сайдӕй макуы рацӕут. 
Уӕ уӕзӕджы фарнӕй уӕ фӕрнджын скӕнӕд Дунескӕнӕг. 
Уӕ уӕздандзинад адӕмӕн ӕмбисондӕн баззайӕд. 
Уӕ уӕздандзинадыл уӕ фӕсмон кӕнын макуы бахъӕуӕд. 
Уӕ уӕздӕтты фӕзмынӕн ут. 
Уӕ уӕззау бонтӕ уын Уӕллаг Хуыцау цины бонтӕй раивын 

кӕнӕд. 
Уӕ уӕлахиз ӕнустӕм уӕд. 
Уӕ уӕлахизы тырысайы бын сӕрыстырӕй фӕцӕут. 
Уӕ уӕлахизы тырысайы бын уӕ макуы мачи фӕцудӕд 
Уӕ уӕнг рог уӕд, уӕ зӕрдӕтӕ — рухс. 
Уӕ уӕхст дӕр макуы басудзӕд ӕмӕ уӕ физонӕг дӕр. 
Уӕ уӕхстӕй фынгтӕм сой цы миза, уыцы амонд уӕ уӕд. 
Уӕ уӕхстыл уӕ давӕггаг бакӕныны сӕр макуы бахъӕуӕд. 
Уӕ удтӕй арт цы цӕгъдат, Хуыцӕутты Хуыцау уын ахӕм арфӕ 

ракӕнӕд. 
Уӕ удты бӕсты сӕ Хуыцау фӕцӕуын кӕнӕд. 
Уӕ удты низтӕ — мӕ уды. 
Уӕ удыхӕйттӕй райгонд ут. 
1 Дарддӕр. Райдайӕн кӕс: «Мах дуджы» 2000-ӕм азы №№ 7 — 12; 2001-ӕм азы 
№ № 3 — 12, 2002 азы № 1, 2. 



Уӕ удыхӕйтты фӕндиаг ут. 
Уӕ уынд адӕмӕн цины хос фестӕд. 
Уӕ уындӕй ныл хуртӕ кӕсӕнт. 
Уӕ фарн фынӕй уӕд. 
Уӕ фарны нуазӕнтӕ фӕрнджынӕй фӕдӕттут. 
Уӕ фарны хъуыддӕгтӕ нӕм хъуысӕнт. 
Уӕ фӕд макуы фесӕфӕд. 
Уӕ фӕдисонтӕ уыл сӕрӕгасӕй сӕмбӕлӕнт. 
Уӕ фӕдисонтӕй фӕдисы цӕуын макӕйуал фӕдыл бахъӕуӕд. 
Уӕ фӕдисонтӕ даргъ-уӕрӕх цӕуӕнт. 
Уӕ фӕдонтӕ кӕфтӕй-кӕсӕгмӕ цы ауадзой сӕ уидӕгтӕ, ахӕм 

арфӕ уын Уӕллаг Хуыцау ракӕнӕд. 
Уӕ фӕздӕг арвыл ӕмбӕлӕд. 
Уӕ фӕздӕгӕй уе знӕгтӕ куырм кӕнӕнт. 
Уӕ фӕззӕг фырнӕрдӕй, фысы дымӕгау, дыз-дыз цы кӕна, уыцы 

амонд уын Дунесфӕлдисӕг Хуыцау раттӕд. 
Уӕ фӕззӕджы бӕркад-иу Джеоргуыбайы цы фӕбӕрӕг уа, уыцы 

амонд уын Хуыцауы цӕст бауарзӕд. 
Уӕ фӕззыгон зӕрдӕ уын Хуыцау макуы байсӕд. 
Уӕ фӕндаг — раст. 
Уӕ фӕндагӕй макуы фӕриссут. 
Уӕ фӕрнджын хӕдзӕрттыл дзӕбӕхӕй сӕмбӕлут. 
Уӕ фӕсивӕд кады къахыллӕуд фӕуӕнт. 
Уӕ фӕсивӕд Мадымайрӕмӕй фӕдзӕхст фӕуӕнт. 
Уӕ фӕндиӕгтӕ — уӕхи фӕндиаг. 
Уӕ фӕстагӕттӕн уымы бӕстӕйӕ дӕр ӕххуысгӕнӕг ут. 
Уӕ фидӕнӕй уӕ зӕрдӕтӕ барухс уӕнт. 
Уӕ фидӕны рухс уыл ӕмбӕлӕд. 
Уӕ фос — бирӕ. 
Уӕ фос уын уӕ сӕрвӕттӕ ӕмбӕрзӕнт. 
Уӕ фыдӕбон хӕдзарылхӕцгӕ уӕд. 
Уӕ фыдбылызтӕ фесӕфӕнт. 
Уӕ Фыдыбӕстӕ — уӕхи фӕндиаг. 
Уӕ Фыдыбӕстӕ цы ссӕрибар кӕнат ту гхор куыйдзыхтӕй, 
Хуыцӕутты Хуыцау уын ахӕм арфӕ ракӕнӕд. 
Уӕ фырттӕ фырыхъулы хуызӕн лӕппутӕ цы рацӕуой, уыцы 

амонд уӕ уӕд. 
Уӕ хал, уӕ бӕндӕн макуы фӕхауӕд. 
Уӕ хӕдзар уын Хъарсы фидар фестӕд. 
Уӕ хӕдзарӕй фарны уазджытӕ фӕхизӕнт. 



Уӕ хӕдзары — фарн. 
Уӕ хӕдзарвӕндаджы фарн фыдӕй-фыртмӕ цы хӕссат, ахӕм 

амонд уӕ уӕд. 
Уӕ хӕзнатӕ адӕмы фаг дӕр цы уой, ӕмӕ уӕхи фаг дӕр, уыцы 

амонд уӕ уӕд. 
Уӕ хӕлӕрттӕй уӕ Хуыцау ӕнӕ хӕлар макуы фӕкӕнӕд. 
Уӕ хӕндыджы бын макуы ныххауӕд. 
Уӕ хӕрд, уӕ нозтыл фӕсмон макуы фӕкӕнут. 
Уӕ хӕс ӕнӕфыстӕй макуы баззайӕд. 
Уӕ хӕстӕгдзинад амонды бонӕн фӕуӕд. 
Уӕ хӕстӕгдзинадӕй Хуыцауы зӕрдӕ цы барухс уа, ахӕм арфӕ 

уыл ӕрцӕуӕд. 
Уӕ хӕстӕгдзинадӕй Хуыцауы хъус ныззарӕд. 
Уӕ хӕстоныл знаджы 'лгъыст макуы 'рцӕуӕд. 
Уӕ хӕтӕнтӕ — уӕхи фӕндиаг. 
Уӕ хид макуы ныккӕлӕд. 
Уӕ хидыл Хуыцауы арфӕйӕ уӕ зӕрдӕты фӕндиаг фӕцӕут. 
Уӕ хион ӕддагонӕй цы хицӕн кӕнат, уыцы амонд уӕ уӕд. 
Уӕ хистӕры зондӕй рӕдиут. 
Уӕ хистӕры зондӕй хайдясын ут. 
Уӕ хор — бирӕ. 
Уӕ хор цинтӕ ӕмӕ куывдты хардз кӕнут. 
Уӕ хорздзинӕдтӕм нӕ цӕуын кӕнӕд Дунескӕнӕг. 
Уӕ хотыхтӕ хӕссынхъом уӕ Хуыцау уадзӕд. 
Уӕ худты кад дӕлӕмӕ макуы 'руадзут. 
Уӕ худынӕй адӕмы зӕрдӕтӕ цы фӕлмӕн кӕной, уыцы амонд 

уӕ уӕд. 
Уӕ хуры цӕст уыл макуы бамынӕг уӕд. 
Уӕ Хуссар Ирыстоныл знаг йӕ цъыф къах куыд н и к у ы 'рывӕ-

ра, уыцы амонд уӕ уӕд. 
Уӕ хуыздӕрты фӕзмынхъом ут. 
Уӕ хуын — бирӕ. 
Уӕ хуыныл фӕсмон макуы фӕкӕнут. 
Уӕ Хуыцауыхайы хорзӕх уӕ уӕд. 
Уӕ Хуыцауыхайӕн сызгъӕрин тӕбӕгъты фӕкуывдӕуӕд. 
Уӕ хъал цард у ы н мысинаг макуы суӕд. 
Уӕ хъару бонӕн фылдӕр кӕнӕд. 
Уӕ хъӕбул амондимӕ байрӕзӕд. 
Уӕ хъӕбулты зындзинад макуы фенут. 
Уӕ хъӕбулты хурӕй ӕфсӕст ут. 



Уӕ хъиамӕт хӕдзарылхӕцгӕ уӕд. 
Уӕ хъуыддӕгтӕ уӕхи фӕндиаг. 
Уӕ цардӕфсӕст удтӕ фӕрнӕй фӕдарут. 
Уӕ цармыдзаг ут. 
Уӕ цӕл, уӕ минас бирӕ уӕнт. 
Уӕ цӕрынӕй, уӕ хӕрынмӕ, низ цы у, уый хъусгӕ дӕр макуы 

фӕкӕнут. 
Уӕ цӕстӕй сӕ ракӕсут. 
Уӕ цӕхх, уӕ кӕрдзын адджынӕн хӕрут. 
Уӕ цӕхх, уӕ кӕрдзынӕй — бузныг. 
Уӕ цӕхх, уӕ кӕрдзыны хорзӕх уӕ уӕд. 
Уӕ цинтӕ нӕм хъуысӕнт. 
Уӕ цот фылдӕрӕй фылдӕрмӕ цӕуӕнт. 
Уӕ цоты рыст макуы фенут. 
Уӕ чызг авд лӕппуйы хистӕр фӕуӕд. 
Уӕ чызг дзыккакъах цы фӕуа, Хуыцау уын ахӕм арфӕ ракӕнӕд. 
Уӕ чындз амондджын къах ӕрбавӕрӕд. 
Уӕ чындз лӕппухъӕбыс бауӕд. 
Уӕ чындз тыр ныййарӕд. 
Уӕ чъылдымы ныфс бирӕ уӕд. 
Уд ӕмӕ дзӕцц фест адӕмӕн. 
Удыгагайы хуызӕн лӕппу — дӕ хай. 
Удыгагайы хуызӕн чызг дӕ фӕуӕд ӕнӕуӕрст адӕмӕй. 
Удыхос дын фестӕд. 
Уе 'ввахс адӕмы хорзӕх уӕ уӕд. 
Уе 'взаг амӕлын макуы бауадзут. 
Уе 'взагыл фӕрнӕй фӕдзурут. 
Уе 'гъдауӕй — бузныг. 
Уе знаг уын лӕггад кӕнӕд. 
Уе знагӕн дӕр лӕггадхъом цы уат, ахӕм амонд уӕ уӕд. 
Уе 'мбӕлтты зӕрдӕхудт макуы райсут. 
Уе 'рвадӕлтӕ уӕ райгонд уӕнт. 
Уе 'фсарм бирӕ уӕд. 
Уе 'хсар ӕнустӕм зарджыты заринаг уӕд. 
У и р а д ж ы хӕсӕй хызт у. 
Урс уӕрыкк дын фестон. 
Урс уӕрыккӕй дын фӕцӕуон. 
Урс фынтӕ фӕуын. 
Урсзачъемӕ дӕ Хуыцау фӕцӕрын кӕнӕд. 
Усбирӕгъы ахастӕй хызт у. 
Уынгӕг бонӕй хызт у. 



Ф 
Фагӕй фылдӕр хӕрзтӕ — дӕ хай. 
Фагыл ӕрлӕууыны хъару дын Хуыцӕутты Хуыцау раттӕд. 
Фадатджын лӕг дӕ Хуыцау скӕнӕд. 
Фадатджынӕй фӕцӕр. 
«Фалдӕр» зӕгъын дын макуы бахъӕуӕд. 
«Фалдӕр фӕкӕн» дын мачи зӕгъӕд. 
Фарн — ацы хӕдзары. 
Фарн — дӕ ныхасы. 
Фарн — уӕ бадты. 
Фарны бонтӕ уыл ныккӕнӕнт. 
Фарны къахыл рабад. 
Фарны уазджытӕ фӕут. 
Фат суадзынхъом уӕ Хуыцау скӕнӕд. 
Фатӕй растдӕр цӕуӕнт дӕ хъуыддӕгтӕ. 
Фауӕвӕрӕг дӕм фау ма арӕд. 
Фӕдис кӕнын дӕ макуы бахъӕуӕд. 
Фӕйнӕгфарс лӕппутӕ фӕхъомыл кӕн. 
Фӕйнӕгфарсы ном хӕссынхъом су. 
Фӕкӕсынхъуагӕй уӕ Хуыцау бахизӕд. 
Фӕлвӕрайӕ арфӕгонд фӕут. 
Фӕлдурӕдясдясын лӕг дыл дӕ фыны дӕр макуы сӕмбӕлӕд. 
Фӕллой уарзгӕйӕ фӕцӕр. 
Фӕллойы къахыл лӕуд фӕу. 
Фӕллойуарзаг кӕстӕртӕ фӕут. 
Фӕлмӕндзых ӕмкъай дӕм ӕрхауӕд. 
Фӕлтӕрӕй-фӕлтӕрмӕ уӕ амонд — хорз. 
Фӕлхас кӕныны сӕр дӕ ма бахъӕуӕд. 
Фӕлхортӕм дӕ бӕсты де знаг ӕрхауӕд. 
Фӕндагамонд дӕ уӕд. 
Фӕндагсар Уастырджи дӕ йӕ рахиз базыры бын бакӕнӕд. 
Фӕндагсар Уастырджи де 'мбӕлццон уӕд. 
Фӕндагсар Уастырджийӕ фӕдзӕхст фӕу. 
Фӕндараст дӕ Хуыцау фӕкӕнӕд. 
Фӕндараст фӕу. 
Фӕндвидар у. 
Фӕндонхорз — дӕ цард. 
Фӕрнӕй цӕр. 
Фӕрнӕйдзаг у. 
Фӕрныг фысымтӕ фӕут. 



Фӕсахсӕвӕры дзуӕрттӕ дӕ дӕ райсомы зӕдты къухы хорзӕй 
бафтауӕнт. 

Фӕсарц бадынӕй хызт у. 
Фӕсмон макуы фӕкӕн. 
Фӕстагӕттӕй ма ферох у. 
Фӕтк ӕмӕ ӕгъдау ӕвӕрынхъом у. 
Фидарзӕрдӕ цы уай, уыцы амонд дӕ уӕд. 
Фидауцджын кӕстӕртӕ фӕхъомыл кӕн. 
Физонӕг ӕмӕ нозты хуыздӕр дӕ хай. 
Фосы Фӕлвӕрайӕ арфӕгонд фӕу. 
Фыдӕвзагӕй хызт у. 
Фыдӕй хызт у. 
Фыдӕй фырт хуыздӕр уӕ Хуыцау уадзӕд. 
Фыдӕлты аккаг кӕстӕр су. 
Фыдӕлты фарн мӕрдтӕм ма бауадз. 
Фыдӕмбӕлӕгӕй дӕ Хуыцау бахизӕд. 
Фыдбылызтӕ зӕронд аз ахӕссӕд, Н о г аз нын амондхӕссӕг цы 

фӕуа, Хуыцау нын ахӕм арфӕ ракӕнӕд. 
Фыдвӕд ма фӕу. 
Фыдвӕды бӕсты ӕвӕд у. 
Фыддзӕрин лӕгӕй дӕ Уӕллаг бахизӕд. 
Фыддзырды бӕсты фыдуаг у. 
Фыд-заманӕй хызт у. 
Фыдлӕг ӕмӕ фыдбон бирӕ нӕ хӕссынц, ӕмӕ-иу сын цы ба-

фӕразай, уыцы амонд дӕ уӕд. 
Фыдусы ахӕсты макуы бахау. 
Фыдыбӕсты аккаг хъӕбул дӕ Дунескӕнӕг Хуыцау скӕнӕд. 
Фыдыбӕсты фарнӕн байрӕз. 
Фыдыбӕсты фарнӕй фӕрнджын у. 
Фынгтӕ ӕвӕрынхъом ут. 
Фырцытӕй хызт у. 
X 
Хабӕ-сабӕ кӕстӕртӕй хызт у. 
Хай дӕттынхъом у. 
Хай дын уӕд дунейы хӕрзтӕй. 
Хайгӕнӕджы хорзӕх дӕ уӕд. 
Х а й д ж ы н дӕ Хуыцау уадзӕд. 
Х а й д ж ы н у. 
Хайыр. 
Хайыр дын уӕд. 



Хайыргонд дын уӕд. 
Хайыры фос дын уӕд. 
Халӕн ӕвзаг кӕй дзыхы уа, уый адӕмы знаг у, ӕмӕ дзы хызт у. 
Халон дӕм макуы бауасӕд. 
Хардзӕй хызт у. 
Хасты макуы фӕу. 
Хатиаг ӕвзаг зонынхъом дӕр у. 
Хаттӕй-хатт-иу хылычъи дӕр зӕгъ. 
Хатыр кӕнынхъом у. 
Хахуыр кӕн^1н дӕ сӕрмӕ цы никуы схӕссай, уыцы амонд дӕ уӕд. 
Хахуырӕй дӕ Хуыцау бахизӕд. 
Хахуыргӕнӕг йӕхи чъизи кӕны, ӕмӕ чъизи хъуыддаг дӕ сӕрмӕ 

макуы схӕсс. 
Хӕбизджыны бӕркадӕн уӕд дӕ бӕркад. 
Хӕдахуырӕй Секъайы хуызӕн лӕг нӕма уыдис нӕ И р ы дзыхъ-

хъы, ӕмӕ йын ды дӕр фарс цы ласай, уыцы амонд дӕ уӕд. 
Хӕдӕвзаг дӕ Хуыцау скӕнӕд. 
Хӕдӕгъдау адӕймаг су. 
Хӕдӕфсарм у. 
Хӕддзу уазӕгӕй хызт у. 
Хӕд-зонд у. 
Хӕдивӕг хорз к у ы уаид, уӕд Хуыцауӕн дӕр уаид хӕдивджытӕ, 

фӕлӕ дӕ хӕдивӕгимӕ дӕр цы н и к у ы фӕзулдзых уай, 
уыцы амонд дӕ уӕд. 

Хӕдхъуыр адӕймагӕй хызт у. 
Хӕдхъуыр адӕймагимӕ дӕ куыдзы къӕбыла дӕр макуы сӕм-

бӕлӕд. 
Хӕдзарон лӕгӕй дӕ Уӕллаг базӕронд кӕнӕд. 
Хӕдзардарӕг дӕ Хуыцау скӕнӕд. 
Хӕдзардзинӕй фӕцӕр. 
Хӕзнайы хицау су. 
Хӕзнадоныл скъуыр дӕ къах. 
Хӕйрӕг дӕ макуы бахӕрӕд. 
Хӕйрӕджытыл дӕр цӕуӕд дӕ бар. 
Хӕлары зӕрдӕхудт макуы фен. 
Хӕларзӕрдӕйӕ фӕцӕр. 
Хӕлӕг адӕймагӕй дӕ ӕмбал скӕныны сӕр макуы бахъӕуӕд. 
Хӕлӕгӕй хызт у. 
Хӕлӕттаг макуы фӕу. 
Хӕлӕфӕй дӕ хаймӕ дӕр макуы февнал. 
Хӕлиу фӕлӕууынхъом дӕ Хуыцау уадзӕд. 



Хӕлиудзыхы ӕмбисонд дыл макуы ӕрцӕуӕд. 
Хӕлмагзӕрдӕ адӕймагӕй хызт у. 
Хӕл-хӕл дӕм кӕнӕд цард. 
Хӕндыгау дзадясдясын уӕд дӕ къӕбиц. 
Хӕрам адӕмӕй хызт у. 
Хӕрӕгӕй хуымкӕнынмӕ дӕр цы арӕхсай, уыцы амонд дӕ уӕд. 
Хӕрдмӕ цӕуынӕй дӕ Хуыцау макуы бафӕллайын кӕнӕд. 
Хӕрдгӕхуыдты фӕцу. 
Хӕрдхуызӕй фӕцӕр. 
Хӕрзарӕхстты 'хсӕнӕй макуы ацух у. 
Хӕрзӕггурӕггаг дӕу фӕуӕд. 
Хӕрзӕггурӕггӕгтӕ фӕдӕтт. 
Хӕрзӕгъдауӕй фӕцӕр. 
Хӕрзӕмбӕлӕг — дӕ хай. 
Хӕрзӕхсӕв. 
Хӕрзбон. 
Хӕрзгӕнӕг фӕу. 
Хӕрзизӕр. 
Хӕрзгӕнӕджы арфӕ дыл ӕрцӕуӕд. 
Хӕрзиуӕг дыл ӕмбӕлӕд. 
Хӕрзиуӕгдӕттӕг фӕу. 
Хӕрзифтонтӕй фӕцӕр. 
Хӕрзрайсом. 
Хӕс фидынхъом у. 
Хӕсӕй хызт у. 
Хӕснаг ӕмбулынхъом у. 
Хӕстӕй хызт у. 
Хӕстхъом у. 
Хӕстӕг дзуарӕй фӕдзӕхст у. 
Хӕстӕгӕн дӕ цы агурой адӕм, уыцы амонд дӕ уӕд. 
Хӕстӕгдзинад хӕссынхъом у. 
Хӕтаг сылӕй хызт у. 
Хӕххон лӕджы фарнӕй фӕрнджын у. 
Хӕххон цардыл макуы атигъ кӕн дӕхи. 
Хӕцаг куыдзӕй хызт у. 
Хӕцӕнгарзы сӕр дӕ макуы бахъӕуӕд. 
Хӕцгӕ низӕй хызт у. 
Хетӕджы Уастырджи ӕргом зӕд у, ӕмӕ дын ӕргомӕй ӕххуыс 

кӕнӕд. 
Хетӕджы Уастырджи дын фӕндагамонӕг уӕд. 



Хидсаст макуы фӕу. 
Х и н ӕмӕ кӕлӕнӕй хызт у. 
Хиндзинады сӕр дӕ макуы бахъӕуӕд. 
Хионӕй дӕ Хуыцау мает макуы бауадзӕд. 
Хионӕн аргъ кӕнынхъом дӕ Хуыцау уадзӕд. 
Х и о н ы арфӕ дыл ӕрцӕуӕд. 
Х и о н ы зӕрдӕхудты дӕ Хуыцау макуы бацӕуын кӕнӕд. 
Х и о н ы мает дын Хуыцау ма зӕгъӕд. 
Хистӕрӕн лӕггадхъом у. 
Хистӕртӕ дӕу тыххӕй сӕ сӕртӕ цы н и к у ы ӕруадзой, уыцы 

амонд дӕ уӕд. 
Хистӕрты арфӕ дыл цы 'рцӕуа, Хуыцау дын ахӕм амонд раттӕд. 
Хистӕрты кадӕй кадджын цы уай, уыцы амонд дӕ уӕд. 
Хистӕрты фарныл уӕлӕмӕ схӕцынхъом у. 
Хистӕриуӕг кӕнынхъом у. 
Хиуыл хӕцынхъом дӕ Хуыцау скӕнӕд. 
Хуыцауы хорзӕх дӕ уӕд. 
Хойӕ дӕ ӕвзӕр зӕгъын макуы бахъӕуӕд. 
Хойӕн лӕггад кӕнын фӕраз. 
Х о й ы зӕрдӕ ӕрвадӕлтӕм у, ӕмӕ дӕм де 'рвадӕлтӕй цины 

хъуыддӕгтӕ хъуысӕнт. 
Хойрагӕфсӕстӕй фӕцӕр. 
Хорар Хуыцау фӕцӕрын кӕнӕд. 
Х о р д ж ы н рӕстӕджытӕ ӕрвитут. 
Хорхъуаг ӕмӕ лӕгхъуаг макуы фӕут. 
Х о р ы Уацилла уӕм дзаг цӕстӕй ракӕсӕд. 
Хоры Уациллайы йӕ хъулон адӕмӕн цы бӕркӕдтӕ бафӕнды, 

уыдон йӕ цӕст дӕуӕн дӕр цы бауарза, уыцы амонд дӕ 
уӕд. 

Хорз амонд дӕ уӕд. 
Хорз байрай кӕддӕриддӕр. 
Хорз байрай, кӕмдӕриддӕр дӕ. 
Хорз — дӕ хай. 
Хорз лӕппу —дӕ хай. 
Хорз чызг — дӕ хай. 
Хорз фынтӕ — дӕ хай. 
Хорзӕй баззай. 
Хорзы хъыджы бацӕуын дӕ макуы бахъӕуӕд. 
Хорзыл амбӕл. 
Хорзӕхдясын дӕ Хуыцау скӕнӕд. 
Хосдзӕуттӕ фӕцӕуӕнт дӕ хӕдзарӕй. 



Хотых хӕссынхъом дӕ Хуыцау скӕнӕд. 
Х о х — дӕ хъахъхъӕнӕг. 
Хохаг суадонау сыгъдӕгӕй фӕцӕр. 
Хохаг суадонау, уӕ ис, уӕ бӕркад уӕлеисгӕ, бынӕйахадгӕ уӕнт. 
Х о х ы дзӕнхъайау цӕхӕртӕ фӕкал. 
Х о х ы зӕдтӕй фӕдзӕхст фӕу. 
Х о х ы йас лӕг дӕ Хуыцау скӕнӕд. 
Худ дарынхъом у. 
Худӕджы хал ахӕр. 
Х у р райсомӕй цы зӕдтӕ, цы д а у д ж ы т ы л скӕсы, уыдонӕй 

фӕдзӕхст фӕу. 
Хурӕмдых дӕ Хуыцау скӕнӕд. 
Хуртӕ ӕмӕ дӕ мӕйтӕ кӕсӕнт. 
Х у р т ы хурзӕринӕй рӕвдыд у. 
Х у р д ж ы н бонтӕ дыл ныккӕнӕнт. 
Хурдзӕсгом лӕппу — дӕ хай. 
Хурдзӕсгом чызг дӕ фӕуӕд. 
Хуыздӕр амонд дӕ фӕуӕд. 
Хуымӕллӕгау дын рог уӕд. 
Хуыцау дӕ бауарзӕд. 
Хуыцау дын дӕ бирӕгъ ӕмӕ дӕ уазӕджы хай макуы байсӕд. 
Хуыцау йӕ фыртӕн цы арфӕ ракодта, уыцы арфӕ дын ракӕнӕд. 
Хуыцауӕй разы цы уай, ахӕм амонд дӕ уӕд. 
Хуыцауы фарнӕй хайджын у. 
Хуыцауы хорзӕх дӕ уӕд. 
Хуыцӕутты Хуыцауӕй арфӕгонд фӕуӕнт, кӕм дын чи ис, уыдон 
Хындлсылӕггаг цы н и к у ы фӕуа дӕ зӕронд сӕр, уыцы амонд 

дӕ уӕд. 
Хыссӕарм у. 
Хъ 

Хъазӕн бонтӕ дыл Хуыцау ныккӕнӕд. 
Хъалондар дӕ Хуыцау макуы скӕнӕд. 
Хъан хӕссынӕн дӕр цы уай, уыцы амонд дӕ уӕд. 
Хъаны цард дын Хуыцауы цӕст бауарзӕд. 
Хъарудясынӕй-хъарудясындӕр цы кӕнай, Хуыцау дын ахӕм 

арфӕ ракӕнӕд. 
Хъахбай сылгоймагӕй хызт у. 
Хъӕбӕр лӕуу. 
Хъӕбулы зын макуы фен. 



Хъӕбулы цинтӕм фӕкӕс. 
Хъӕбулӕфсӕстӕй фӕцӕр. 
Хъӕд Хетӕгӕн цы ракодта, Хуыцау дын ахӕм арфӕ ракӕнӕд. 
Хъӕд Хетӕгмӕ йӕхи къахӕй куыд ӕрцыд, афтӕ дӕм дӕ амонд 

йӕхи къахӕй куыд цӕуа, ахӕм арфӕ дыл ӕрцӕуӕд. 
Хъӕздыг дӕ Хуыцау скӕнӕд. 
Хъӕлдзӕг цард фӕкӕн. 
Хъӕриуы хохӕй дӕ кад фӕбӕрзонддӕр уӕд. 
Хъӕрмуат у. 
Хъӕрмудӕй цӕрут. 
Хъӕубӕсты фарнӕй фӕрнджын у. 
Хъӕубӕсты фыдӕх макуы райс. 
Хъӕубӕсты 'хсӕн цӕрын цы фӕразай, уыцы амонд дӕ уӕд. 
Хъуыдысӕфтӕй дӕ Хуыцау бахизӕд. 
Хъуытаз хъӕлӕсӕй фӕзар. 
Хъысмӕты фыдӕвзарӕнтӕй дӕ Хуыцау бахизӕд. 

ц 

Цагъайраг уӕвыны бӕсты кады мӕлӕт райсынхъом цы бауай, 
уыцы амонд дын Хуыцау раттӕд. 

Цалцӕг кӕнын дӕ макуы бахъӕуӕд. 
Царв ӕмӕ мыды цард фӕкӕнут. 
Цардамонд — дӕ хай. 
Цардӕй къӕртт цы 'ппарай, ахӕм амонд дӕ уӕд. 
Царды хӕрзтӕ дын Хуыцау бавзарын кӕнӕд. 
Цардӕфсӕст у. 
Царддӕттӕг Хуыцауӕй арфӕгонд у. 
Цардуарзонӕй дӕ Хуыцау цӕрын кӕнӕд. 
Царциаты амондӕй хызт у. 
Царциаты диссӕгтӕ дӕр цы фенай, уыцы амонд дӕ уӕд. 
Цӕгаты зын макуы фен. 
Цӕр, чи дӕ уарзы ӕмӕ кӕй уарзыс, уыдон фӕндиаг. 
Цӕрӕццаг кӕстӕртӕ фӕхъомыл кӕн. 
Цӕрдхуызӕй фӕцу. 
Цӕрынӕй-хӕрынмӕ мастӕй хызт у. 
Цӕрынӕй-хӕрынмӕ хъӕлдзӕг бонтӕ фервит. 
Цӕргӕсау бӕрзӕндты фӕтӕх. 
Цӕринаг кӕстӕр дын басгуыхӕд. 
Цӕсгомджынӕй фӕцӕр. 
Цӕстмӕхъус митӕй хызт у. 



Цӕфхадӕй сӕхтӕджы 'хсӕн дӕр цӕрын цы фӕразай, уыцы 
амонд дӕ уӕд. 

Цӕхӕрцӕст лӕппу — дӕ хай. 
Цинӕфсӕст у. 
Ц о н г д ж ы н дӕ Хуыцау уадзӕд. 
Цуаны цӕуынхъом дӕ Хуыцау скӕнӕд. 
Цумамӕ зивӕг цы н и к у ы кӕнай, уыцы амонд дӕ уӕд. 
Цумахъом у. 
Ц у р о н митӕй хызт у. 
Цыкура фест. 
Цыкурайы фӕрдыг цы ссарай, уыцы амонд дӕ уӕд. 
Цыкурайы фӕрдыгау ӕрттив. 
Цыкурайы фӕрдыгау ӕппӕтхъом у. 
Цыллӕтӕ фӕдар. 
Цырагъау фӕрухс кӕн дӕ адӕмы зӕрдӕ. 
Цырагъау фӕсудз дӕ Фыдыбӕсты тыххӕй. 
Цырагъдар басгуых дӕ адӕмӕн. 
Цыргъзондӕй цӕр. 
Цытджынӕй базӕронд у. 
Цъ 

Цъар ныхасӕй дӕхи цы хизай, уыцы амонд дӕ уӕд. 
Цъар ныхасы сӕр дӕ макуы бахъӕуӕд. 
Цъӕмӕлтӕ цы н и к у ы бакалай дӕ кады хъуыддӕгтыл, уыцы 

амонд дӕ уӕд. 
Цъӕхӕйрӕгъӕдӕй хызт у. 
Цъус сызгъӕрин дӕр вӕййы, фӕлӕ дзы х а й д ж ы н у. 

ч 
Чи дӕ ӕмбара, ахӕм хӕлӕрттӕй макуы фӕцух у. 
Ч и дӕ уарзы, уыдон фӕндиаг у. 
Чындзӕй дӕ комӕйкургӕ амонд фӕуӕд. 
Чындзӕй сындзмӕ цы н и к у ы бахауай, уыцы амонд дӕ уӕд. 
Чындздзон дзаумӕттӕ фӕхуый. 
Чындзхӕссӕг ӕмӕ амондхӕссӕгӕй фӕцӕр. 
Чындзхӕссӕгӕн-иу дӕ цы агурой, уыцы амонд дӕ уӕд. 
Чырыстон адӕймаг дӕ ӕмӕ чырыстон цард фӕкӕн. 
Чырыстон адӕймаг дӕ, ӕмӕ Чырыстийӕ фӕдзӕхст фӕу. 
Чырыстийӕн табу кӕнынхъом дӕ Хуыцау уадзӕд. 



Чысыл стут, фӕлӕ цы бабирӕ уат, уыцы амонд уӕ уӕд. 
Чысылӕй, стырӕй уӕ Хуыцау амондджын фӕкӕнӕд. 
Чысылӕй стырмӕ амондджын ут. 
Чысылӕй стырмӕ фӕрнӕй фӕцӕрут. 
Чъирикувӕг хонынмӕ уӕ дардмӕ цӕуын макуы бахъӕуӕд. 
Чъирикувӕг Хуыцауӕй цы арфӕ ракуры, уый — дӕ хай. 
Чъирикувджытӕ дӕ хуыздӕрӕн агурӕнт. 
Чъынды адӕймагӕй хызт у. 
Чъынды лӕгӕй дӕ хӕстӕг дӕр макуы фӕуӕд. 
Чъындыйӕ дӕ Хуыцау бахизӕд. 

Уыдзӕнма. 

НОМДЗЫД ЛӔГТӔ 
СЫЛГОЙМАДЖЫ Т Ы Х Х Ӕ Й 

Сылгоймӕгтӕ сӕхи хӕдзары халӕттӕ вӕййынц, 
ӕхсӕнады — мӕлхъытӕ, сӕ удӕмбӕлттимӕ та — 
бӕлӕттӕ. 

Карл Вебер 

Сылгоймагӕн йӕ буары алы хай дӕр зӕрдӕ у, суанг 
ма йӕ сӕр дӕр 

Жан Поль 

Сылгоймагӕй агурут, ӕрмӕстдӕр раттынхъом 
циу, уый. 

£apd?e д' Оревильи 

Сылгоймӕгтӕ хӕйрӕджы куы нал фӕхъӕуынц, 
уӕд сӕхи бакӕнынц Хуыцауы ӕвджид. 

Софья Арну 

Политикӕмӕ йӕхи чи ласы, уыцы сылгоймӕгтӕ 
кӕрчытӕ сты, фӕлӕ фӕстагмӕ цъиусуртӕй агӕпп 
ласынц. 

Кармен Сильва 

УӔЛӔМХАСӔН 

ИРОН АДӔМЫ НӔРТОН ЭПОС 

Библиографион амонӕг 

• Нарты эпосы хицӕн уацмыстӕ фыццаг хатт джиппы уагъд 
куы 'рцыдысты, ууыл 130 азӕй фылдӕр цӕуы. Уӕдӕй нырмӕ 
ахуыргӕндтӕ бирӕ бакуыстой кадджытӕ бабиноныг кӕны-
ныл, иртасыныл. Ацы библиографион амонӕг сарӕзтой рес-
публикӕ-йы Национ наукон библиотекӕйы кусджытӕ Бибуа-
ты Ирӕ, Джусойты Маринӕ ӕмӕ Мамыкъаты Людмилӕ, йӕ 
редактор та у Дзусаты Кларӕ. Махмӕ гӕсгӕ, ӕрмӕг хорз ахъ-
аз фӕуы-дзӕни, нӕ адӕмон сфӕлдыстадмӕ йӕ хъус чи дары, 
уыдонӕн: ахуыргӕндтӕн, аспиранттӕн, студенттӕн, стӕй ху-
ымӕтӕджы чиныгкӕсджытӕн дӕр. 
• Нарты, это — жизнь широкая, привольная, просторная, ни 
в чем не знаюӕая меры и края. 
• Нарты, это — дыхание бескрайних степей древней Ски¬ 
фии и Алании... 
• Нарты — это поэтический псевдоним самих создателей эпоса— 
алан. 
• Нартовский эпос стоит до сих пор, как зачарованный за¬ 
мок, строители которого сделали все возможное, чтобы скрыть, 
замаскировать и запутать все входы и выходы, не дать про¬ 
никнуть в него постороннему глазу, никому не выдать своей тай¬ 
ны... 
• Нарты, это — ярость битвы, звон мечей и сверкание шле¬ 
мов, это беспредельная удаль, иӕуӕая славы и презираюӕая 
смерть... 
• Нарты, это — пиршества и игры, это песни и пляски, от 
которых дрожит земля и трепеӕут небожители... 

В. Абаев 
• Именно у осетин и, конечно, отчасти уже у их далеких пред¬ 
ков сформировалось ядро нартовского эпоса и наметились его 



главные герои... В основе своей нартовский эпос — осетинс
кий. 

Дюмезиль Ж. Осетинский эпос 
и мифология, 1976, с. 161. 

• Нартовский эпос заслуживает внимания прежде всего пото
му, что непосредственно отражает жизнь и душу народов — его 
носителей. 

Дюмезиль Ж., там же, с. 16. 

ты къулбадӕджы фырт ӕмӕ мӕличчы фырт // Мах дуг, 1941, 
№ 2 — 3, ф. 83 — 108. 

Скачки Бората; Сын Бедзенега Арахдзау; Сын колдуньи из 
фамилии Бората и сын малика: [Из нарт. сказаний]. 

Нарты Сосланы фырты кадӕг // Мах дуг, 1941, № 6, ф. 55 — 
58. 

Сказание о сыне нарта Сослана: [Записан от Т. Кациева. Лит. 
обраб. X. Ардасенова]. 

1944 
Сказания о нартах. Из эпоса осетинского народа. Пер. и 

вступ. ст. В. Дынник. Предисл. К. Кулова. М., Гослитиздат, 1944, 
78 с. 

1945 
Уырызмӕджы фӕстаг фосы конд; Нарты сау рувасдзарм // 

Мах дуг, 1945, № 6, ф. 18 — 26. 
Последний поход Урузмага; Черная лисица нартов: [Из нарт. 

сказаний]. 
Батрадз Хызы фидар куыд басаста, уый // Мах дуг, 1945, № 

6, ф. 27 — 28. 
Как нарт Батраз сокрушил крепость Хиза: [Обраб. на нар.-

поэт. лад. И. Джанаева]. 
Тотрадз ӕмӕ Сослан // Мах дуг, 1945, № 7, ф. 23 — 27. 
Тотрадз и Сослан.: [Из нарт. сказаний]. 
Сырдоны мард; Сырдоны тохъылы ӕргӕвст; Дӕ тын дӕ 

къух ссардта // Мах дуг, 1945, № 7, фф. 28 — 29. 
Смерть Сырдона; Как у Сырдона зарезали барана; Заполу¬ 

чил свое полотно: [Из нарт. сказаний]. 
Нарт ӕмӕ уӕйыджы стӕг; Айсана // Мах дуг, 1945, № 8, ф. 

34 — 37. 
Нарты и кость Великана; Айсана: [Из нарт. сказаний]. 

1946 
Нартские сказания. Сост. В. Абаев, Н. Багаев, И. Джанаев и 

др. Вступ. ст. К. Д. Кулова. Ред. А. П. Газзаев. Дзауджикау, 1946, 
386 с., с илл. На осет яз. 

Нарты фӕткъуы // Мах дуг, 1946, № 2 — 3, ф. 81 — 82. 
Яблоко нартов:[Обраб. на нар.-поэт. лад. X. Плиева]. 
Сӕууай // Мах дуг, 1946, № 7 — 8, ф. 37 — 43. 



Саууай: [Из нарт. сказаний]. 

1948 
Либединский Ю. Сказания о нартах / Заметка и несколько 

отрывков // Огонек, 1948, № 15, с. 8 — 11. 
Осетинские нартские сказания / Пер. с осет. яз. Ю. Либе-

динского. Отв. ред. К. Кулов. Ред. комис. Нарт.ком-та X. Арда-
сенов и др. Вст. ст. К. Кулова. Дзауджикау, Гос. Изд. Сев. Осет. 
АССР, 1948, 503 с. 

Сказания о нартах. Пер. с осет. В. Дынник. М.-Л., Детиздат, 
1948.* 

1949 
Дейч А. Сказания о нартах // Огонек, 1949, № 20, с. 3 — 8. 
Нартские сказания. Дзауджикау, Севосгиз, 1949, 685 с., с ил. 

На осет. яз. 
Нартские сказания. Осетинский народный эпос. Пер. В. Дын

ник под ред. Н. Тихонова, В. Казина, С. Бритаева. Предисл. С. 
Бритаева. М., Гослитиздат, 1949, 435 с. 

Осетинские нартские сказания / Пер. в лит. обработке Ю. 
Либединского. Оформление худож. Б. Никифорова. Грав. на 
дереве худож. А. Гончарова. Вступ. ст. К. Д. Кулова. М., Совет. 
писатель, 1949, 310 с. 
1950 

Либединский Ю. Сослан - богатырь, его друзья и враги (по 
мотивам нарт. сказаний). М.-Л., Детиздат, 1950. 
1951 

Яблоко нартов. Нарт. сказания в обраб. для детей на осет. 
яз. С. Бритаева. Дзауджикау, Госиздат, 1951, 111 с., с илл. 
1954 

Яблоко нартов. Осетинские нартские сказания для детей 
сред. и ст. возраста. Обраб. и пер. С. Бритаева, Орджоникид¬ 
зе, Севосгиз, 1954, 62 с., с илл. 
1957 

Нарты. Эпос осетинского народа. Изд. подгот. В. И. Абаев и 
др. / Пер. Р. А. Ивнева. Под ред. Н. Г. Джусоева. Послесл. В. И. 



Абаева и Б. А. Калоева, М., изд-во АН СССР, 1957, 401 с., 9 илл. 

1966 
Записи у сказителей: Нарти Ацӕмӕзи зар; Нарти та-

урӕхътӕй: Тексты [на дигор. и рус. яз.] // Исаев М. И. Дигорс-
кий диалект осетинского языка. М., 1966, с. 113 — 114; 139 — 
140. 

Батрадзы уӕйгуытӕ куыд аскъӕфтой // Фидиуӕг, 1966, № 
2, ф. 41 — 45. 

Как великаны унесли Батраза: [Из нарт. сказаний / Записал 
В. Джусоев]. 

1970 
Сослан уацары // Фидиуӕг, 1970, № 11, ф. 76 — 79. 
Сослан в плену: [Из нарт. сказаний / Записал В. Джусоев]. 

1975 
Нарты кадджытӕ. Нывг. Тугъанты М. ӕмӕ Хъаныхъуаты У. 

Орджоникидзе, Ир, 1975, 360 ф. Нывтӕ. 
Нартские сказания. 
Нартӕ. Ирон адӕмон эпос. Цхинвал, Ирыстон, 1975, 359 ф. 
Нарты. Осетинский народный эпос. 

1976 
Волшебная бусина. Осет. народные сказки. Сост. Калоев Г. З. 

Орджоникидзе, Ир, 1976, 112с. 
Сослан иӕет сильнейшего: Осет. нар. сказка. Изд. 2-е / Пер. 

с осет. Ю. Либединский. Орджоникидзе, Ир, 1976, 16с. 
1977 

Как Батрадз закалил себя: Из осет. нарт. сказаний.Орджо-
никидзе, Ир, 1977, 15 с. 

Яблоко нартов. Обраб. и пер. С. Бритаев. Рис. Х. Сабанова, 
Орджоникидзе, Ир, 1977, 13 с., с ил. 
1978 

Сказания о нартах. Осетинский эпос. Пер. с осет. Ю. Либе-
динский. Худож. З. П. Абоев. М., Сов. Россия, 1978, 510 с. 

1981 
Сказания столетий: Эпос народов СССР [Сост. и авт. пре-

дисл. и коммент. Л. И. Климович, В. Н. Осокин]. М., Мол. Гвар-



дия, 1981*, Есть нарт. сказания осетин. 

1983 
Nartsky epos / Eva Malievova. Bratislava, Mlade Leta, 1983, 173s. 
Нартский эпос / Пер. на словац.яз. Ева Малиева. Худож. Игорь 

Румански. 

1987 
Созырыхъо // Мах дуг, 1987, № 1, ф.100 — 101. 
Созруко: [Из нарт. сказаний]. 
Нарты Уырызмӕджы кадӕг // Мах дуг, 1987, № 2, ф. 6— 72. 
Сказание о нарте Урузмаге: [Запись В. Цораева из кн. Осе¬ 

тинские тексты. С-Пб., 1868]. 
Батрадзы фыд Хӕмыцы куыд амардтой; Батрадз йӕ фыды 

туг куыд райста; Сослан ӕмӕ Уырызмӕг // Мах дуг, 1987, № 3, 
ф. 61 — 66. 

Как убили Хамыца, отца Батраза; Как отомстил Батраз за отца; 
Сослан и Урузмаг: [Из нарт. сказаний / Запись В. Миллера]. 

Нарты аг // Мах дуг, 1987, № 4, ф. 86 — 87. 
Котел нартов.: [Из нарт. сказаний / Запись А. Кайтмазова]. 
Нарти Урузмӕг ӕма Уӕйуг // Мах дуг, 1987, №5, ф. 75 —77. 
Нарт Урузмаг и Великан: [Из нарт. сказаний / Записан от С. 

Медоева]. 
Батрадз Сайнӕджы фидар куыд басаста // Мах дуг, 1987, № 

6, ф. 84 — 85. 
Как Батрадз сломил крепость Сайнага: [Из нарт. сказаний]. 
Созырыхъо ӕмӕ Тары фырт Мукара // Мах дуг,1987,№ 6, ф. 

86 — 90. 
Созруко и сын Тара Мукара.: [Из нарт. сказаний]. 
Къуыппыл цӕрӕг ӕлдары фырт ӕмӕ Батрадз // Мах 

дуг, 1987, №7, ф. 87 — 88. 
Батраз и сын алдара, живуӕего на холме: [Из нарт. сказаний]. 
Нартмӕ дыууадӕстӕнон фӕндыр куыд фӕзынди // Мах дуг, 

1987, № 7, ф. 88 — 90. 
Как у нартов появился двенадцатиструнный фандыр: [Из 

нарт. сказаний / Записан от К. Джусоева]. 
Зиндони цадӕ // Мах дуг, 1987, № 8, ф. 66 — 69. 
Озеро ада: [Из нарт. сказаний]. 
Хӕмыцы фырт Батрадз йӕ фыды туг куыд райста // Мах дуг, 

1987, № 9, ф. 89 — 94. 



Как сын Хамыца Батраз отомстил за отца: [Из нарт. сказаний]. 

1988 
Къантдзи фурт Сӕууай // Мах дуг, 1988, № 1, ф. 83 — 88. 
Сын Кандза Саууай: [Из нарт. сказаний]. 
Нарты Сосланы мӕлӕт // Мах дуг, 1988, № 3, ф. 69 — 71. 
Смерть нарта Сослана: [Из нарт. сказаний]. 
Созырыхъойы ӕртӕ сызгъӕрин нуазӕны // Мах дуг, 1988, 

№ 4, ф. 72 — 75. 
Три почетных золотых кубка Созруко: [Из нарт. сказаний]. 
Нарти сау робас // Мах дуг, 1988, № 8, ф. 94 — 98. 
Черная лисица Нартов: [Из нарт. сказаний]. 

1989 
Нарты: Осет. героич. эпос в трех книгах. Книга 2. М., Наука, 

1989, 492 с. 
Нарты Сослан ӕмӕ ӕвдсӕрон уӕйыг Мукарайы аргъау // 

Мах дуг, 1989, № 3, ф. 77 — 80. 
Сказка о нарте Сослане и семиголовом уаиге Мукара: [Пере-

печ. из газ. «Рээстдзинад», 1936, 21 , 22 февр. / Записан Я. 
Хозиевым]. 

Бориатӕ ӕмӕ Ӕхсӕртӕгкатӕ // Мах дуг, 1989, № 4,ф. 
94— 97. 

Бората и Ахсартагката: [Из нарт. сказаний]. 
Нарты кадджытӕ: Номарӕн; Сӕуӕссӕ; Нарты Борӕ; 

Буртӕ-джы хӕст; Ӕвдзӕрӕны хӕст; Нарты мады мӕлӕт; 
Борӕйы чындзӕхсӕв; Дзылӕу; Зӕрисӕры чызг; Бо-
латбӕрзӕй; Борӕйы кадӕг; Сӕуӕссӕйы мӕлӕт // Мах дуг, 
1989, № 8, ф.4 — 34. 

Нартские сказания. [Посвяӕение; Сауасса; Нарт Бора; Вой¬ 
на Буртага; Схватка с Великаном Авсароном; Смерть матери 
Нартов; Свадьба Бора; Дзылау; Дочь Зарисара; Болатбарзай; 
Сказание о Бора; Смерть Сауасса]. 

Сирдони хӕснӕ // Мах дуг, 1989, № 11, ф. 60 — 61. 
Пари Сырдона: [Из нарт. сказаний]. 
Нарты кадджытӕ: Арвычызг; Уӕрхӕг ӕмӕ Уӕрхтӕнӕг; 

Нарты хъазты; Урссӕр гуымир; Уӕрхӕг ӕмӕ Уӕрхтӕнӕг гуы-
мирты бӕсты; Уӕрхӕг ӕмӕ Уӕрхтӕнӕг Буртӕджы бӕстӕм 
куыд бафтыдысты; Уӕйыг дыууӕ рӕсугъды куыд аскъӕфта; 
Кар ӕмӕ Кӕрӕф // Мах дуг, 1989, №12, ф. 53 — 91. 



Нартские сказания: Дочь неба; Уархаг и Уархтанаг; На нар-
товских играх; Светлоголовый гумир; Уархаг и Уархтанаг в стра¬ 
не гумиров; Как Уархаг и Уархтанаг оказались в стране Бурта-
га; Как уаиг украл двух красавиц; Кар и Караф. 
1990 

Нарты. Осет. героич. эпос в трех книгах. Книга 1. М., Наука, 
1990, 431 с. 

1991 
Нарты. Осет. героич. эпос в трех книгах. Книга 3. М., Наука, 

1991, 175 с. 
1993 

Нарт Батрадз. Владикавказ. Ир, 1993, 124 с. 

1994 — 2000 
Сказания о нартах / Пер. с осет. Г. Тедеев // Дарьял. 1994, № 

1, с. 73 — 93; 1991, № 3; 1992, № 2; 1994, № 1 — 3; 1995, № 2, 4; 
1996, № 2; 1997, № 3, с. 94 — 105; 1998, № 2, №4, с. 93 — 123; 
1999, № 2, с.110 — 147; 2000, № 2, с. 134. 

1994 
Нарты кадджытӕ.- Дзӕуджыхъӕу: Гасситы В. номыл ра-

уагъдадон полиграфон куыстуат, 1995, 408 ф. 
Нартские сказания. 
Сырдон; Ӕхснарт ӕмӕ йӕ фырттӕ // Мах дуг, 1994, № 6, 

ф.108 — 112; 115 — 121. 
Сырдон; Ахснарт и его сыновья: [Из нарт. сказаний / Запись 

А. Кайтмазова]. 
Созырыхъо 'мӕ гуымаг лӕг; Нарты сӕфт // Мах дуг, 1994, 

№10, ф.76 — 79. 
Созруко и гумский человек; Гибель нартов: [Из нарт. сказа¬ 

ний]. 1996 
Нарты кадджытӕ. Дыккаг чиныг: Уырызмӕг ӕмӕ Сатанайы 

хӕснаг; Батырадз ӕмӕ Гуымаг ӕлдар; Куырдалӕгон, Баты-
радз ӕмӕ чынты Дӕргъӕфсӕрон; Батырадз ӕмӕ Ӕлджы-
тыкомы 'лдар // Мах дуг, 1996, № 1, ф. 58 — 85. 



Нартские сказания. Книга вторая: Пари Урузмага и Сатаны; 
Батрадз и Гумский алдар; Курдалагон, Батрадз и Даргафсарон 
чинтов; Батрадз и алдар уӕелья Алджидов: [Из нарт. сказаний 
/ Сост. К. Гутиев.] 

Нарты кадджытӕ: Ногъайы Батыр ӕмӕ Нарты Батырадз; 
Цымырзӕ 'мӕ Уӕлхӕны таурӕгъ; Нарты Хӕмыцы диссӕгтӕ; 
Батырадз Уырызмӕджы куыд фервӕзын кодта; Хӕмыц усгур 
куыд цыди; Нарты Зилгӕдур; Нарт фӕсхохмӕ куыд ацыдыс-
ты // Мах дуг, 1996, № 2, ф. 87 — 113. 

Нартские сказания: Батыр ногайцев и Нарт Батрадз; Сказа
ния о Цымырза и Уалхане; Чудеса нарта Хамыца; Как Батрадз 
спас Урузмага; Как женился Хамыц; Крутяӕийся камень Нар-
тов; Как Нарты ушли за горы. 

Нарты кадджытӕ: Сатана 'мӕ Ӕхсонты уӕйыг; Сатана 
Уырызмӕджы куыд амбылдта; Нарты 'фсарм ӕмӕ Сатана; 
Нарты Сатана 'мӕ Сохъыр-ӕлдар; Сатана 'мӕ Ӕргъӕн-уӕй-
ыг; Иудзӕс-тон уӕйыг Сатанайы куыд аскъӕфта // Мах дуг, 
1996, № 3, ф. 61 — 87. 

Нартские сказания: Сатана и уаиг из рода Ахсонта; Как Са¬ 
тана перехитрила Урузмага; Почитание Нартов и Сатана; Нар-
товская Сатана и Сокур-алдар; Сатана и Арган-уаиг; Как одно¬ 
глазый уаиг похитил Сатану. 

Нарты кадджытӕ: Алӕгаты таурӕгъ; Ацӕ Нартӕн куывд 
куыд ыскодта; Нарты авдӕн; Нарты кӕстӕр; Алӕгаты кӕстӕр 
ӕмӕ Хуры хӕрӕфырт // Мах дуг, 1996, № 5, ф.133 — 169. 

Нартские сказания: Сказание об Алагата; Как Аца сделал 
нартам пир; Люлька Нартов; Младший из Нартов; Младший из 
Алагата и племянник Солнца. 

Нарты кадджытӕ. Гуынты 'Лдар ӕмӕ Сослан; Уырыз-
мӕг ӕмӕ Ӕфсатийы хӕрӕфырт-чызг // Мах дуг, 1996, № 6, ф. 
98 — 122. 

Нартские сказания: Алдар гуннов и Сослан; Урузмаг и пле¬ 
мянница Афсати: 

Нарты кадджытӕ: Быдзӕг; Нарты чызг; Нарты Кундз // Мах 
дуг, 1996, № 7, ф. 78 — 103. 

Нартские сказания: Быдзаг; Нартская девушка; Нарт Кундз. 
Нарты кадджытӕ: Алӕгаты сидзӕргӕсы чызг; Нарты Ел-

тагъан ӕмӕ Борӕты чызг; Нарты Елтагъан ус куыд ӕрхаста; 
Ацӕмӕз ӕмӕ Насыран-ӕлдар; Ацӕмӕз ӕмӕ Бырдӕн-уӕй-
ыг // Мах дуг, 1996, № 8, ф. 91 — 117. 



Нартские сказания: Дочь вдовы из рода Алагата; Нарт Елта-
ган и девушка из рода Бората; Как нарт Елтаган женился; Аца-
маз и Насран-алдар; Ацамаз и Бурдан-уаиг. 

Нарты кадджытӕ: Ацӕмӕз йӕ фыды мӕлӕтӕй куыд 
фервӕ-зын кодта; Ацӕмӕз йӕ фыд Ацӕйӕн ус куыд ӕрхас-
та; Алӕгаты Мадзынӕг // Мах дуг, 1996, № 9, ф. 103 — 129. 

Нартские сказания: Как Ацамаз спас от смерти отца; Как 
Ацамаз женил своего отца Аца; Мадзынаг из рода Алагата. 

Нарты кадджытӕ: Ацӕйы фырт Уазӕмӕг; Ацӕмӕзы кадӕг; 
Нартӕ Ацӕмӕзы куыд базыдтой; Ацӕмӕз ӕмӕ Агуындӕ. // 
Мах дуг, 1996, №10, ф.70 — 104. 

Нартские сказания; Сын Аца — Уазамаг; Сказание об Аца-
мазе; Как Нарты узнали Ацамаза; Ацамаз и Агунда. 
1998 

Батрадзы куыд аскъӕфтой уӕйгуытӕ // Фидиуӕг, 1998, №1, 
ф. 89 — 95. 

Как великаны похитили нарта Батрадза / Рассказал Дзанаг 
Джусоев, записал В. Джусоев. 

ГАЗЕТНЫЕ ПУБЛИКАЦИИ 
1870 

